Монгол Улсын Их Хурлын 2011 оны намрын ээлжит чуулганы Байгаль орчин, хүнс, хөдөө аж ахуйн байнгын хорооны 2012 оны 01 дүгээр сарын 18-ны өдөр (Лхагва гариг)-ийн хуралдаан 10 цаг 30 минутад Төрийн ордны “Б” танхимд эхлэв.


Байнгын хорооны дарга, Улсын Их Хурлын гишүүн П.Алтангэрэл ирц, хэлэлцэх асуудлыг танилцуулж хуралдааныг даргалав.


Хуралдаанд ирвэл зохих 21 гишүүнээс 15 гишүүн ирж, 71.4 хувийн ирцтэй байв. Үүнд:


Чөлөөтэй: Г.Батхүү.


Өвчтэй: Б.Батбаяр, Ц.Цэнгэл.

Тасалсан: Д.Балдан-Очир, Л.Гүндалай, Д.Энхбат.


Нэг. Байгаль орчныг хамгаалах тухай хуульд нэмэлт, өөрчлөлт оруулах тухай, Байгалийн нөөц ашигласны төлбөрийн тухай, Хөрс хамгаалах, цөлжилтөөс сэргийлэх тухай, Хог хаягдлын тухай, Амьтны тухай, Ус бохирдуулсны төлбөрийн тухай хуулийн төсөл, Усны тухай хуулийн шинэчилсэн найруулгын төсөл, Байгаль орчинд нөлөөлөх байдлын үнэлгээний тухай хуулийн шинэчилсэн найруулгын төсөл, Ойн тухай хуулийн шинэчилсэн найруулгын төсөл, Агаарын тухай хуулийн шинэчилсэн найруулгын төсөл, тэдгээртэй холбогдуулан бусад хуулиудад нэмэлт, өөрчлөлт оруулах, хүчингүй болгох тухай байгаль орчны хуулийн төслүүд (хэлэлцэх эсэх)

Хэлэлцэж буй асуудалтай холбогдуулан  Байгаль орчин, аялал жуулчлалын сайд Л.Гансүх, тус яамны Тогтвортой хөгжил, стратегийн төлөвлөлтийн газрын дарга Ц.Банзрагч, Хүрээлэн буй орчин, байгалийн нөөцийн газрын дарга А.Энхбат, Экологи цэвэр технологи, шинжлэх ухааны хэлтсийн дарга Д.Энхбат, Хууль зүйн хэлтсийн дарга Л.Батжав, Тогтвортой хөгжил, стратегийн төлөвлөлтийн газрын ахлах мэргэжилтэн Б.Доржготов, мэргэжилтэн Х.Хишигжаргал, Ойн үндэсний хорооны нарийн бичгийн дарга Л.Төмөрхүү, Химийн хорт болон аюулгүй бодисын бодлого, зохицуулалт үндэсний зөвлөлийн нарийн бичгийн дарга Л.Жаргалсайхан, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Д.Энхбат, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдадаг, Б.Баярмаа нар байв.

Хуулийн төслийн талаарх төсөл санаачлагчийн илтгэлийг Байгаль орчин, аялал жуулчлалын сайд Л.Гансүх танилцуулав.

Төсөл санаачлагчийн илтгэлтэй холбогдуулан Улсын Их Хурлын гишүүн Ж.Энхбаярын асуусан асуултад Байгаль орчин, аялал, жуулчлалын сайд Л.Гансүх хариулж, тайлбар хийв.


Хэлэлцэх эсэх асуудалтай холбогдуулан Улсын Их Хурлын гишүүдээс санал гараагүй болно. 


П.Алтангэрэл: -Байгаль орчныг хамгаалах тухай хуульд нэмэлт, өөрчлөлт оруулах тухай, Байгалийн нөөц ашигласны төлбөрийн тухай, Хөрс хамгаалах, цөлжилтөөс сэргийлэх тухай, Хог хаягдлын тухай, Амьтны тухай, Ус бохирдуулсны төлбөрийн тухай хуулийн төсөл, Усны тухай хуулийн шинэчилсэн найруулгын төсөл, Байгаль орчинд нөлөөлөх байдлын үнэлгээний тухай хуулийн шинэчилсэн найруулгын төсөл, Ойн тухай хуулийн шинэчилсэн найруулгын төсөл, Агаарын тухай хуулийн шинэчилсэн найруулгын төсөл, тэдгээртэй холбогдуулан бусад хуулиудад нэмэлт, өөрчлөлт оруулах, хүчингүй болгох тухай байгаль орчны хуулийн төслүүдийг Улсын Их Хурлын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

10


Татгалзсан

  1


Бүгд


11


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн П.Алтангэрэл Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 10 цаг 45 минутад хэлэлцэж дуусав.


Хоёр. Газрын тухай, Газрын кадастрын тухай хуулийн төслүүд (анхны хэлэлцүүлэг, үргэлжилнэ)

Хэлэлцэж буй асуудалтай холбогдуулан Байгаль орчин, аялал жуулчлалын сайд Л.Гансүх, Зам тээвэр, барилга, хот байгуулалтын яамны Хот байгуулалт газрын харилцааны бодлогын газрын дарга Д.Мөнхбаатар, Газрын харилцаа, барилга, геодези зураг зүйн газрын Газрын харилцаа, хот байгуулалтын албаны дарга Р.Ганхуяг, Нийслэлийн газрын албаны орлогч дарга Э.Ариунгэрэл, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх С.Энхцэцэг, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдадаг, Б.Баярмаа нар байв.

Байнгын хорооны дарга, Улсын Их Хурлын гишүүн П.Алтангэрэл Газрын тухай, Газрын кадастрын тухай хуулийн төслийн зарчмын зөрүүтэй саналын томъёоллын санал хураалтыг үргэлжлүүлэн хураалгав.

 Улсын Их Хурлын гишүүн Ж.Энхбаяр, Су.Батболд нар санал хэлэв.
 П.Алтангэрэл: 53. Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 2 дугаар зүйлийн 2.2 дахь хэсгийн “гадаргуу болон” гэснийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

 9

Татгалзсан

 2

Бүгд


11

Гишүүдийн олонхийн саналаар дэмжигдлээ.

 54. Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 3 дугаар зүйлийн 3.1 дэх хэсэгт дор дурдсан агуулгатай 3.1.3 дахь заалт нэмэх:

“3.1.3.”нийтийн эдэлбэрийн газар” гэж зохих  журмын дагуу нийтээр ашиглахаар тогтоогдсон төрийн өмчийн газрыг;” гэсэн саналыг дэмжиж байгаа гишүүд гараа өргөнө үү.

Зөвшөөрсөн

 8

Татгалзсан

 3

Бүгд


11

Гишүүдийн олонхийн саналаар дэмжигдлээ.

55. Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 3 дугаар зүйлийн 3.1 дэх хэсэгт дор дурдсан агуулгатай 3.1.4 дэх заалтыг нэмэх:

“3.1.4.”тусгай хэрэгцээний газар” гэж үндэсний аюулгүй байдлыг хангах, нийгэм эдийн засгийн хөгжлийг дэмжих, байгаль орчин, түүх соёлын өвийг  хамгаалах зорилгоор холбогдох хуульд заасны дагуу тусгайлан авсан төрийн өмчийн газрыг;” гэсэн саналыг дэмжиж байгаа гишүүд гараа өргөнө үү. 
Зөвшөөрсөн

 9

Татгалзсан

 2

Бүгд


11

Гишүүдийн олонхийн саналаар дэмжигдлээ.

56. Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 3 дугаар зүйлийн 3.1.6 дахь заалтыг дор дурдсанаар өөрчлөн найруулах:

 “3.1.6.“Орчны газар” гэж Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуулийн 4.1.6-д заасныг” гэсэн саналыг дэмжиж байгаа гишүүд гараа өргөнө үү. 
Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.


57.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 3 дугаар зүйлийн 3.1 дэх хэсэгт дор дурдсан агуулгатай 3.1.19 дэх заалт нэмэх:

“3.1.19.”газар ашиглалтын нөхцөл хүндрэх” гэж цацраг идэвхт болон химийн хорт болон аюултай бодис, тэдгээрийг агуулсан нэгдлийг үйлдвэрлэх, хадгалах, тээвэрлэх, ашиглах, устгах болон ахуйн хог хаягдлыг цуглуулах, тээвэрлэх, хоргүйжүүлэх, халдваргүйжүүлэх, боловсруулах, булах, устгах явцад үүссэн бохирдол, агаар, ус, хөрс дэх хими, биологийн хортой, аюултай бодисын хүлцэх хэмжээ зөвшөөрөгдөх хэмжээнээс хэтрэхийг.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.


58.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 4 дүгээр зүйлийн 4.1 дэх хэсэгт дор дурдсан агуулгатай заалт нэмэх:

“4.1.6.өмчлүүлэх, эзэмшүүлэх, ашиглуулах газар нь бусдын өмчлөл,  эзэмшил, ашиглалтад олгосон газартай ямар нэг хэмжээгээр давхцаагүй байх;” гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан Улсын Их Хурлын гишүүн Ж.Энхбаярын асуусан асуултад Улсын Их Хурлын гишүүн Су.Батболд, Э.Бат-Үүл нар хариулж, тайлбар хийв. Улсын Их Хурлын гишүүн Х.Наранхүү санал хэлэв.
Зөвшөөрсөн

 9

Татгалзсан

 2

Бүгд


11

Гишүүдийн олонхийн саналаар дэмжигдлээ.

59.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба, Р.Раш нарын гаргасан, Төслийн 9 дүгээр зүйлийн 9.1 дэх хэсгийн “төмөр зам,” гэсний дараа “нисэх онгоцны хөөрч, буух зурвас,” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.

 60.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 15 дугаар зүйлийн 15.1.4 дэх заалтын “шаардлагатай төсөв, хөрөнгийн асуудлыг шийдвэрлэх” гэснийг хасах гэсэн саналыг дэмжиж байгаа гишүүд гараа өргөнө үү. 
Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.

 61.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 16 дугаар зүйлийн “16.1.5.улсын газар зохион байгуулалтын ерөнхий төлөвлөгөөг батлах” гэсэн заалтыг 15.1.2 дахь заалт болгон өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.

 62.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 16 дугаар зүйлийн 16.1.9 дэх хэсгийн “үндэсний газрын мэдээллийн системийг ашиглах” гэснийг “газрын мэдээллийн үндэсний системийг бүрдүүлэх, ашиглах, мэдээлэл солилцох” гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 
Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.

 63.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 16 дугаар зүйлийн 16.1.10 дахь заалтын “бусад” гэсний дараа “тусгай хэрэгцээний” гэж нэмэх гэсэн саналыг дэмжиж байгаа гишүүд гараа өргөнө үү. 
Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.

 64.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 17 дугаар зүйлийн 17.1 дэх хэсэгт дор дурдсан агуулгатай 17.1.8 дахь заалт нэмэх:

“17.1.8.газрын асуудал эрхэлсэн төрийн захиргааны байгууллагын дүрмийг батлах;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.

65.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 18 дугаар зүйлийн 18.1.3 дахь заалтыг 16 дугаар зүйлийн 16.1.15 дахь заалт болгон дор дурдсанаар өөрчлөн найруулах:

“16.1.15.газар ашиглалтын нөхцөл хүндэрсэн тохиолдолд газар ашиглалтын онцгой бүс, ашиглалтын болон хязгаарлалтын дэглэм тогтоох журмыг батлах.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

 
66.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 19 дүгээр зүйлийн 19.1.8 болон 21 дүгээр зүйлийн 21.1.5 дахь заалтын “албадан чөлөөлүүлэх шийдвэр гаргаж, хэрэгжүүлэх ажлыг зохион байгуулах” гэснийг тус тус хасах гэсэн саналыг дэмжиж байгаа гишүүд гараа өргөнө үү. 
Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.


67.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 19 дүгээр зүйлийн 19.1.9 дэх заалтын “газар” гэсний дараа “өмчлүүлэх,” гэж нэмэх гэсэн саналыг дэмжиж байгаа гишүүд гараа өргөнө үү. 
Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.

 
68.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба, Л.Гүндалай нарын гаргасан, Төслийн 20 дугаар зүйлийн 20.1.3 дахь заалтын “төлөвлөгөөнд” гэсний өмнө “жилийн” гэж нэмэн, “ашиглуулах” гэснийг хасах гэсэн саналыг дэмжиж байгаа гишүүд гараа өргөнө үү. 
Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.

 69.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба, Л.Гүндалай нарын гаргасан, Төслийн 21 дүгээр зүйлийн 21.1.2 дахь заалтыг дор дурдсанаар өөрчлөх:

 “21.1.2.аймаг, нийслэлийн газар зохион байгуулалтын ерөнхий төлөвлөгөөний төсөлд санал өгөх” гэсэн саналыг дэмжиж байгаа гишүүд гараа өргөнө үү. 
Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.


70.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 21 дүгээр зүйлийн 21.4 дэх хэсэгт дор дурдсан агуулгатай заалт нэмэх:

“21.4.3.багийн иргэдийн Нийтийн Хурлаар ашигт малтмал, газрын тос, байгалийн хий эрэх, хайх болон ашиглах зориулалтаар эзэмшүүлэх, ашиглуулах газрын асуудлыг хэлэлцэж, саналаа сумын Засаг даргад хүргүүлэх.” гэсэн саналыг саналыг дэмжиж байгаа гишүүд.
Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.

 
71.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 25 дугаар зүйлийн 25.2 дахь хэсгийн “хамгаалах” гэсний дараа “нөхөн сэргээх” гэж нэмэх саналыг дэмжиж байгаа гишүүд гараа өргөнө үү. 
Зөвшөөрсөн

10

Татгалзсан

 1

Бүгд


11

Гишүүдийн олонхийн саналаар дэмжигдлээ.

 
72.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 28 дугаар зүйлийн 28.2 дахь хэсгийг дор дурдсанаар өөрчлөн найруулах:

“28.2.Аймаг, нийслэл, сум, дүүргийн хилийн цэсийн зургийг Геодези, зураг зүйн тухай хуульд заасны дагуу Засгийн газраас баталсан байрлал, өндөр, тусгагийн нэгдсэн тогтолцоог үндэслэн үйлдэнэ.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.


73.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 29 дүгээр зүйлийн “29.2.Бэлчээр, нийтийн эдэлбэрийн ба улсын тусгай хэрэгцээнийхээс бусад газрыг зөвхөн Монгол Улсын иргэнд өмчлүүлж болно.” гэсэн хэсгийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.

 
74.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 30 дугаар зүйлийн 30.2 дахь хэсгийг дор дурдсанаар өөрчлөн найруулах:

“30.2.Энэ хуульд өөрөөр заагаагүй бол газрыг Монгол Улсын 18 насанд хүрсэн иргэн, хуулийн этгээдэд эзэмшүүлнэ.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.


75.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 30 дугаар зүйлийн “Эрхийн гэрчилгээ олгох, бусдад шилжүүлэх, гэрчилгээний хугацааг сунгуулахад төлөх үнийг Засгийн газар тогтооно.” гэсэн 30.5 дахь хэсгийг хасах гэсэн саналыг дэмжиж байгаа гишүүд гараа өргөнө үү. 
Зөвшөөрсөн

11

Татгалзсан

 -

Бүгд


11

Гишүүдийн олонхийн саналаар дэмжигдлээ.

 
76.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 30 дугаар зүйлд дор дурдсан агуулгатай хэсэг нэмэх:

“30.5.Гадаадын хөрөнгө оруулалттай аж ахуйн нэгжид газар эзэмшүүлэхэд Монгол Улсын хуулийн этгээдэд газар эзэмшүүлэхтэй адил зарчмыг баримтална.” гэсэн саналыг дэмжиж байгаа гишүүд гишүүд гараа өргөнө үү.

Дээрх саналтай холбогдуулан Улсын Их Хурлын гишүүн Ж.Энхбаярын асуусан асуултад Су.Батболд, ажлын хэсгээс Д.Мөнхбаатар нар хариулж, тайлбар хийв. Улсын Их Хурлын гишүүн Ж.Энхбаяр, Г.Баярсайхан, Н.Ганбямба, Х.Наранхүү,  Э.Бат-Үүл, Б.Бат-Эрдэнэ нар санал хэлэв.

 Улсын Их Хурлын гишүүн Э.Бат-Үүл дахин сайн ярилцахаар хойшлуулъя гэсэн горимын санал хэлж, уг саналыг эргэж ярихаар тогтов.
77.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 30 дугаар зүйлд дор дурдсан агуулгатай хэсэг нэмэх:

“30.6.Газар эзэмших эрхийг үнэгүй авсан иргэн, хуулийн этгээд дараах тохиолдолд энэ хуулийн 17.1.10-т заасан аргачлалын дагуу тогтоосон дуудлага худалдааны анхны үнийг төлнө:

30.6.1.аж ахуйн үйл ажиллагааны зориулалтаар авсан газрын эрхийг бусдад шилжүүлэх;
30.6.2.гэр бүлийн хамтын хэрэгцээний зориулалтыг аж ахуйн үйл ажиллагааны зориулалт болгон өөрчлөх” гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан Улсын Их Хурлын гишүүн Ж.Энхбаярын асуусан асуултад Улсын Их Хурлын гишүүн Су.Батболд хариулж, тайлбар хийв.

Зөвшөөрсөн

  8

Татгалзсан

  3

Бүгд


11

Гишүүдийн олонхийн саналаар дэмжигдлээ.

78.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 31 дүгээр зүйлийн “31.1.4.нийтийн зориулалттай орон сууцны байшин, хотхон, хороолол барих” гэсэн хэсгийг хасах гэсэн саналыг дэмжиж байгаа гишүүд гараа өргөнө үү. 
Зөвшөөрсөн

  9

Татгалзсан

  2

Бүгд


11

Гишүүдийн олонхийн саналаар дэмжигдлээ.

 79.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 31 дүгээр зүйлийн 31.1 дэх хэсэгт дор дурдсан агуулгатай 31.1.4, 31.1.5, 31.1.6 дахь заалт нэмэх:

“31.1.4.өвөлжөө, хаваржааны болон эрчимжсэн мал аж ахуйн бэлчээрийн;

31.1.5.ашигт малтмал, газрын тос, байгалийн хий ашиглах;

31.1.6.концессын.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

 
80.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 31 дүгээр зүйлийн 31.4 дэх хэсгийг дор дурдсанаар өөрчлөн найруулах;
“31.4.Иргэний хууль, Төрийн болон орон нутгийн өмчийн тухай хуульд заасны дагуу иргэн, хуулийн этгээдийн өмчлөлд шилжүүлсэн барилга байгууламжийн доорхи газрыг Барилгын тухай хуулийн 3.1.11-д заасан барилгын орчны тохижилтод хамаарах талбайг оролцуулан тухайн этгээдэд нь эзэмшүүлж болно.” гэсэн заалтыг  нэмэх саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.


81.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 31 дүгээр зүйлийн 31.5 дахь хэсгийг дор дурдсанаар өөрчлөн найруулах:

“31.5.Барилга байгууламж нь 2 ба түүнээс дээш өмчлөгчтэй тохиолдолд уг барилга байгууламжийн доорх газрыг дундаа хэсгээр буюу хамтран эзэмшүүлэхтэй холбогдсон журмыг Засгийн газар батална.” гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан Улсын Их Хурлын гишүүн Н.Ганбямбын асуусан асуултад Улсын Их Хурлын гишүүн Су.Батболд хариулж, тайлбар хийв.

Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

 
82.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 32 дугаар зүйлийн 32.1 дэх хэсгийн “Энэ хуульд өөрөөр заагаагүй бол” гэснийг хасах гэсэн саналыг дэмжиж байгаа гишүүд гараа өргөнө үү.


Дээрх саналтай холбогдуулан Улсын Их Хурлын гишүүн Ж.Энхбаярын асуусан асуултад Улсын Их Хурлын гишүүн Су.Батболд хариулж, тайлбар хийв.

Зөвшөөрсөн

  8
Татгалзсан

  3
Бүгд


11

Гишүүдийн олонхийн саналаар дэмжигдлээ.

83.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 33 дугаар зүйлийн “33.3.Энэ хуулийн 33.1, 33.2-т заасан зориулалт, хэмжээнээс илүү газрыг тухайн газрын суурь үнэлгээгээр тооцон төлбөртэйгөөр эзэмшүүлж болно. Суурь үнэлгээг Засгийн газар тогтооно.” гэсэн хэсгийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

  9

Татгалзсан

  2

Бүгд


11

Гишүүдийн олонхийн саналаар дэмжигдлээ.

 84.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 33 дугаар зүйлд дор дурдсан агуулгатай хэсэг нэмэх:

“33.3.Багийн иргэдийн Нийтийн Хурлын санал, сумын иргэдийн Төлөөлөгчдийн Хурлын шийдвэрийг үндэслэн, атаршсан газрыг услах, бордох зэргээр хөрсийг боловсруулан сайжруулж, хөрөнгө оруулсан иргэнд гэр бүлийнх нь хамтын хэрэгцээнд зориулан Засгийн газраас тогтоосон журмын дагуу давуу эрхээр эзэмшүүлж болно. Нэг иргэнд давуу эрхээр эзэмшүүлэх тариалангийн газрын хэмжээ нь үр тарианы зориулалтаар 100 га хүртэл, төмс, хүнсний ногооны зориулалтаар 5 га хүртэл байна.” гэсэн саналыг дэмжиж байгаа гишүүд гараа өргөнө үү. 
Зөвшөөрсөн

Гишүүдийн олонхийн саналаар дэмжигдлээ.

 
85.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан,  Төслийн “Гэр бүлийн хамтын хэрэгцээний зориулалтаар газар эзэмших тухай хүсэлт гаргах” гэсэн 34 дүгээр зүйлийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

Татгалзсан

Бүгд


11

Гишүүдийн олонхийн саналаар дэмжигдлээ.

 
86.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 35 дугаар зүйлийн 35.1 дэх хэсгийг дор дурдсанаар өөрчлөн найруулах:

“35.1.Аж ахуйн үйл ажиллагааны зориулалтаар газар эзэмшүүлэх эрхийг дуудлагаар худалдана.” гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан Улсын Их Хурлын гишүүн Ж.Энхбаяр, Н.Ганбямба нарын асуусан асуултад Улсын Их Хурлын гишүүн Су.Батболд хариулж, тайлбар хийв. Улсын Их Хурлын гишүүн Х.Наранхүү, Р.Буд нар санал хэлэв.

Гишүүдийн олонхийн саналаар дэмжигдлээ.


87.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 35 дугаар зүйлд дор дурдсан агуулгатай 35.4-35.9 дэх хэсэг нэмэх:

“35.4.Тариалангийн зориулалтаар эзэмшүүлэх газрын дээд хэмжээг Засгийн газрын саналыг үндэслэн Улсын Их Хурал тогтооно.

35.5.Аж ахуйн үйл ажиллагааны зориулалтаар эзэмшүүлэх газарт явуулах үйл ажиллагаа нь Байгаль орчинд нөлөөлөх байдлын үнэлгээний тухай хуулийн хавсралтад заасан ерөнхий үнэлгээ хийх төслийн ангилалд хамаарч байгаа бол байгаль орчинд нөлөөлөх байдлын ерөнхий үнэлгээг хийлгэнэ. 

35.6.Аймаг, нийслэлийн газрын алба, сумын газрын даамал нь энэ хуулийн 34.5-д заасан ерөнхий үнэлгээг газар эзэмшүүлэх эрхийн дуудлага худалдаа явуулахаас өмнө хийлгэж, дүгнэлт гаргуулсан байна.

35.7.Энэ хуулийн 34.5-д заасан дүгнэлтэд байгаль орчинд нөлөөлөх байдлын нарийвчилсан үнэлгээ хийлгэхээр заасан бол газар эзэмших эрхийн дуудлага худалдаанд ялсан этгээд газар эзэмшүүлэх тухай шийдвэр гарснаас хойш 90 хоногт багтаан  хийлгэнэ. 

35.8.Энэ хуулийн 34.6-д заасан үнэлгээгээр сөрөг дүгнэлт гарсан бол тухайн газрыг эзэмших эрхийн гэрчилгээг олгохоос татгалзаж, дуудлага худалдааны үнийг буцаан олгоно. 

35.9.Байгаль орчинд нөлөөлөх байдлын нарийвчилсан үнэлгээ хийлгэхтэй холбогдсон асуудлыг Байгаль орчинд нөлөөлөх байдлын үнэлгээний тухай хуулиар зохицуулна гэсэн саналыг дэмжиж байгаа гишүүд гараа өргөнө үү.


Дээрх саналтай холбогдуулан Улсын Их Хурлын гишүүн Ж.Энхбаярын асуусан асуултад Улсын Их Хурлын гишүүн Су.Батболд хариулж, тайлбар хийв. 

Гишүүдийн олонхийн саналаар дэмжигдлээ.

 88.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн “ГАЗАР ӨМЧЛҮҮЛЭХ, ЭЗЭМШҮҮЛЭХ, АШИГЛУУЛАХ” гэсэн 5 дугаар бүлэгт дор дурдсан агуулгатай зүйл нэмэх:

“36 дугаар зүйл.Өвөлжөө, хаваржааны болон эрчимжсэн мал аж ахуй эрхлэх зориулалтаар газар эзэмшүүлэх
“36.1.Өвөлжөө, хаваржааны бэлчээрийн газрыг эзэмших эрхийг Иргэний хуулийн 481 дүгээр зүйлд заасны дагуу зохион байгуулалтад орсон малчдын холбоо, нөхөрлөлд нэг удаа үнэгүй олгож болно.

36.2.Эрчимжсэн мал аж ахуй эрхлэх зориулалтаар бэлчээрийн газар эзэмших эрхийг тодорхой болзол, гэрээний дагуу иргэн, хуулийн этгээдэд нэг удаа үнэгүй олгож болно.
36.3.Бэлчээрийн газрыг эзэмшүүлэх, ашиглахтай холбогдсон харилцааг тусгай хуулиар зохицуулна гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан Улсын Их Хурлын гишүүн Ц.Сэдванчиг, Х.Баделхан нарын асуусан асуултад Улсын Их Хурлын гишүүн Су.Батболд хариулж, тайлбар хийв. Улсын Их Хурлын гишүүн Н.Ганбямба, Ж.Энхбаяр, Э.Бат-Үүл, Х.Наранхүү, Р.Буд нар санал хэлэв.

Гишүүдийн олонхийн саналаар дэмжигдлээ.

89.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн “ГАЗАР ӨМЧЛҮҮЛЭХ, ЭЗЭМШҮҮЛЭХ, АШИГЛУУЛАХ” гэсэн 5 дугаар бүлэгт дор дурдсан агуулгатай зүйл нэмэх:

“37 дугаар зүйл. Ашигт малтмал, газрын тос, байгалийн хий
 ашиглах зориулалтаар газар эзэмшүүлэх
1.Ашигт малтмал, газрын тос, байгалийн хий ашиглах тусгай зөвшөөрөл авсан этгээд уг зөвшөөрлийг авснаас хойш 30 хоногийн дотор тухайн шатны Засаг даргад ашигт малтмал, газрын тос, байгалийн хий ашиглах зориулалтаар газар эзэмших тухай хүсэлтээ гаргана. 

2.Ашигт малтмал, газрын тос, байгалийн хий ашиглах зориулалтаар газар эзэмшүүлэх шийдвэрийг аймаг, нийслэл, сумын Засаг дарга гаргана.



3.Ашигт малтмал, газрын тос, байгалийн хий ашиглах зориулалтаар эзэмшүүлэх боломжтой газрын байршлыг аймаг, нийслэл, сумын газар зохион байгуулалтын ерөнхий төлөвлөгөөнд тусгасан байна.


4.Засаг дарга энэ хуулийн 37.2-т заасан шийдвэрийг гаргахдаа ашигт малтмал, газрын тос, байгалийн хий ашиглах тусгай зөвшөөрөл авсан нутаг дэвсгэрт оршин суугаа иргэдийн багийн Нийтийн Хурлын саналыг үндэслэнэ.
5.Ашигт малтмал, газрын тос, байгалийн хий  ашиглах тусгай зөвшөөрөл авсан этгээдэд тусгай зөвшөөрөлтэй талбайтай тэнцэх хүртэл хэмжээтэй газрыг эзэмшүүлнэ.

6.Ашигт малтмал, газрын тос, байгалийн хий ашиглах зориулалтаар газар эзэмших эрх олгохтой холбогдуулан байгаль орчинд нөлөөлөх байдлын үнэлгээ хийлгэхэд энэ хуулийн 34.5, 34.6, 34.7, 34.9-д заасныг нэгэн адил баримтална.” гэсэн саналуудыг дэмжиж байгаа гишүүд гараа өргөнө үү.


Дээрх саналтай холбогдуулан Улсын Их Хурлын гишүүн Ж.Энхбаяр, Ц.Сэдванчиг, Н.Ганбямба, Б.Бат-Эрдэнэ нарын асуусан асуултад Улсын Их Хурлын гишүүн Су.Батболд, Э.Бат-Үүл нар хариулж, тайлбар хийв. Улсын Их Хурлын гишүүн Р.Буд, Х.Наранхүү нар санал хэлэв.

Гишүүдийн олонхийн саналаар дэмжигдлээ.

 90.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн “ГАЗАР ӨМЧЛҮҮЛЭХ, ЭЗЭМШҮҮЛЭХ, АШИГЛУУЛАХ” гэсэн 5 дугаар бүлэгт дор дурдсан агуулгатай зүйл нэмэх:

“38 дугаар зүйл. Концессын зориулалтаар газар эзэмшүүлэх

1.Концессын гэрээ байгуулах хүсэлт гаргагч нь концессын гэрээ байгуулах шийдвэр гарснаас хойш ажлын 5 өдрийн дотор тухайн аймаг, нийслэлийн Засаг даргад концессын зориулалтаар газар эзэмших тухай хүсэлтээ гаргана. 

2.Газар нь концессын гэрээний зүйлийн бүрдэл хэсэг бол уг гэрээтэй холбогдуулан газар эзэмшүүлэх шийдвэрийг аймаг, нийслэлийн Засаг дарга гаргана. 

3.Засаг дарга энэ хуулийн 37.1-д заасан хүсэлтийг хүлээж авснаас хойш ажлын 5 өдрийн дотор шийдвэрлэх үүрэгтэй.

4.Концессын гэрээний зүйлийн бүрдэл хэсэг нь газар бол уг гэрээнд газрын үнийг тусгасан байна. Газрын үнийг тооцох журмыг Засгийн газар батална. 

5.Концессын гэрээгээр эзэмшүүлэх газрын байршлыг улс, аймаг, нийслэлийн газар зохион байгуулалтын жилийн төлөвлөгөөнд тусгасан байна.



7.Концессын гэрээгээр эзэмшүүлэх газрын хэмжээг концессын зүйл, үйл ажиллагааны онцлогоос хамааруулан тогтооно. 
8.Концессын зориулалтаар газар эзэмших эрх олгохтой холбогдуулан байгаль орчинд нөлөөлөх байдлын үнэлгээ хийлгэхэд энэ хуулийн 34.5- 34.8-д заасныг нэгэн адил баримтална.” гэсэн саналыг дэмжиж байгаа гишүүд гараа өргөнө үү.
 Дээрх саналтай холбогдуулан Улсын Их Хурлын гишүүн Ж.Энхбаярын асуусан асуултад Улсын Их Хурлын гишүүн Су.Батболд хариулж, тайлбар хийв.
Зөвшөөрсөн

Гишүүдийн олонхийн саналаар дэмжигдлээ.

91.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 37 дугаар зүйлийн 37.4 дэх хэсгийн “талууд жил бүр дүгнэнэ.” гэснийг “дүгнэх журмыг газрын асуудал эрхэлсэн төрийн захиргааны төв байгууллага батална.” гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн

Гишүүдийн олонхийн саналаар дэмжигдлээ.

 92.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 37 дугаар зүйлд дор дурдсан агуулгатай 37.6 дахь хэсэг нэмэх:

37.6.Аймаг, нийслэл, дүүргийн газрын алба, сумын газрын даамал дор дурдсан тохиолдолд холбогдох мэдээллийг газрын мэдээллийн санд тухай бүр оруулна:


37.6.1.газар эзэмших эрх олгосон, хугацааг сунгасан, шилжүүлсэн бол эрх бүхий этгээдийн шийдвэрийг үндэслэн;

37.6.2. газар эзэмших эрхийг барьцаалсан;
37.6.3. газар эзэмших эрх дуусгавар болсон гэсэн саналыг  дэмжиж байгаа гишүүд гараа өргөнө үү.
Зөвшөөрсөн

Гишүүдийн олонхийн саналаар дэмжигдлээ.


93.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн “ГАЗАР ӨМЧЛҮҮЛЭХ, ЭЗЭМШҮҮЛЭХ, АШИГЛУУЛАХ” гэсэн 5 дугаар бүлэгт дор дурдсан агуулгатай .... дугаар зүйл нэмэх:

“39 дүгээр зүйл. Газар эзэмших хүсэлт гаргах 

1.Газар эзэмших хүсэлт гаргах, хүсэлтийг хянан шийдвэрлэхтэй холбогдсон нарийвчилсан харилцааг Газрын кадастрын тухай хуулиар зохицуулна.” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

 
94.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 38 дугаар зүйлийн 38.1.4 дэх заалтын “эд хөрөнгийн эрхийн улсын бүртгэлд бүртгүүлсний үндсэн дээр газар эзэмших эрхийг энэ хуульд заасны дагуу” гэснийг “газар эзэмшүүлэх тухай шийдвэр гаргасан этгээдийн зөвшөөрөлтэйгээр газар эзэмших эрхээ” гэж өөрчлөх гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

95.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 38 дугаар зүйлийн 38.1 дэх хэсэгт дор дурдсан агуулгатай заалт нэмэх:

“38.1.6.тухайн газрыг улсын болон орон нутгийн тусгай хэрэгцээнд авах шийдвэр гарсан бол хуульд заасан нөхөх олговор авах гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

 
96.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 38 дугаар зүйлийн 38.1.8 дахь заалтын “газрыг” гэсний дараа “үнэгүй” гэж нэмэн, “ашиглах” гэснийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

  
97.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 38 дугаар зүйлийн “38.2.6.энэ хуульд заасны дагуу газар эзэмших эрхийг барьцаалах, бусдад шилжүүлэх тохиолдолд эд хөрөнгийн эрхийн улсын бүртгэлд бүртгүүлэх;” гэсэн заалтыг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

 
98.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 38 дугаар зүйлийн 38.2 дахь хэсэгт дор дурдсан агуулгатай заалт нэмэх:

“38.2.8.аж ахуйн үйл ажиллагааны болон ашигт малтмал, газрын тос, байгалийн хий ашиглах, концессын зориулалтаар газар эзэмших тохиолдолд байгаль орчинд нөлөөлөх байдлын үнэлгээг хийлгэх.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

 
99.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 39 дүгээр зүйлийн 39.1 дэх хэсгийн “хүсэлтээ” гэсний дараа “аймаг, нийслэл,” гэж нэмэх гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

 
100.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 40 дүгээр зүйлийн 40.1.1 дэх заалтын “газар эзэмшигчийн нэгж талбар дээрх эд хөрөнгө өмчлөх эрхийн улсын бүртгэлд бүртгэгдсэн” гэснийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

 
101.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 40 дүгээр зүйлийн 40.2.Газар эзэмшигч нь энэ хуулийн 41.1-д заасны дагуу газар эзэмших эрхээ бусдад шилжүүлэхэд газрын төлбөртэй холбогдсон болон гэрээгээр хүлээсэн бусад үүрэг хамтдаа шилжинэ” гэснийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

  
102.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 41 дүгээр зүйлийн 41.1 дэх хэсгийг дор дурдсанаар өөрчлөн найруулах:

“41.1.Энэ хуульд өөрөөр заагаагүй бол газар эзэмшигч нь газар эзэмших эрхээ өмчлөгчийн зөвшөөрөлтэйгөөр, хуульд нийцүүлэн Монгол Улсын иргэн, хуулийн этгээдэд барьцаалж болно.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.


103.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 42 дугаар зүйлийн 42.1 дэх хэсэгт дор дурдсан агуулгатай заалт нэмэх:

“42.1.5.газар эзэмшигч газар эзэмших гэрээгээ цуцлах хүсэлт гаргасан;” заалтыг нэмэх гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.


104.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 43 дугаар зүйлийн 43.1.3 дахь хэсгийн “тариалангийн” гэснийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

  9

Татгалзсан

  2

Бүгд


11

Гишүүдийн олонхийн саналаар дэмжигдлээ.


105.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 43 дугаар зүйлийн 43.2, 43.3 дахь хэсгийг дор дурдсанаар өөрчлөн найруулах:

“43.2.Засаг дарга энэ хуулийн 43.1-д заасан үндэслэлээр газар эзэмшүүлэх тухай шийдвэрийг хүчингүй болгож, газар эзэмших гэрээг цуцална.

43.3.Энэ хуулийн 43.2-т заасан шийдвэрийн талаар газар эзэмшигч болон эд хөрөнгийн эрхийн улсын бүртгэлийн асуудал эрхэлсэн төрийн захиргааны байгууллагад ажлын 5 өдрийн, хэрэв газар эзэмших эрх барьцаанд байгаа бол барьцаалагчид ажлын 14 өдрийн дотор  албан ёсоор мэдэгдэнэ.” гэж найруулах гэсэн саналыг дэмжиж байгаа гишүүд гараа өргөнө үү.
Зөвшөөрсөн

  9

Татгалзсан

  2

Бүгд


11

Гишүүдийн олонхийн саналаар дэмжигдлээ.


106.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 43 дугаар зүйлийн 43.5 дахь хэсгийг дор дурдсанаар өөрчлөн найруулах:

“43.5.Энэ хуулийн 43.2-т заасан шийдвэрийн талаар газар эзэмшигч болон барьцаалагч шүүхэд гомдол гаргасан бол шүүхийн хүчин төгөлдөр шийдвэр гартал тухайн газрыг бусдад өмчлүүлэх, эзэмшүүлэх, ашиглуулахыг хориглоно.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

 
107.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 44 дүгээр зүйлд дор дурдсан агуулгатай 44.4, 44.5 дахь хэсэг нэмэх:

“44.4.Хуульд өөрөөр заагаагүй бол дараах газрыг нийтээр ашиглана: 

44.4.1.зуслан, намаржаа,  бэлчээр дэх уст цэг, хужир мараа бүхий газар;

44.4.2. хот, тосгон, бусад суурины нийтийн эдэлбэрийн газар;

44.4.3. зам, шугам сүлжээний газар;

44.4.4. ойн сан бүхий газар;

44.4.5. усны сан бүхий газар.”
44.5.Энэ хуулийн 44.4-т заасан газрын ашиглалтад харьяалах нутаг дэвсгэрийн Засаг дарга хяналт тавина.” гэсэн саналыг дэмжиж байгаа гишүүд гараа өргөнө үү. 
Зөвшөөрсөн

  9

Татгалзсан

  2

Бүгд


11

Гишүүдийн олонхийн саналаар дэмжигдлээ.

108.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 45 дугаар зүйлийг 48 дугаар зүйл болгон дор дурдсанаар өөрчлөн найруулах:

“48 дугаар зүйл. Төрийн өмчийн газрыг ашиглуулах зориулалт
48.1.Төрийн өмчийн газрыг дараах этгээдэд дор дурдсан зориулалтаар ашиглуулна:

48.1.1.Монгол Улсын 18 насанд хүрсэн иргэн, хуулийн этгээдэд аж ахуйн үйл ажиллагааны;
48.1.2.гадаад улсын дипломат төлөөлөгчийн болон консулын газар, олон улсын байгууллага, түүний төлөөлөгчийн газарт үндсэн үйл ажиллагаанд нь; 

48.1.3.Монгол Улсад байнга /183 хоногоос дээш хугацаагаар/ оршин суугаа гадаадын иргэн, харъяалалгүй хүнд гэр бүлийн хамтын хэрэгцээний;

48.1.4.сууц өмчлөгчдийн холбоонд нийтийн зориулалттай орон сууцны байшингийн орчны газрыг тохижуулах, арчлах, хамгаалах; 

48.1.6.Монгол Улсын хууль тогтоомжийн дагуу байгуулагдан үйл ажиллагаа явуулж байгаа, Монгол Улсад татвар төлөгч хуулийн этгээдэд ашигт малтмал, газрын тос, байгалийн хий эрэх, хайх;
48.1.7.концессын гэсэн саналыг дэмжиж байгаа гишүүд гараа өргөнө үү.

Зөвшөөрсөн

  9

Татгалзсан

  2

Бүгд


11

Гишүүдийн олонхийн саналаар дэмжигдлээ.

 
109.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн “ТӨРИЙН ӨМЧИЙН ГАЗРЫГ АШИГЛУУЛАХ” гэсэн зургадугаар бүлэгт дор дурдсан агуулгатай зүйл нэмэх:
“49 дүгээр зүйл. Газар ашиглагчийн эрх үүрэг
1.Газар ашиглагч дараах эрхтэй:       


1.гэрээнд заасан зориулалтын дагуу газрыг ашиглах;     

2.ашиглаж байгаа газрынхаа төлөв байдал, чанарын улсын хянан баталгааг  гаргуулах;   
  3.гуравдагч этгээдийн газарт учруулсан хохирлыг буруутай этгээдээр тогтоосон журмын дагуу нөхөн төлүүлэх;    

4.газрын тухай хууль тогтоомж, газар ашиглах гэрээнд заасан үүргээ зохих ёсоор биелүүлж байсан бол газар ашиглах эрхийн хугацааг сунгуулах.  

2.Газар ашиглагч дараах үүрэгтэй:               



2.1.газар ашиглах гэрээнд заасан нөхцөлийг биелүүлэх;          


2.2.газрыг үр ашигтай, зохистой ашиглах, хамгаалах, байгаль орчныг хамгаалах тухай хууль тогтоомж болон төрийн эрх бүхий байгууллагаас газар ашиглалттай холбогдуулан тавьсан хууль ёсны шаардлагыг биелүүлэх;     


2.4.газрын төлбөрийг тогтоосон хугацаанд төлөх;          


2.5.газрын төлөв байдал, чанарын улсын хянан баталгааг тогтоосон журмын дагуу хийлгэх;


2.6.үйл ажиллагаагаа эхлэхээс өмнө байгаль орчинд нөлөөлөх байдлын үнэлгээг эрх бүхий мэргэжлийн байгууллагаар хийлгүүлэх;


2.7.бусдын эрх, хууль ёсны ашиг сонирхлыг зөрчихгүй байх.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

10
Татгалзсан

  1
Бүгд


11

Гишүүдийн олонхийн саналаар дэмжигдлээ.

110.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 47 дугаар зүйлийн 47.7 дахь хэсгийн “33.2, 33.4, 34.1-34.5, 34.6,  38.1.1-38.1.3, 38.2-38.2.5-д” гэснийг “37, 39.1-д” гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

  -

Бүгд


11

Гишүүдийн олонхийн саналаар дэмжигдлээ.

  111.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 48 дугаар зүйлийн 48.5 дахь хэсгийн “аймаг, нийслэлийн” гэснийг “дүүргийн” гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

 112.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн “ТӨРИЙН ӨМЧИЙН ГАЗРЫГ АШИГЛУУЛАХ” гэсэн 6 дугаар бүлэгт дор дурдсан агуулгатай дараах зүйл нэмэх:

“51 дүгээр зүйл. Монгол Улсын иргэн, хуулийн этгээдэд аж ахуйн үйл ажиллагааны зориулалтаар газар ашиглуулах
1.Монгол Улсын 18 насанд хүрсэн иргэн болон хуулийн этгээдэд аж ахуйн үйл ажиллагааны зориулалтаар газар ашиглуулна.

2.Аж ахуйн үйл ажиллагааны зориулалтаар газар ашиглуулахад энэ хуулийн 34.5-34.9-д заасныг нэгэн адил баримтална гэсэн саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

  -

Бүгд


11

Гишүүдийн олонхийн саналаар дэмжигдлээ.


113.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн ТӨРИЙН ӨМЧИЙН ГАЗРЫГ АШИГЛУУЛАХ” гэсэн 6 дугаар бүлэгт дор дурдсан агуулгатай дараах зүйл нэмэх:
 

“55 дугаар зүйл. Ашигт малтмал, газрын тос, байгалийн хий эрэх,





                хайх зориулалтаар газар ашиглуулах
1.Ашигт малтмал, газрын тос, байгалийн хий эрэх, хайх зориулалтаар газар ашиглуулахад энэ хуулийн 37 дугаар зүйлд заасныг нэгэн адил баримтална гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

114.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн ТӨРИЙН ӨМЧИЙН ГАЗРЫГ АШИГЛУУЛАХ” гэсэн 6 дугаар бүлэгт дор дурдсан агуулгатай дараах зүйл нэмэх:

“56 дугаар зүйл. Концессын зориулалтаар газар ашиглуулах
“....1.Концессын зориулалтаар газар ашиглуулахад энэ хуулийн 38 дугаар зүйлд заасныг нэгэн адил баримтална гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

  -

Бүгд


11

Гишүүдийн олонхийн саналаар дэмжигдлээ.


115.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 49 дүгээр зүйлийг дор дурдсанаар өөрчлөн найруулах:

“57 дугаар зүйл. Тусгай хэрэгцээг үндэслэн газрыг нөхөх
 олговортойгоор cолих буюу эргүүлэн авах
57.1 Энэ хуулийн 13.3.1-13.3.9, 13.4-д заасан тусгай хэрэгцээг үндэслэн бусдын эзэмшил газрыг гэрээний хугацаа дуусахаас өмнө бүхэлд нь буюу түүний тодорхой хэсгийг тухайн газар эзэмшигчтэй урьдчилан тохиролцож гэрээ байгуулсны дагуу нөхөх олговортойгоор солих буюу эргүүлэн авч болно. 

 57.2. Улсын тусгай хэрэгцээг үндэслэн бусдын эзэмшил газрыг бүхэлд нь буюу түүний тодорхой хэсгийг нөхөх олговортойгоор солих буюу эргүүлэн авах шийдвэрийг энэ хуулийн 15.1.4-т заасан төлөвлөгөөний дагуу Засгийн газар, орон нутгийн тусгай хэрэгцээг үндэслэн бусдын эзэмшил газрыг гэрээний хугацаа дуусахаас өмнө бүхэлд нь буюу түүний тодорхой хэсгийг нөхөх олговортойгоор солих буюу эргүүлэн авах шийдвэрийг энэ хуулийн 18.1.2-т заасан төлөвлөгөөний дагуу аймаг, нийслэлийн Засаг дарга гаргана. 

57.3. Энэ хуулийн 57.2-т заасан шийдвэр гарахаас өмнө тусгай хэрэгцээнд авахаар төлөвлөж буй газрын хил хязгаарын дотор багтаж байгаа нийт газар эзэмшигчдийн гуравны хоёроос доошгүй хувьтай нь тохиролцож гэрээ байгуулсан байна. 

57.4.Энэ хуулийн 49.2-т заасан шийдвэрт газар эзэмшигчтэй байгуулсан гэрээг харгалзан уг газраас салгаж үл болох үл хөдлөх эд хөрөнгийн тухайн үеийн зах зээлийн ханшаар үнэлсэн үнэ, газрыг чөлөөлөх зардлыг  тусгана. 

57.5.Энэ хуулийн 49.1-д заасны дагуу бусдын эзэмшил газрыг солих буюу эргүүлэн авахад газар эзэмшигчид олгох нөхөх олговрыг улс, орон нутгийн төсвөөс гаргана. 

57.6.Газрыг нөхөх олговортойгоор солих буюу эргүүлэн авах ажлыг аймаг, нийслэлийн Засаг дарга, газрын асуудал эрхэлсэн төрийн захиргааны байгууллагатай хамтран зохион байгуулна. 

57.7.Хувийн гэр, амины орон сууцны хашааны газрыг нөхөх  олговортойгоор солих буюу эргүүлэн авах тохиолдолд түүнийг чөлөөлөх ажлыг 5 дугаар сарын 15-ны өдрөөс 9 дүгээр сарын 15-ны өдрийн хооронд хийнэ.

57.8.Газрыг нөхөх олговортойгоор солих буюу эргүүлэн авах, газар чөлөөлөх, нүүлгэн шилжүүлэхтэй холбогдсон нарийвчилсан харилцааг тусгай хуулиар зохицуулна.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

  -

Бүгд


11

Гишүүдийн олонхийн саналаар дэмжигдлээ.


116.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 50 дугаар зүйлийг 58 дугаар зүйл болгон дор дурдсанаар өөрчлөн найруулах:

“58 дугаар зүйл. Газрыг солих буюу эргүүлэн авахад 

                   олгох нөхөх олговор
58.1.Тусгай хэрэгцээг үндэслэн газрыг солих буюу эргүүлэн авахад олгох нөхөх олговрыг хууль ёсны газар эзэмшигчид олгоно. 

 58.2.Газар ашиглагчид зөвхөн газар чөлөөлөхөд гарах зардлыг олгоно. 

58.3.Тусгай хэрэгцээг үндэслэн газрыг бүхэлд нь буюу түүний тодорхой хэсгийг солих буюу эргүүлэн авахаар газар эзэмшигчтэй урьдчилан тохиролцож гэрээ байгуулсан өдрөөс хойш тухайн газарт оруулсан хөрөнгө оруулалт, барьж байгуулсан барилга байгууламжийн үнийг нөхөх олговрын үнэлгээнд оруулахгүй.  

58.4.Нөхөх олговрын үнэлгээг тогтоохдоо энэ хууль болон Хөрөнгийн үнэлгээний тухай, Газрын кадастрын тухай хуульд заасан зарчим, аргачлалыг баримтална.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

  -

Бүгд


11

Гишүүдийн олонхийн саналаар дэмжигдлээ.

117.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 51 дүгээр зүйлийг 59 дүгээр зүйл болгон дор дурдсанаар өөрчлөн найруулах:

“59.1.Засгийн газар гамшгийн аюулаас хүн ам, мал, амьтан, эд хөрөнгө, хүрээлэн байгаа орчныг урьдчилан сэргийлэх, аврах, хор уршгийг арилгах, хойшлуулшгүй сэргээн босгох зорилгоор бусдын эзэмшил, ашиглалтад байгаа газрыг уг нөхцөл байдал арилтал захиргааны журмаар нийтийн  эдэлбэрт болон тусгай хэрэгцээнд төлбөртэй буюу төлбөргүйгээр ашиглах тухай шийдвэр гаргаж болно.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.


118.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 52 дугаар зүйлийн 52.2 дахь хэсгийг 52.2, 52.3 дахь хэсэг болгон дор дурдсанаар өөрчлөн найруулах:

 “52.2.Энэ хуулийн 52.1.1-д заасан үндэслэл бий болсон бол газар эзэмшигч, ашиглагч нь тухайн газрыг 45 хоногийн дотор чөлөөлнө.

52.3.Энэ хуулийн 52.1.2-т заасан үндэслэл бий болсон бол газар эзэмшигч нь нөхөх олговрыг, газар ашиглагч нь газар чөлөөлөхөд гарах зардлыг хүлээн авснаас хойш 10 хоногийн дотор чөлөөлнө.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

  -

Бүгд


11

Гишүүдийн олонхийн саналаар дэмжигдлээ.


119.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 52 дугаар зүйлийн 52.5 дахь хэсэгт  дор дурдсан агуулгатай 52.5.3 дахь заалт нэмэх: 
“52.5.3.энэ хуулийн 49.3-д заасан гэрээг байгуулаагүй газар эзэмшигч энэ хуулийн 49.2-т заасан шийдвэр гарснаас хойш газрыг чөлөөлөхгүй байгаа.” гэж нэмэх гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.


120.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 53 дугаар зүйлийг 61 дүгээр зүйл болгон дор дурдсанаар өөрчлөн найруулах:

“61 дүгээр  зүйл. Бусдын эзэмшил, ашиглалтад байгаа газрыг 

      



    хязгаарлагдмал эрхтэйгээр ашиглах, уг 
                                                        газарт нэвтрэх, дайран өнгөрөх
 61.1.Үл хөдлөх эд хөрөнгө өмчлөгч нь эд хөрөнгөө ашиглах, хамгаалах зорилгоор зам, цахилгаан, холбооны болон инженерийн шугам татах, гарц гаргах болон бусад зориулалтаар бусдын эзэмшил, ашиглалтад байгаа газрыг  хязгаарлагдмал  эрхтэйгээр ашиглахыг шаардах эрхтэй.

61.2.Газар эзэмшигч, ашиглагч болон уг газрыг хязгаарлагдмал эрхтэйгээр ашиглахаар шаардаж буй этгээдийн хооронд хэлэлцэн тохиролцсоны үндсэн дээр газрыг хязгаарлагдмал эрхтэйгээр ашиглах эрх үүсэх бөгөөд тухайн газрыг эзэмших, ашиглах эрх өөр этгээдэд шилжихэд газрыг хязгаарлагдмал эрхтэйгээр ашиглах бусдын эрх хадгалагдана.

61.3.Газар эзэмшигч, ашиглагч нь газраа бусдад хязгаарлагдмал эрхтэйгээр ашиглуулснаас уг газрыг зориулалтын дагуу ашиглах боломжгүй болбол тийнхүү ашиглахаа зогсоохыг газрыг хязгаарлагдмал эрхтэйгээр ашиглаж байгаа этгээдээс шаардах эрхтэй.

61.4.Бусдын эзэмшил, ашиглалтад байгаа газарт нэвтрэх, дайран өнгөрөхийг хориглосон дохио тэмдэг тавих, хашаа барих зэргээр тусгайлан хамгаалаагүй бол аливаа этгээд тухайн газарт  хохирол учруулахгүйгээр нэвтэрч, дайран өнгөрч болно. 

61.5.Энэ хуулийн 61.4-т заасан хориглох дохио тэмдгийн загвар, түүнийг хэрэглэх журмыг газрын асуудал эрхэлсэн төрийн захиргааны төв байгууллага батална.

61.6.Газрыг хязгаарлагдмал эрхтэйгээр ашиглахтай холбогдсон бусад харилцааг Иргэний хуулиар зохицуулна.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

  -

Бүгд


11

Гишүүдийн олонхийн саналаар дэмжигдлээ.

 121.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба, Р.Раш нарын гаргасан, Төслийн 56 дугаар зүйлийн 56.2 дахь хэсгийн “малчдын” гэсний дараа “холбоо,” гэж нэмэн, “ашиглуулж” гэснийг “эзэмшүүлж” гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн

  9

Татгалзсан

  2

Бүгд


11

Гишүүдийн олонхийн саналаар дэмжигдлээ.

 122.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 56 дугаар зүйлийн “56.5.Эрчимжсэн суурин мал аж ахуй эрхлэх болон тэжээвэр амьтныг өсгөн үржүүлэх зорилгоор хашсан бэлчээрийг иргэн, аж ахуйн нэгж, байгууллагад улирал харгалзахгүй тодорхой болзол, гэрээний дагуу ашиглуулж болно.” гэсэн хэсгийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

11
Татгалзсан

  -
Бүгд


11

Гишүүдийн олонхийн саналаар дэмжигдлээ.

123.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн 62 дугаар зүйлийн 62.1 дэх хэсэгт дор дурдсан агуулгатай заалт нэмэх:

“62.1.4.газар эзэмших, ашиглах талаар иргэн, хуулийн этгээдийн хооронд үүссэн маргааныг тухайн шатны Засаг дарга.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

 124.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн “Газрын тухай хууль тогтоомжид тавих хяналт“ гэсэн 63 дугаар зүйлийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

11
Татгалзсан

  -
Бүгд


11

Гишүүдийн олонхийн саналаар дэмжигдлээ.

 125.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн “Төрийн өмчийн газрыг ашиглуулах” гэсэн зургадугаар бүлгийн гарчгийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн

11
Татгалзсан

  -
Бүгд


11

Гишүүдийн олонхийн саналаар дэмжигдлээ.

 126.Улсын Их Хурлын гишүүн Су.Батболд, Б.Батбаяр, Э.Бат-Үүл, Д.Кёкүшюзан Батбаяр, Р.Буд, Н.Ганбямба нарын гаргасан, Төслийн “Газар өмчлүүлэх, эзэмшүүлэх, ашиглуулах” гэсэн тавдугаар бүлгийг гуравдугаар бүлэг болгож, үүнтэй холбогдуулан төслийн бусад бүлгүүдийн дугаарыг  өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн

11
Татгалзсан

  -
Бүгд


11

Гишүүдийн олонхийн саналаар дэмжигдлээ.

 
Газрын тухай хуулийн төслийн талаар ажлын хэсгээс

гаргасан найруулгын санал:
1. Төслийн 3 дугаар зүйлийн 3.1.2 дахь заалтын “тогтоосон хэмжээ, хязгаарын дотор” гэснийг “зөвшөөрсөн хүрээнд” гэж өөрчлөх;
2. Төслийн 3 дугаар зүйлийн 3.1.3 дахь заалтын “хууль болон газар өмчлөгчтэй байгуулсан газар эзэмших гэрээнд заасан зориулалт, нөхцөлийн дагуу газрыг тодорхой хугацаагаар өөрийн мэдэлд байлгах эрхийг” гэснийг “газрыг хуулиар зөвшөөрсөн хүрээнд, газар өмчлөгчтэй байгуулсан гэрээнд заасан зориулалт, нөхцөлийн дагуу өөрийн мэдэлд байлгах эрхийг” гэж өөрчлөх; 
3. Төслийн 3 дугаар зүйлийн 3.1.4 дэх заалтын “хууль болон газар өмчлөгч, эзэмшигчтэй байгуулсан газар ашиглах гэрээнд заасан зориулалт, нөхцөлийн дагуу газрыг тодорхой хугацаагаар тухайн газрын ашигтай чанарыг гаргаж хэрэглэх эрхийг” гэснийг “газрыг хуулиар зөвшөөрсөн хүрээнд, газар өмчлөгч, эзэмшигчтэй байгуулсан гэрээнд заасны дагуу тухайн газрын ашигтай чанарыг гаргаж хэрэглэх эрхийг” гэж өөрчлөх; 
4. Төслийн 3 дугаар зүйлийн 3.1.5 дахь заалтын “улсын” гэсний өмнө “Монгол Улсын Их Хурал, Засгийн газраас баталсан” гэж, “тусгай хэрэгцээнд” гэсний өмнө “улсын” гэж тус тус нэмж, “болон аж үйлдвэрийн бүс тогтоох” гэснийг хасах;
5. Төслийн 5 дугаар зүйлийн 5.1 дэх хэсгийг дор дурдсанаар өөрчлөн найруулах:
“5.1.Монгол Улсын хилийн доторх бүх газар өмчийн төрөл, хэлбэрээс үл хамааран газрын нэгдмэл санг бүрдүүлнэ.“
6. Төслийн 6 дугаар зүйлийн 6.1.6 дахь заалтын “ашигт малтмал” гэсний дараах “ашиглах” гэснийг болон “үйл ажиллагааны зориулалттай” гэснийг тус тус хасах; 
7. Төслийн 12 дугаар зүйлийн гарчгийн “Ашигт малтмал ашиглах, газрын тос, байгалийн хий ашиглах үйл ажиллагааны зориулалттай газар” гэснийг “Ашигт малтмал, газрын тос, байгалийн хий ашиглах газар” гэж өөрчлөх;
8. Төслийн 12 дугаар зүйлийн 12.1 дэх хэсгийг дор дурдсанаар өөрчлөн найруулах:

“21.1.“Ашигт малтмал, газрын тос, байгалийн хий ашиглах газарт Ашигт малтмалын тухай хууль
, Цөмийн энергийн тухай хуульд
 заасны дагуу ашиглалтын тусгай зөвшөөрөл авсан болон газрын тос, байгалийн хий зориулалтаар олгосон газар хамаарна.”;

9. Төслийн 13 дугаар зүйлийн 13.3 дахь хэсгийн “Тусгай хэрэгцээний газрыг дараах байдлаар ангилна” гэснийг “Улсын тусгай хэрэгцээний газрыг дор дурдсанаар ангилна” гэж өөрчлөх;
10. Төслийн 16.1.7 дахь заалтын “энэ хуульд заасан журмын дагуу” гэснийг хасах;
11. Төслийн 16 дугаар зүйлийн 16.1.11 дэх заалтын “эзэмших, ашиглах” гэснийг “өмчлүүлэх, эзэмшүүлэх, ашиглуулах” гэж өөрчлөх;
12. Төслийн 17 дугаар зүйлийн 17.1.12 дахь заалтын “ашиглагчийн” гэсний дараа “эрх,” гэж нэмэх;
13. Төслийн 17 дугаар зүйлийн 17.2 дахь хэсгийн “Төрийн захиргааны бусад төв байгууллага нь” гэснийг “Энэ хуулийн 17.1-д зааснаас бусад төрийн захиргааны төв байгууллага” гэж өөрчлөх;
14. Төслийн 19 дүгээр зүйлд болон 21 дүгээр зүйлийн 21.1 дэх хэсэгт дор дурдсан агуулгатай заалтыг тус тус нэмэх:

“19.1.9.энэ хуулийн 52.5-д заасны дагуу газар чөлөөлүүлэх тухай нэхэмжлэлийг шүүхэд гаргах;
“21.1.6.энэ хуулийн 52.5-д заасны дагуу газар чөлөөлүүлэх тухай нэхэмжлэлийг шүүхэд гаргах;”;
15. Төслийн 22 дугаар зүйлийн 22.3.4 дэх заалтын “цэсийг тодотгох,” гэснийг “цэсэд” гэж өөрчлөх;
16. Төслийн 22 дугаар зүйлийн 22.3.8, 22.4.4 дэх заалтын “батлуулах,” гэснийг тус тус хасах;
17. Төслийн 22 дугаар зүйлийн 22.2.10 дахь заалтыг дор дурдсанаар өөрчлөх:
“22.2.10.газрын төлөв байдал, чанарыг тодорхойлох, түүний өөрчлөлтийг ажиглах, үнэлгээ өгөх, мэдээллээр хангах хяналт, шинжилгээний улсын сүлжээ ажиллуулах;”
18. Төслийн 22 дугаар зүйлийн 22.3.14, 22.4.4 дэх заалтын “актаар” гэснийг “баримтаар” гэж, 37 дугаар зүйлийн 37.3.2, 48 дугаар зүйлийн 48.7.8 дахь заалтын “акт” гэснийг “баримт” гэж тус тус өөрчлөх;
19. Төслийн 24 дүгээр зүйлийн 24.2 дахь хэсгийн “хэтийн чиглэлийн баримжаатай” гэснийг “хугацаанд” гэж өөрчлөх;
20. Төслийн 24 дүгээр зүйлийн 24.6 дахь хэсгийн “холбогдох хуулийн” гэснийг “Газрын кадастрын тухай хуульд заасан” гэж өөрчлөх;
21. Төслийн 27 дугаар зүйлийн 27.2 дахь хэсгийг хасах;
22. Төслийн 31 дүгээр зүйлийн 31.6 дахь хэсгийн “холбогдох хууль тогтоомжийн дагуу” гэснийг “Газрын төлбөрийн тухай хуульд заасны дагуу” гэж өөрчлөх;
23. Төслийн 33 дугаар зүйлийн 33.1, 33.2 дахь хэсгийн “газрыг нэг удаа үнэгүй эзэмшүүлж болно” гэснийг “газрыг эзэмших эрхийг нэг удаа үнэгүй олгож болно” гэж тус тус өөрчлөх;
24. Төслийн 35 дугаар зүйлийн гарчгийн “35 дугаар зүйл. Дуудлага худалдаагаар газар эзэмшүүлэх” гэснийг “35 дугаар зүйл. Аж ахуйн үйл ажиллагааны зориулалтаар газар эзэмшүүлэх” гэж өөрчлөх;
25. Төслийн 35 дугаар зүйлийн 35.2 дахь хэсгийг дор дурдсанаар өөрчлөн найруулах:

“35.2.Аж ахуйн үйл ажиллагааны зориулалтаар газар эзэмшүүлэх эрхийн дуудлага худалдааг энэ хуулийн 16.1.11-д заасан журмын дагуу явуулна.
26. Төслийн 36 дугаар зүйлийн 36.1 дэх хэсгийг дор дурдсанаар өөрчлөн найруулах:
“36.1.Төрийн байгууллага хуулиар хүлээсэн үндсэн чиг үүргээ хэрэгжүүлэхэд нь зориулан газрыг үнэгүй эзэмшүүлнэ.”
27. Төслийн 36 дугаар зүйлийн 36.2 дахь хэсгийг дор дурдсанаар өөрчлөн найруулах:
“36.2.Төрийн байгууллагад газар эзэмшүүлэх шийдвэрийг аймаг, нийслэл, сумын Засаг дарга гаргана.”
28. Төслийн 36 дугаар зүйлийн 36.3 дахь хэсгийн “Энэ хуулийн 36.1,  36.2-т заасан этгээдийн” гэснийг “Төрийн байгууллагын” гэж өөрчлөх;
29. Төслийн 36 дугаар зүйлийн “36.4 дэх хэсгийн “Төрийн байгууллага нь газар эзэмших эрхээ бусдад шилжүүлэх, барьцаалах, ашиглуулахыг хориглоно” гэснийг “газар эзэмших эрхээ бусдад шилжүүлэх, барьцаалах, ашиглуулахыг төрийн байгууллагад хориглоно” гэж өөрчлөх;
30.  Төслийн 37 дугаар зүйлийн 37.2.4 дэх заалтын “, урамшуулах” гэснийг хасах;

31. Төслийн 38 дугаар зүйлийн 38.1.2 дахь хэсгийг дор дурдсанаар өөрчлөн найруулах:

“38.1.2.газар эзэмших эрхийг анх удаа авсан бол эзэмшил газрынхаа төлөв байдал, чанарын улсын хянан баталгааг эрх бүхий байгууллагаас үнэгүй гаргуулж авах;”   
32. Төслийн 38 дугаар зүйлийн “38.1.6.газар эзэмших эрх дуусгавар болохоос 30-аас доошгүй хоногийн өмнө сунгуулах хүсэлтээ гаргах;” гэсэн заалтыг хасах; 

33. Төслийн 38 дугаар зүйлийн 38.1.7 дахь заалтыг 38.2.6 дахь заалт болгон, дор дурдсанаар өөрчлөн найруулах:

“38.2.6.газар эзэмших эрхээ барьцаалах, 183 хоногоос дээш хугацаагаар бусдад ашиглуулах бол газрын улсын бүртгэлд бүртгүүлэх;” 

34. Төслийн 38 дугаар зүйлийн 38.2.7 дахь заалтыг дор дурдсанаар өөрчлөн найруулах:

“38.2.7.тухайн газрыг улсын болон орон нутгийн тусгай хэрэгцээнд авах шийдвэр гарсан бол хуульд заасан хугацаанд газрыг чөлөөлөх;”

35. Төслийн 39 дүгээр зүйлийн 39.1.3 дахь заалтын “төлж, барагдуулсан талаарх тооцоо нийлсэн акт” гэснийг “төлсөн баримт” гэж, 40 дүгээр зүйлийн 40.3.4 дэх заалтын “нийлсэн акт,” гэснийг “хийсэн” өөрчлөх;
36. Төслийн 39 дүгээр зүйлийн 39.2 дахь хэсгийг дор дурдсанаар өөрчлөх:

“39.2.Засаг дарга энэ хуулийн 39.1-д заасан хүсэлтийг хүлээн авснаас хойш 30 хоногийн дотор шийдвэр гаргана.”

37. Төслийн 40 дүгээр зүйлийн 40.2 дахь хэсгийн “энэ хуулийн 41.1-д заасны дагуу”  гэснийг хасах;
38. Төслийн 40 дүгээр зүйлийн 40.3.2 дахь заалтын “үйлчилгээний хураамж” гэснийг “улсын тэмдэгтийн хураамж” гэж өөрчлөх;
39. Төслийн 40 дүгээр зүйлийн 40.4 дэх хэсгийн “14 өдрийн” гэснийг “30 хоногийн” гэж өөрчлөх;

40. Төслийн 41 дүгээр зүйлийн 41.3 дахь хэсгийн “эзэмшигч, өмчлөгч нь газрыг барьцаалах асуудлаар” гэснийг “эзэмших эрхийг барьцаалахад” гэж өөрчлөх;

41. Төслийн 44 дүгээр зүйлийн 44.1 дэх хэсгийн “хуулийн” гэсний дараа “34,” гэж нэмэх;
42. Төслийн 47 дугаар зүйлийн 47.4-47.8 дахь хэсгийг “Гадаадын иргэн, харьяалалгүй хүнд газар ашиглуулах” гэсэн тусдаа зүйл болгон, дор дурдсанаар өөрчлөн найруулах:  

1.Монгол Улсад байнга оршин суугаа гадаадын иргэн, харъяалалгүй хүнд газрыг гэр бүлийн хамтын хэрэгцээний  зориулалтаар ашиглуулна.

2.Монгол Улсад байнга оршин суугаа гадаадын иргэн, харъяалалгүй хүнд гэр бүлийн хамтын хэрэгцээний зориулалтаар газар ашиглуулах шийдвэрийг тухайн шатны Засаг дарга гаргана.

3.Энэ хуулийн 48.1-д заасан этгээдэд газар ашиглуулахад дуудлага худалдааны зарчмыг баримтална.

43. Төслийн 47 дугаар зүйлийн 47.5 дахь хэсгийн “Газрыг 5 жил хүртэл хугацаагаар гэрээгээр ашиглуулах бөгөөд гэрээг нэг удаад сунгах хугацаа 5 жилээс илүүгүй байна.” гэсэн 2 дахь өгүүлбэрийг хасах.
44. Төслийн 47 дугаар зүйлийн 47.8 дахь хэсгийн “аж ахуйн нэгж, байгууллагын” гэснийг “хуулийн этгээдийн” гэж,  62 дугаар зүйлийн 62.2 дахь хэсгийн “аж ахуйн нэгж, байгууллага” гэснийг “хуулийн этгээд” гэж өөрчлөх;
45. Төслийн 48 дугаар зүйлийн 48.5 дахь хэсгийн “тогтоон, хүсэлт гаргагчид” гэснийг хасах;
46. Төслийн 48 дугаар зүйлийн 48.6 дахь хэсгийн “эрх бүхий” гэснийг “сум, дүүргийн” гэж өөрчлөх;
47. Төслийн 48 дугаар зүйлийн 48.9 дэх хэсгийн “зөвшөөрөл” гэснийг “эрх” гэж өөрчлөх;
48. Төслийн 52 дугаар зүйлийн 52.4 дэх хэсгийн “тухайн зориулалтаар” гэснийг “гэрээнд заасан зориулалтаар” гэж өөрчлөх;
49. Төслийн 56 дугаар зүйлийн 56.1 дэх хэсгийн “Сум, дүүргийн иргэдийн Төлөөлөгчдийн Хурал” гэснийг хасч, “газар зохион байгуулалтын төлөвлөгөөнд тусган батална” гэснийг “ашиглана” гэж өөрчлөх;
50. Төслийн 56 дугаар зүйлийн 56.2 дахь хэсгийн “бөгөөд тухайн жилийн бэлчээрийн гарц, иргэдийн саналыг харгалзан өвөлжөө, хаваржааны бэлчээрийг малаас чөлөөлөх, мал оруулах хугацааг сум, дүүргийн Засаг дарга тогтоож баг, хорооны Засаг дарга, иргэд мөрдөж хэрэгжүүлнэ.” гэснийг хасах;
51. Төслийн 56 дугаар зүйлийн 56.8 дахь хэсгийг 56.8, 56.9 дэх хэсэг болгон дор дурдсанаар найруулах:

“56.8.Байгалийн гамшиг, гэнэтийн бусад аюулын улмаас өөр аймаг, сумын нутаг дэвсгэрт нүүдэллэх шаардлага гарсан тохиолдолд тухайн шатны Засаг дарга нар уг асуудлыг хамтран шийдвэрлэнэ.

56.9.Энэ хуулийн 56.8-д заасны дагуу шийдвэрлэж чадаагүй бол уг асуудлыг дээд шатны Засаг дарга буюу Засгийн газар шийдвэрлэнэ.” 

52. Төслийн 59 дүгээр зүйлийн 59.4 дэх хэсгийн “ашигт малтмал” гэсний дараа “газрын тос, байгалийн хий” гэж нэмэн, “олборлох” гэснийг “ашиглах” гэж өөрчлөх;
53. Төслийн 61 дүгээр зүйлийн 61.2.2 дахь заалтын “дуудлага худалдааны үнийн” гэснийг “газар өмчлүүлэх, эзэмшүүлэх, ашиглуулах эрхийн дуудлага худалдааны орлого” гэж өөрчлөх; 

54. Төслийн 61 дүгээр зүйлийн “61.2.3.эрхийн гэрчилгээгээ бусдад шилжүүлсний үнийн” гэснийг “энэ хуулийн 30.6-д заасан орлого” гэж өөрчлөх; 

55. Төслийн 65 дугаар зүйлийн 65.1.3 дахь заалтын “иргэнийг” гэснийг “албан тушаалтныг” гэж өөрчлөх гэсэн найруулгын саналууд дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Су.Батболд Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 59 минутад хэлэлцэж дуусав.

Гурав. Зарим тусгай хамгаалалттай газрын хилийн заагт өөрчлөлт оруулах тухай Улсын Их Хурлын тогтоолын төсөл. 

Хэлэлцэж буй асуудалтай холбогдуулан Байгаль орчин, аялал жуулчлалын яамны Тусгай хамгаалалттай нутгийн удирдлагын газрын дарга А.Намхай, тус  газрын орлогч дарга Г.Энхтайван, Улсын Их Хурлын Тамгын газрын зөвлөх О.Баяраа, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Д.Мяхдадаг, Б.Баярмаа нар байв.
Тогтоолын төслийн талаарх төсөл санаачлагчийн илтгэлийг Улсын Их Хурлын гишүүн Д.Ганхуяг танилцуулав.
Төсөл санаачлагчийн илтгэлтэй холбогдуулан Улсын Их Хурлын гишүүн Б.Бат-Эрдэнэ санал хэлэв.

П.Алтангэрэл: -Зарим тусгай хамгаалалттай газрын хилийн заагт өөрчлөлт оруулах тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

 Байнгын хорооноос гарах санал,  дүгнэлтийг Улсын Их Хурлын гишүүн Н.Ганбямба Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 13 цаг 00 минутад өндөрлөв.

Тэмдэглэлтэй танилцсан:

БАЙГАЛЬ ОРЧИН, ХҮНС,

ХӨДӨӨ АЖ АХУЙН БАЙНГЫН

ХОРООНЫ ДАРГА






    П.АЛТАНГЭРЭЛ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







     Д.ЭНЭБИШ

УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ

2012 ОНЫ 01 ДҮГЭЭР САРЫН 18-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ


Хуралдаан 10 цаг 30 минутад эхлэв.

П.Алтангэрэл: -Улсын Их Хурлын Байгаль орчин, хүнс, хөдөө аж ахуйн байнгын хорооны 2012 оны 1 дүгээр сарын 18-ны өдрийн хуралдаан нээснийг мэдэгдье. Ирц танилцуулъя. Ирц хангалттай хүрсэн байна.


Өнөөдрийн Байнгын хорооны хуралдаанаар хэлэлцэх асуудлыг танилцуулъя.


Нэгдүгээрт, Байгаль орчныг хамгаалах тухай хуульд нэмэлт, өөрчлөлт оруулах тухай хуулийн хэлэлцэх эсэх.


Хоёрдугаарт, Газрын тухай хуулийн шинэчилсэн найруулгын төслийн анхны хэлэлцүүлэг үргэлжилнэ.


Гуравдугаарт, Тусгай хамгаалалттай газар нутгийн хилийн заагт өөрчлөлт оруулах тухай Улсын Их Хурлын тогтоолын төсөл гэсэн 3 асуудлыг хэлэлцэхээр төлөвлөсөн байна. 

Хэлэлцэх асуудалтай холбоотой өөр саналтай гишүүд байна уу. Байхгүй бол хэлэлцэх асуудлаа батлах уу. За баталъя. Ингээд хэлэлцэх асуудлын дараалал ёсоор эхний асуудалд оръё.

Байгаль орчны багц хуулийн төслийн санаачлагыг Байгаль орчин, аялал жуулчлалын сайд Гансүх танилцуулна. Хэлэлцэх асуудалтай холбоотойгоор энэ Байнгын хорооны хуралдаанд Гансүх сайд, Байгаль орчин, аялал жуулчлалын яамны Тогтвортой хөгжил, стратегийн төлөвлөлтийн газрын дарга Банзрагч, Байгаль орчин, аялал жуулчлалын яамны Төрийн захиргаа, удирдлагын газрын дарга Доржсүрэн, Байгаль орчин, аялал жуулчлалын яамны Экологи, цэвэр технологи, шинжлэх ухааны хэлтсийн дарга Энхбат, Байгаль орчин, аялал жуулчлалын яамны Хууль зүйн хэлтсийн дарга Батжав, Шинжлэх ухааны академийн геоэкологийн хүрээлэнгийн захирал Цогтбаатар, Ойн үндэсний хорооны нарийн бичгийн дарга Төмөрхүү нарын хүмүүс оролцож байна.
Гансүх гишүүнийг танилцуулгаа хийхийг хүсч байна.

Л.Гансүх: -Улсын Их Хурлын 2008 оны 35 дугаар тогтоолоор баталсан Монгол Улсын Засгийн газрын 2008-2012 оны үйл ажиллагааны хөтөлбөрийн 4.1.1-д хууль тогтоомжийн хөтөлбөрөөр боловсруулахаар шинжлэх ухааны үндэслэлтэй боловсруулалтын шаардлагыг хангасан байх зарчмыг баримтлах эрх зүйн шинэтгэлийг гүнзгийрүүлж, Монгол Улсын хүчин төгөлдөр үйлчилж байгаа хууль тогтоомжийн төлөв байдлыг судлан тодорхойлж, шийдэл, давхардал, зөрчлийг арилгах замаар хуулийг боловсронгуй болгох гэж заасан.
Мөн дээрх зорилтыг хэрэгжүүлэх зорилгоор Засгийн газрын 2012 оны 3 сарын 24-ний өдрийн хуулийн давхардал, зөрчил, хийдлийг арилгах зарим арга хэмжээний тухай 68 дугаар тогтоол, 2010 оны 12 сарын 8-ны өдрийн тогтоолын хавсралтад нэмэлт оруулах тухай 320 дугаар тогтоолыг тус тус баталсан. 

Монгол Улсын хууль тогтоомжийг 12 он хүртэл боловсронгуй болгох үндсэн чиглэл батлах тухай Улсын Их Хурлын 2009 оны 38 дугаар тогтоол, байгаль орчин, аялал жуулчлалын салбарын эрх зүйн орчинг 2009-2012 он хүртэл боловсронгуй болгох төлөвлөгөөний хүрээнд эхний ээлжийн 18 хуулийн давхардал, хийдэл зөрчлийг арилган, эдгээр хуулийг системчлэн 8 хууль болгож, шинээр 2 хуулийн төслийг боловсруулан танилцуулж байна.
Хуулийн төслийг боловсруулахдаа Хууль зүй, дотоод хэргийн сайд 2010 оны 84 дүгээр тушаалаар баталсан аргачлалыг баримталсан болно. Эдийн засаг, нийгмийн харилцаа, шинэчлэлийн өнөөгийн түвшинд улс улсын тогтвортой хөгжлийг хангах эдийн засгийн үр ашигтай, хариуцлагатай, байгаль орчинд зохистой хөгжлийг дээдлэх үүднээс эрх зүйн зохицуулалтыг улам боловсронгуй болгож байгаль орчны аудитыг олон улсын туршлагын дагуу нэвтрүүлэх, бохирдуулагч нь хохирлыг нөхөн төлөх, нутгийн иргэд нь байгалаа хамгаалах, байгалийн нөөц баялгийн үнэлэмжийг нэмэгдүүлэх, байгаль хамгаалах ажлын тогтвортой эх үүсвэрийг бий болгох, нөөцийн тогтвортой менежмент төлөвшүүлэх зэрэг үзэл баримтлалыг эдгээр хуулийн төсөлд нэмэлт өөрчлөх замаар боловсрууллаа.
Нэгдүгээрт, Байгаль орчныг хамгаалах тухай хуульд нэмэлт, өөрчлөлт оруулах тухай хуулийн талаар. 

Хууль бус үйл ажиллагааны улмаас байгаль орчинд алдсан тэнцлийг болон байгалийн баялгийг нөхөн сэргээх зэрэгтэй холбогдон гарах  зардлыг гэм буруутай этгээдээр нөхөн төлүүлэх, зохих үүргээ биелүүлээгүй албан тушаалтантай тооцох хариуцлагын тогтолцоог бий болгож байгаа. Мөн байгаль орчны аудитыг үйлдвэр, аж ахуйн нэгж байгууллагын үйл ажиллагаанд нэвтрүүлэх эрх зүйн зохицуулалтыг шинээр хуульчилж байна. Байгаль орчинд учруулсан хохирлыг алив субъект нөхөн төлдөг байх. Нөхөн төлбөрийг байгаль орчны улсын байцаагч ногдуулдаг байх зохицуулалтыг тусгалаа.

Мөн байгалийн нөөцөөс амьжиргаанд шууд хараат байдлыг хөдөөгийн ард иргэдийн байгаль хамгаалах, байгалийн нөөц ашиглах чадвар, тогтолцоог бий болгох зорилгоор иргэд сайн дурын үндсэн дээр нэгдэж нөхөрлөл байгуулах замаар оршин суугаа газар нутгийнхаа байгаль орчин, түүний нөөц баялгийг хариуцан хамгаалж, давуу эрхтэйгээр эзэмшиж ашиглах болох зэрэг зарчмын ач холбогдолтой хэд хэдэн нэмэлт, өөрчлөлтийг оруулсан.
Хоёрт, Байгаль орчинд нөлөөлөх байдлын үнэлгээний тухай хуулийн шинэчилсэн найруулгын төслийн талаар.

Байгаль орчинд нөлөөлөх байдлын үнэлгээний тухай хуулийн шинэчилсэн найруулгын төслийг дараах зарчмын шинжтэй асуудлыг тусгалаа. Байгаль орчны стратеги үнэлгээний ерөнхий шаардлага, стратеги үнэлгээг гүйцэтгэх, тайланг боловсруулах, хэлэлцэх шийдвэр гаргах, мэдээлэхтэй холбогдсон харилцааг шинээр томъёолж орууллаа. Байгаль орчны нөлөөллийн үнэлгээнд оролцогч талуудын үүрэг хариуцлагыг өндөржүүлж, байгаль орчинд нөлөөлөх байдлын нарийвчилсан үнэлгээний чанар, хариуцлагыг дээшлүүлэх, байгаль орчинд нөлөөлөх байдлын нарийвчилсан үнэлгээний тайланг хянах, байгаль орчны менежментийн төлөвлөгөөг хэлэлцэж батлах, үйл ажиллагааг мэргэжлийн зөвлөлөөр хэлэлцүүлэх, нөлөөллийн нарийвчилсан үнэлгээ хийх эрх олгох, хүчингүй болгох, хариуцлага тооцох бүртгэл механизмыг чангатгах асуудлуудыг тусгалаа.

Байгаль орчинд нөлөөлөх байдлын үнэлгээнд олон нийтийн оролцоо, хяналт тавих гэдэг үнэлгээний явцын гэдэгт үнэлгээний явцыг олон нийтэд мэдээлэх стратегийн болон нөлөөллийн үнэлгээний тайланд олон нийтийн санал авах, хэрэгжилтэнд хяналт тавих, хянан магадлагаа хийхтэй холбогдсон зохицуулалтыг боловсронгуй болгохыг зорилоо.

Орон нутгийн иргэдийн оролцоо, ялангуяа ашигт малтмал олборлох, боловсруулах үзлийг хэрэгжүүлэхэд олон нийтийн оролцоог идэвхжүүлэх, мэдээлэл авах, мэдээллээр хангах, санал авах боломжийг тусгалаа. Мөн үнэлгээ хийхэд оролцогчдын эрх үүрэг, маргааны шийдвэртэй холбогдсон асуудлыг зохицуулах, төсөл хэрэгжүүлэгчийн эрх үүрэг, нөлөөллийн нарийвчилсан үнэлгээ хийх хуулийн этгээд, тэдгээрийн эрх үүргийг тодотголоо.
Мөн одоо байгаль орчинд нөлөөлөх байдлын үнэлгээний тухай хууль тогтоомж зөрчигчдөд хүлээх хариуцлагыг чангатгаж, иргэн, аж ахуйн нэгж байгууллагын торгуулийн хэмжээг нэмэгдүүлэн тусгалаа.

Байгалийн нөөц ашигласны төлбөрийн тухай хуулийн талаар.

Байгалийн ургамал ашигласны төлбөрийн тухай, Ус рашааны нөөц ашигласны төлбөрийн тухай, Агнуурын нөөц ашигласны төлбөр, Ан, амьтан агнах, барих, хураамжийн тухай, Ойгоос хэрэглээний мод түлээ бэлтгэж ашигласны төлбөрийн тухай, Байгалийн нөөц ашигласны төлбөрийн орлогоос байгаль орчныг хамгаалах, байгалийн нөөцийг нөхөн сэргээх арга хэмжээнд зарцуулах хөрөнгийн хувь хэмжээний тухай хуулиудаар байгалийн нөөц ашигласны төлбөртэй холбогдсон ажлыг тус тусад нь зохицуулж байгаа бөгөөд энд байгалийн нөөц баялаг ашиглах асуудлаар нэгэн ижил зохицуулалттай эдгээр хуулиудыг нэгтгэж, байгалийн нөөц ашигласны төлбөрийн тухай хуулийн төслийг боловсрууллаа.

Экологийн тэнцвэрт байдлыг хангах, Ус, рашааны нөөцийг хамгаалах, нөхөн сэргээх зорилгоор Ус, рашааны нөөц ашигласны төлбөрийн орлогоос байгаль хамгаалах, байгалийн нөөцийг нөхөн сэргээх арга хэмжээнд зарцуулах төлбөрийн орлогын хувь хэмжээг нэмэгдүүллээ. Бусад зохицуулалтуудыг хийлээ.

Дөрөвдүгээрт нь, хөрс хамгаалах, цөлжилтөөс сэргийлэх тухай хуулийн төсөл.

Энэ 20 дугаар зууны 2 дугаар хагасаас эхлэн газар тариалан, уул уурхай, зам тээвэр, хот, тосгоны зориулалтаар газрыг эрчимтэй ашиглаж эхэлснээс хөрсөнд үзүүлж буй сөрөг нөлөөлөл нэмэгдэж, хөрсний бүтэц алдагдах, үржил шим буурах, бэлчээрийн талхалдал үүсэх, цөлжих зэрэг сөрөг нөлөөлөл үүсч байна.

Тийм учраас хөрсний элэгдэл, эвдрэл зэрэг сөрөг нөлөөллөөс урьдчилан сэргийлэх, элэгдэл, эвдрэл, бохирдлыг бууруулах, цөлжилтөөс сэргийлэх арга хэмжээ авах, хүн амын эрүүл, аюулгүй, таатай амьдрах орчныг бүрдүүлэх, байгаль хамгаалах орчныг хариуцлагын тогтолцоог бий болгох зэрэг арга хэмжээнүүдийг энд авч үзлээ.

Усны тухай хуулийн шинэчилсэн найруулгын төсөл. Энэ найруулгын төсөлд дараах зарчмын шинжтэй асуудлуудыг тусгалаа. Үүнд: 

Усны асуудал эрхэлсэн Засгийн газрын эрх бүхий байгууллагын үүрэгт усны ашиглах боломжийн нөөцийг тусгасны дараа сав газрын захиргаа, ус ашиглах зөвшөөрлийг олгох, усны нөөцийн төлөв байдал, чанарыг тодорхойлон үнэлгээ өгөх, нөөцийг хэмжээ, чанарын хянах шинжилгээний улсын сүлжээг байгуулах зэрэг зохицуулалтыг шинээр тусгасан. Сав газрын захиргаа, сав газрууд дахь усны асуудлыг хариуцсан байгууллага байх бөгөөд, сав газрын усны нөөцийн менежмент  хэрэгжүүлэх нэгж байхаар болголоо.

Бохирдуулагч нь төлөх зарчмыг тусгалаа. Мөн одоо ус ашиглагчийн хүлээх үүргийн зохицуулалтыг шинээр оруулж, усны нөөцийг ...ашиглах, техник технологи хэрэглэх, санал санаачилгыг урамшуулан дэмжих, газрын дорхи усны нөөцийг хэмнэлттэй ашиглах, усны нөөцийг бохирдлоос хамгаалах, усан сан бүхий газар усны эх үүсвэрийг хамгаалахад зориулах санхүүгийн эх үүсвэрийг бүрдүүлэх зэрэг олон заалтуудыг тусгалаа.

Ус бохирдуулсны төлбөрийн тухай хуулийн төсөлд ус ашиглагч буюу ус бохирдуулж байгаа иргэн, аж ахуйн нэгж байгууллага хаяж байгаа бохир усаа стандартын дагуу цэвэршүүлэх, тоног төхөөрөмжтэй байх, усны бохирдлоо хянах, дотоод хяналттай байх, бохир усны хяналтыг бие даан явуулах, мэдээллийг холбогдох мэргэжлийн байгууллагад илгээх, харилцан мэдээлэл солилцох, зохицуулалтыг тогтоосон. Мөн одоо ус бохирдуулсны төлбөр төлөх төлбөрийн хэмжээг хаягдал усны стандартын үндэслэн Засгийн газар тогтоох, мөн зөвшөөрсөн стандарт давсан бохир усанд нөхөн төлбөр төлөхөөр зохицуулалтыг хийж өглөө.

Ойн тухай хуулинд ойн тухай хууль, ой хээрийн түймрийг хамгаалах тухай хуулиудыг нэгтгэн ойн тухай хуулийг боловсруулсан. Тэгээд хамгаалалт, ашиглалтын бүсийн ой болон улсын тусгай хэрэгцээний ой, түүний дэглэмийг тодорхой болгож, ой анги, иргэн нөхөрлөл, аж ахуйн нэгж байгууллагын эрх үүрэг, ой хамгаалах арга хэмжээ, түүнд оролцох төрийн бус байгууллагын оролцоо, ойг хөнөөлт шавьж өвчнөөс хамгаалах, ойд арчилгаа, цэвэрлэгээ хийх, ойн хэвийн өсөлт нөхөн сэргээлтийг хангах, хүний үйл ажиллагааны сөрөг нөлөөллөөс хамгаалах зорилгоор ойд хориглох үйл ажиллагаа, ойг нөхөн сэргээх, үржүүлэх, мод тарих, ургуулах ажлыг зохион байгуулахтай холбогдсон харилцааг шинээр зохицуулсан.

Мөн ой хамгаалах эдийн засгийн хөшүүрэг, санхүүжилт, ойн баялаг, ойн дагалт нөөц ашигласны төлбөр хураамж, ойн баялгийн нөөц ашиглах эрхийн бичиг олгосны хураамж, ой хээрийн түймрээс хамгаалах, урьдчилан сэргийлэх гэх мэтийн асуудлуудыг хууль зөрчигчдөд хүлээлгэх хариуцлагыг хөдөлмөрийн хөлсний доод хэмжээтэй уялдуулан нэмэгдүүлэхээр хуулийн төсөлд тусгалаа.

Ан амьтны тухай хуульд амьтны аймгийн тухай хууль, ан агнуурын тухай хуулиудыг нэгтгэн, амьтны аймгийн тухай хуулийн төслийг боловсрууллаа. Амьтныг хамгаалах хэлбэр, нэн ховор, ховор амьтныг хамгаалах, амьтныг сэргээн нутагшуулах, амьтан агнуурын амьтан агнах барихыг хориглох хугацаа, агнуурын амьтан агнах барихад хориглох арга, зэвсэг хэрэгсэл, агнуурын амьтан агнах барилтай холбогдсон зарим үйл ажиллагааг хориглох, амьтны гаралтай түүхий эдийг худалдах, худалдан авахыг хориглох, амьтан өмчлөх, эзэмших, ашиглах хэлбэр, амьтныг судалгаа шинжилгээ, соёл урлаг, гоо зүйн зориулалтаар ашиглах, амьтныг амьдралын үйл ажиллагаанд хэрэгтэй чанарыг ашиглах, амьдралын үйл ажиллагааны бүтээгдэхүүнийг авах зорилгоор амьтныг ашиглах, мөн ашиглах эрхийн зөвшөөрлийг хүчингүй болгох үндэслэл, амьтны цуглуулга, иргэн, нөхөрлөл, амьтны чиглэлийн мэргэжлийн болон төрийн бус байгууллагыг амьтны нөөцийг хамгаалахад оролцуулах, агнуурын амьтны сан, түүний байршлуудыг эзэмших, ашиглах, агнуур зохион байгуулалт, түүний санхүүжилт, агнуурын амьтан агнах, барих эрх зохицуулалт, агнуурын амьтны тоо хэмжээг тогтоох, үйлдвэрлэл, аж ахуйн зориулалтаар агнах, ангийн буу сумны захиалга, зарцуулалт зэрэг асуудлыг зохистой ашиглахтай холбогдсон харилцааг энэ хуулиар зохицуулна. 
Хог хаягдлын тухай хуулийг төсөл 2000 онд батлагдсан, ...импорт дамжуулан тээвэрлэлтийг хориглох экспортын тухай, 2003 онд батлагдсан ахуйн болон үйлдвэрийн хог хаягдлын тухай, 2009 онд батлагдсан зарим нийлэг хальс, уутны хэрэглээг хориглох тухай хуулиудыг нэгтгэн хог хаягдалтай холбогдсон нийтлэг харилцааг зохицуулсан хог хаягдлын тухай хуулийн төслийг боловсрууллаа.
Агаарын тухай хуулийн төсөл, агаарын тухай хууль нийслэлийн агаарын орчныг бохирдуулах тухай хуулиудыг нэгтгэн Агаарын тухай хуулийг шинэчлэн боловсрууллаа. Тэгээд эдгээр хуулиудаар батлагдсан салбарын зохицуулалтуудыг нэгтгэж энэ багц хуулийг боловсруулж өргөн барьж байна. Тэгээд энэ хуулийг дэмжиж өгнө үү. 

Анхаарал тавьсанд баярлалаа.

П.Алтангэрэл: -Байгаль орчны багц хуулиудын төслийн танилцуулгыг хийлээ. Энэ хэлэлцэж байгаа асуудалтай холбоотой асуух асуулттай гишүүд байна уу? Асуулт алга байна. Энхбаяр гишүүн. 

Ж.Энхбаяр: -2008 оны Их Хурлын 35 дугаар тогтоолоор хууль эрх зүйн орчинг их итгэлийг гүнзгийрүүлэх, боловсронгуй болгох гээд бид нар ажлаа эхэлсэн. Тэгээд салбарын хүрээнд байгаль орчны багц хуулиудад нэмэлт, өөрчлөлт орж ирж байгаа нь их сайшаалтай байнаа гэж нэг хэлэхийг хүсч байна. Тэгээд Гансүх сайд аа, одоо бид энийг ингээд нэг шийдчихсэнээр үнэхээр Монгол Улсын байгаль орчны асуудал үндсэндээ нэг өнгөрсөн 20 жилд гарсан алдаа дутагдал нэг арилаад, энэ салбар нэг өөрийн гэсэн өнгөтэй яваад, урд нь одоо би таны амнаас их олон зүйл мэдээж сонсож байсан. 

Хуулийн эрх зүйн орчин дутуугаас болоод бид хойноос нь яваад байнаа гээд. Одоо бид урд нь явж чадах уу. Байгаль орчны салбар бодлогын урд, уул уурхайн салбарын урд, барилга байшин байгуулахын урд нь явж, энэ экологийн үнэлгээ дүгнэлт нь гарчихаад, тэрний дараа нь эдийн засгийн бусад шийдвэр гардаг. Ийм байдал тогтож чадах уу л гэдэг. 
Л.Гансүх: -Үнэхээр эрх зүйн зохицуулалтын хүрээнд энэ бол шинэ шатанд гаргаж ирж байгаа. Тэгээд өнөөдрийг хүртэл бол байгаль орчны салбар, санхүүгийн хуваарилалтын хувьд хамгийн үлдэгдэл энэ зарчим дээр хуваарилалт авч ирсэн. Эрх зүйн зохицуулалтын хувьд хэдий одоо хуулиуд маань байгаа ч гэсэн энэ нь ерөнхий зарчим нь бол улс мөнгийг нь гаргана. Улс одоо тэрийг хариуцлагыг нь хариуцна. Иргэн, аж ахуйн нэгж болохгүй гэсэн ийм хорьсон талын ийм заалтууд ихтэй. Дээр нь төлбөрийн хэмжээнүүд бол өөрөө маш бага тогтоогдсон гэх мэтчилэн ингээд олон хүндрэлүүд байсан.
Тэгээд энийг бол өнөөгийн зах зээлийн нөхцөлд ялангуяа эдийн засаг эрчимтэй хөгжиж байгаа, уул уурхай Монгол Улсын эдийн засгийг авч явах гэж байгаа энэ нөхцөлд одоо эрс шинэчлэл хийж байгаа. Тэр нь бол одоо ялангуяа энэ үнэлгээний тухай хууль, тэгээд энэ нөгөө байгалийн төлбөрийн тухай хуулиуд, нөөц ашигласан энэ асуудлууд гээд бүх зохицуулалт, тэгээд тэр дундаа ялангуяа энэ зөвхөн уул уурхай ч биш, үйлдвэр, аж ахуйн нэгжүүдийн энэ аудит хийдэг, ерөөсөө л үйлдвэрлэл гэдэг бол өөрөө байгаль орчинд тодорхой хэмжээнд хор хохирол учруулж байгаа. Ганцхан тэр нь өөрөө эдийн засгийн ашигтай, буцаагаад тэр нөгөө байгаль орчныхоо юуг төлж чаддаг ийм л байх зарчим дээр бүх асуудлыг базаад, тэгээд энийг бол энэ 3 жил гаруйн хугацаанд нэгтгээд, мөн одоо Хууль зүйн яамнаас шинэ стандарт гаргасан. Энэ стандартын хүрээнд багцлаад ингээд оруулж байгаа.

Тэгээд ирэх Засгийн газарт энэ эрх зүйн хүрээнд үйлчлээд явахад бол таны хэлж байгаагаар уул уурхайн салбарын урд гарах боломж бүрдэж байгаа юмаа. Эрх зүйн хувьд.

П.Алтангэрэл: -Гишүүд асуулт асууж дууслаа. Хэлэлцэж байгаа асуудалтай холбоотой санал хэлэх гишүүн байна уу? Байхгүй байна. Тэгвэл багц хуулийн төслийг хэлэлцэх нь зүйтэй гэдэг томъёоллоор санал хураая. Дэмжиж байгаа гишүүд гараа өргөнө үү. 11-10.

За нэгдүгээр асуудлаа хэлэлцэж дууслаа. Гансүх сайдад баярлалаа.

Хоёр дахь асуудал. Газрын тухай хуулийн шинэчилсэн найруулгын төсөл, анхны хэлэлцүүлэг үргэлжилнэ. Түрүүний Байнгын хорооны хуралдаан дээр бид нар нийтдээ 50-иад зарчмын зөрүүтэй саналаар санал хураасан. Одоо үлдсэн хэсэг дээр бас дахиад 60 гаруй санал байна. Энэ саналыг Байнгын хороо хураалгаад явъя. Анхны хэлэлцүүлэг үргэлжилж байгаа. Батболд гишүүн ажлын хэсгийн ахлагч наашаа суух уу.

Зарчмын зөрүүтэй саналын томъёоллоор санал хураах хуралдаанаа үргэлжлүүлье. Түрүүнд нь бид нийтдээ 49 байх аа. 52 саналаар санал хураасан.
Ж.Энхбаяр: -Газрын тухай хууль, Газрын төлбөрийн тухай хууль гээд үндсэндээ энэ өнгөрсөн 20 жилд үлдээд байсан эдийн засгийн эргэлтэнд ороогүй, яг бодит утгаараа ороогүй, ил тод ороогүй, энэ газрын харилцааг зохицуулах энэ том хууль орж ирж байна л даа. Тэгэхээр би энэ дээр зөвхөн манай Байгаль орчин, хөдөө аж ахуйн байнгын хорооноос гадна энэ хуулийн төслийг Эдийн засгийн байнгын хороо нэлээн эдийн засаг агуулга талаас хэлэлцэж нэлээн бодлого гарч байж явбал энэ нь өөрөө их үндсэндээ би энийг бол Монгол Улсын үндсэн хуулийн дараа орох суурь хууль гэж ойлгож байгаа. 

Энэ газрын хуулиар тэр бэлчээр, хот суурин, харилцаа, уул уурхай, эдэлбэр Засгийн газрын нөөц газар бүхий л асуудал орж ирнэ. Энэ дээр нэг Байнгын хорооны даргаа, тэр асуудлыг хөндөөд ёстой Их Хурлын дарга дээр асуудлыг нэг ярилцвал яасан юм бэ гэдэг юм бодогдоод байгаа юм. Дэндүү олон эдийн засгийн агуулгатай, эдийн засгийн агуулга нь асар өндөр, ялангуяа газрын төлбөр, үнэ, шилжүүлэх, арилжах, нээлттэй худалдах, эдийн засгийн агуулга нь их өндөр ийм хуулийн төсөл байна шүү дээ. Энэ дээр бид нэлээн өргөн хэлэлцүүлэх, ганц Байнгын хороо нь учир дутагдалтай байнаа гэж хэлэх гээд байна.

П.Алтангэрэл: -Ер нь бол яахав Даргын зөвлөлийн хурал дээр ярихад бол Байгаль орчны байнгын хороон дээр энэ асуудлаа хэлэлцээд явах нь зүйтэй гэсэн чиглэлийг өгсөн юм. Тэгэхээр бид Газрын тухай хуулиа л ярьж байна. Тэгээд газрын төлбөртэй холбоотой хууль, эдийн засгийн агуулгатай тэр хоёр хууль явж байгаа. Тэрийг бол Эдийн засгийн байнгын хороо өөрөө ажлын хэсгээ байгуулаад явъя, Байгаль орчны байнгын хороотой хамтарсан ажлын хэсэг байгуулаад явж болно. Одоо энэ бол хэлэлцэх эсэхийг нь Байнгын хороогоор шийдээд, нэгдсэн чуулганаар шийдээд, одоо анхны хэлэлцүүлэг дундаа ороод явж байхад одоо дахиад ажлын хэсэг гарна гэдэг бол их утгагүй л дээ. 

Дараагийн тэр Газрын төлбөрийн тухай хууль, 4 хууль байгаа, тэрний нэг л явж байгаа. 

Су.Батболд: -Цаашдаа 3 хуулийг тэр Байнгын хороо нь хамтраад хэлэлцэх шаардлагатай гэвэл хэлэлцэг. Тэгэхдээ одоо бол яг газрын эхний газрынхаа үндсэн хуулиа, Газрын тухай хуулиа явж байгаад тэгээд тухайн Байнгын хороо хэлэлцэнэ барина гээд санал гаргаад дундаас нь тэр хуулиуд хэлэлцэнээ гэвэл бид нар. Манай Байнгын хороо бол хэлэлцдэгээрээ хэлэлцээд л явчихна. Өөрсдийнхөө зарчмын зөрүүтэй саналыг хураадагаараа хураагаад л.

П.Алтангэрэл: -Бид ажлын хэсэг байгуулсан, нэг удаан ажилласан, тийм учраас одоо бид Газрын тухай хуулиар зарчмын зөрүүтэй саналаа хураагаад л явж байя. Тав дахийн Даргын зөвлөлийн хурал дээр ийм асуудал тавигдаж байна, цаад талын юун дээр ингээд бас хамтарсан ийм юм байгуулаад явбал ямар вэ гэдэг асуудлаа ярья тэгэх үү. Газрын хуулиа явчихъя.

53. Төслийн 2 дугаар зүйлийн 2.2 дахь хэсгийн “гадаргуу болон” гэснийг хасах; Ажлын хэсэг санал гаргасан байна. Энэ саналыг дэмжиж байгаа гишүүд гараа өргөнө үү. Тоолоорой. 11-9. Танилцуулчихъя би.
Оролцож байгаа хүмүүсийн нэрийг өгөөч. Зам тээвэр, барилга, хот байгуулалтын яамны Хот байгуулалт, газрын харилцааны бодлогын газрын дарга Мөнхбаатар, Газрын харилцаа, барилга, геодези, зураг зүйн газрын албаны дарга Ганхуяг, Нийслэлийн газрын албаны дэд дарга Ариунгэрэл гэсэн ийм 3 хүн байна.
Ж.Энхбаяр: -Хөдөө аж ахуйн яамнаас. Хөдөө аж ахуйн эдэлбэр газрын асуудал. Байгаль орчны яамнаас тусгай хамгаалалтын газрын асуудал. Хэрэгтэй бол бараг Батлан хамгаалах яамны улсын тусгай хэрэгцээний нөөц ийм газар гээд энэ чинь цогцоор нь ярих гээд байгаа. Тэр талаар манай Байнгын хороо анхаарвал яасан юм бэ.

П.Алтангэрэл: -Холбогдох хүмүүсийг дууд дууд. Хөнгөн, хүнсний яамны хүмүүс, ажлын хэсэгт орж байгаа хүмүүсээ Мөнхбаатар даргаа та дууд л даа. Одоо дууд дууд. Ер нь тэгэхдээ дууд. Байж байх ёстой шүү дээ хурал эхэлж байхад.
11-9. Дэмжигдлээ.

54.Төслийн 3 дугаар зүйлийн 3.1 дэх хэсэгт дор дурдсан агуулгатай 3.1.3 дахь заалт нэмэх:

“3.1.3.”нийтийн эдэлбэрийн газар” гэж зохих  журмын дагуу нийтээр ашиглахаар тогтоогдсон төрийн өмчийн газрыг;” гэсэн саналыг дээрх гишүүд гаргасан байна. Энэ саналыг дэмжье гэж байгаа гишүүд гараа өргөе. 11-8. Санал дэмжигдэж байна.
55.Төслийн 3 дугаар зүйлийн 3.1 дэх хэсэгт дор дурдсан агуулгатай 3.1.4 дэх заалтыг нэмэх:

“3.1.4.”тусгай хэрэгцээний газар” гэж үндэсний аюулгүй байдлыг хангах, нийгэм эдийн засгийн хөгжлийг дэмжих, байгаль орчин, түүх соёлын өвийг  хамгаалах зорилгоор холбогдох хуульд заасны дагуу тусгайлан авсан төрийн өмчийн газрыг;” гэсэн саналыг ажлын хэсгийн гишүүд гаргасан байна. Дэмжиж байгаа гишүүд гараа өргөнө үү. 11-9. Санал дэмжигдлээ.
56.Төслийн 3 дугаар зүйлийн 3.1.6 дахь заалтыг дор дурдсанаар өөрчлөн найруулах:

 “3.1.6.“Орчны газар” гэж Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуулийн 4.1.6-д заасныг”; гэсэн санал гаргасан байна ажлын хэсгийн гишүүд. Энэ саналыг дэмжиж байгаа гишүүд гараа өргөнө үү. 11-11. Дэмжиж байна. 

57.Төслийн 3 дугаар зүйлийн 3.1 дэх хэсэгт дор дурдсан агуулгатай 3.1.19 дэх заалт нэмэх:

“3.1.19.”газар ашиглалтын нөхцөл хүндрэх” гэж цацраг идэвхт болон химийн хорт болон аюултай бодис, тэдгээрийг агуулсан нэгдлийг үйлдвэрлэх, хадгалах, тээвэрлэх, ашиглах, устгах болон ахуйн хог хаягдлыг цуглуулах, тээвэрлэх, хоргүйжүүлэх, халдваргүйжүүлэх, боловсруулах, булах, устгах явцад үүссэн бохирдол, агаар, ус, хөрс дэх хими, биологийн хортой, аюултай бодисын хүлцэх хэмжээ зөвшөөрөгдөх хэмжээнээс хэтрэхийг.” гэсэн томъёолол оруулсан байна. Энэ саналыг дэмжиж байгаа гишүүд. 11-11. Санал дэмжигдлээ.

58.Төслийн 4 дүгээр зүйлийн 4.1 дэх хэсэгт дор дурдсан агуулгатай заалт нэмэх:

“4.1.6.өмчлүүлэх, эзэмшүүлэх, ашиглуулах газар нь бусдын өмчлөл,  эзэмшил, ашиглалтад олгосон газартай ямар нэг хэмжээгээр давхцаагүй байх;” гэсэн саналыг ажлын хэсгийн гишүүд гаргасан байна. Саналыг дэмжиж байгаа гишүүд гараа өргөе. 

Энхбаяр гишүүн саяын саналтай холбоотой асуулт асууя.


Ж.Энхбаяр: -Жишээлбэл, ашигт малтмалын хайгуулын талбайнууд олон зүйл хоорондоо давхцдаг. Газрын тосны хайгуул жишээлбэл одоо бусад уул уурхай, хайгуултай давхцаад явж байдаг. Газрын тос одоо тэр юу гэдэг юм. Ашигт малтмалын хайгуулын талбай дээр бусад аж үйлдвэрийн эдэлбэр газрууд давхцдаг. Тэгэхээр ингэснээрээ энэ чинь их олон зүйл давхцдаггүй гэдэг оруулна гэдэг чинь өөрөө их том маргааны суурь, их олон зөрчил үүсгэнэ дээ. 


Би тэгээд хэлээд байгаа нь энэ дээр хэд хэдэн заалт байна л даа. Одоо тэгээд аж үйлдвэрийн газрыг дуудлага худалдаагаар эзэмшинэ, дуудлага худалдаагаар худалдана энэ тэр гээд. Тэгээд их дахин хэлэхэд үндсэн хуулийн дор орох шууд харилцаа шүү дээ газрын харилцаа. 
Тэгээд энэ дээр бид бусад салбарууд их дутуу, зөвхөн Барилга, хот байгуулалтын яамны түвшинд асуудал хандаад байгаа нь нөгөө хөдөө аж ахуйн газар, нөгөө бэлчээрийн газар, тусгай хамгаалалттай газар, нөгөө батлан хамгаалахад зориулалттай ашиглах газар, засгийн нөөц газар газрын асуудлууд яах бол гэдэг олон зүйл дутуу яваад л байгаа тэгээд. Сууриа тэгээд хийгээд явчихаар чинь тэгээд нэг хэлэлцээд эхэлчих юм бол яана шүү дээ. Би Байнгын хороод, бусад Байнгын хороод өргөтгөж жаахан ажлын  хэсгийг яаж нэмбэл болохгүй юу гэж асуугаад байна л даа.

Су.Батболд: -Одоо тэгээд яасан.


Ж.Энхбаяр: -Ойлголоо, саяны асуултан дээр тэгээд.


Су.Батболд: -Газар, ус, агаар бол хүн болгон хэрэглэдэг зүйл шүү дээ. Хүн болгон хэрэглэдэг гээд хүн болгоныг хэлэлцүүлэгт оролцуулна гэх юм бол энэ чинь бүтэхгүй шүү дээ. 


Ж.Энхбаяр: -Давхцаагүй байна. Саяны асуулт. Давхцаагүй байна. Тэгвэл яах уу.


Су.Батболд: -Энэ яаманд бол газрын асуудал бүхэлдээ байж байгаа. Тэгээд усны асуудал гэх юм бол бүх яаманд харьяалагддаг. Тэгэхдээ Байгаль орчны яам усны асуудал хариуцаж байгаа. Тэрэнтэй адилхан. Эдний дээр мэргэжлийн агентлаг нь байж байгаа. Нэгдүгээрт ийм.


Хоёрдугаарт нь, энэ нь одоохондоо бол манай мэргэжлийн хүмүүсийн ярьснаар бол яг энэ давхцсан тохиолдол яг юун дээр гарч байгаа вэ гэхээр нефтийн хайгуул, тэр нэлээн давхцал гараад байгаа тиймээ. Бид нарын одоо барьж байгаа зарчим бол цаашдаа ерөөсөө давхцуулж олгохгүй ээ, давхцуулахгүй, түрүүчийн хуулинд ийм заалт байхгүй байсан учраас цаашдаа бол давхцуулж олгохгүй ээ гэсэн тийм л зарчим барьж байгаа. 

Тийм учраас хэрэв ингээд нефтийн хайгуулаар олгочихсон бол тэрэн дээр нүүрс хайж олохгүй, нүүрсийн хайгуулаар олгочихсон газар дээр нефтийн хайгуулыг дахиж давхар олгохгүй ээ гэдэг ч юм уу ийм л зарчмаар явъя гэсэн байр суурьтай байгаа. Манайхан нэмбэл нэмээрэй. Тийм учраас давхцаад байгаа байх. Давхцсан гээд бөөн маргаан гарч байгаа. Нэг нь очоод би нефтийн цоног өрөмдөнөө гэхэд үгүй ээ энд чинь би нүүрс хайж байгаа гээд одоо маргаан гарч байгаа байхгүй юу. 

Тийм учраас цаашдаа ийм маргаан гаргахгүйн тулд давхцуулахгүй ээ, давхцуулахгүй. Тэгээд нефтээ хайгаад дууссан дараа нүүрсээ хайг л дээ ямар хамаа байсан юм. 
П.Алтангэрэл: -Наранхүү гишүүн ээ микрофоноо.

Х.Наранхүү: -Газрын тос уран энэ тэр чинь тусдаа тусдаа хуультай явж байгаа шүү дээ. Эд нараас бусад ашигт малтмал нь бол давхцах юу гэдэг юм авахдаа яг тэрний хайгуул гэж авдаггүй шүү дээ. Газрын тос бусад газрын тос гэж авдаг, бусад ашигт малтмал нь бусад ашигт малтмал, уран тусдаа ийм 3 л байгаа. Амьдрал дээр тэртэй тэргүй давхцах энэ 3 хоорондоо давхцах тохиолдол гараад байгаа. Энийг одоохондоо энэ хуулиар бол зохицуулагдаагүй. Ашигт малтмалын хуульд ч гэсэн энийг зохицуулах юу байхгүй. Гэхдээ шинэ боловсрогдож байгаа төсөл дотор энийг зохицуулах механизмыг нь бас бодолцож хийж байгаа юм байна лээ.

Тэгэхээр энийг зүгээр явахдаа тэр  нөгөө ашигт малтмалын хуулийн шинэчилсэн төслийг бас давхар үзчихэд л гэмгүй гэдгийг би хэлэх гэж байгаа юм. Тэрнээс одоо бол бусад нийтлэг ашигт малтмал бол тэртэй тэргүй нэг л хуулиар яваад, дотроо  давхцаад, тэрийг нь зохицуулах механизм нь бас байхгүй байж байгаа байхгүй юу. Тэрийг нь шинэ хуулинд орох юм байна лээ.

П.Алтангэрэл: -Өөр тайлбар хэлэх гишүүн байна уу? Байхгүй бол. Бат-Үүл гишүүн.

Э.Бат-Үүл: -Энэ ийм юм байна лээ Энхбаяр гишүүн ээ, Өгүүлбэрээ сайн унших юм бол өмчлүүлэх, эзэмшүүлэх, ашиглуулах газар нь бусдын өмчлөл ашиглалтанд олгосон газартай ямар нэгэн хэмжээгээр давхцахгүй ээ гэсэн байгаа. Тэгэхээр энэ бол жишээ нь А лиценз авах юм бол жишээ нь  нүүрс, нефть хоёрыг нэг дор олгож болохгүй ээ л гэж байгаа юм. Ашиглалт, болохгүй ээ л гэж байна. Өөрөөр хэлбэл тэр өмчлөл эзэмшил, ашиглах эрх үүсч байгаа газруудыг давхцуулж болохгүй ээ л гэж байгаа юм.  Их давхцчих юм бол баларна шүү дээ. Дайн болно шүү.
П.Алтангэрэл: -Энэ саналыг дэмжиж байгаа гишүүд. 11-9. Санал дэмжигдлээ.

59.Төслийн 9 дүгээр зүйлийн 9.1 дэх хэсгийн “төмөр зам,” гэсний дараа “нисэх онгоцны хөөрч, буух зурвас,” гэж нэмэх; Ажлын хэсгийн гишүүд санал гаргасан байна. Энэ саналыг дэмжиж байгаа гишүүд. 11-11. Санал дэмжигдлээ.
60.Төслийн 15 дугаар зүйлийн 15.1.4 дэх заалтын “шаардлагатай төсөв, хөрөнгийн асуудлыг шийдвэрлэх” гэснийг хасах; Ажлын хэсгийн гишүүд санал гаргасан байна. Дэмжиж байгаа гишүүд гараа өргөнө үү. 11-11.

61.Төслийн 16 дугаар зүйлийн “16.1.5.улсын газар зохион байгуулалтын ерөнхий төлөвлөгөөг батлах” гэсэн заалтыг 15.1.2 дахь заалт болгон өөрчлөх; гэсэн саналыг ажлын хэсэг гаргасан байна. Дэмжиж байгаа гишүүд гараа өргөнө үү. 11-11. Санал дэмжигдэж байна.
62.Төслийн 16 дугаар зүйлийн 16.1.9 дэх хэсгийн “үндэсний газрын мэдээллийн системийг ашиглах” гэснийг “газрын мэдээллийн үндэсний системийг бүрдүүлэх, ашиглах, мэдээлэл солилцох” гэж өөрчлөн найруулах; Ажлын хэсгийн гишүүд санал гаргасан байна. Дэмжиж байгаа гишүүд гараа өргөнө үү. 11-11. Санал дэмжигдэж байна.
63.Төслийн 16 дугаар зүйлийн 16.1.10 дахь заалтын “бусад” гэсний дараа “тусгай хэрэгцээний” гэж нэмэх; Ажлын хэсгийн гишүүд санал гаргасан байна. Дэмжиж байгаа гишүүд гараа өргөнө үү. 11-11. Санал дэмжигдэж байна.
64.Төслийн 17 дугаар зүйлийн 17.1 дэх хэсэгт дор дурдсан агуулгатай 17.1.8 дахь заалт нэмэх:

“17.1.8.газрын асуудал эрхэлсэн төрийн захиргааны байгууллагын дүрмийг батлах;” Дээрх гишүүд санал гаргасан байна. Дэмжье гэж байгаа гишүүд гараа өргөнө үү. 11-11. Санал дэмжигдэж байна.
65.Төслийн 18 дугаар зүйлийн 18.1.3 дахь заалтыг 16 дугаар зүйлийн 16.1.15 дахь заалт болгон дор дурдсанаар өөрчлөн найруулах:

“16.1.15.газар ашиглалтын нөхцөл хүндэрсэн тохиолдолд газар ашиглалтын онцгой бүс, ашиглалтын болон хязгаарлалтын дэглэм тогтоох журмыг батлах.” гэж санал гаргасан байна. Саяын саналыг дэмжиж байгаа гишүүд гараа өргөнө үү. 11-10. Санал дэмжигдэж байна.

66.Төслийн 19 дүгээр зүйлийн 19.1.8 болон 21 дүгээр зүйлийн 21.1.5 дахь заалтын “албадан чөлөөлүүлэх шийдвэр гаргаж, хэрэгжүүлэх ажлыг зохион байгуулах” гэснийг тус тус хасах; гэсэн саналыг ажлын хэсгийн гишүүд гаргасан байна. Дэмжиж байгаа гишүүд гараа өргөнө үү. 11-11. Санал дэмжигдэж байна.

67.Төслийн 19 дүгээр зүйлийн 19.1.9 дэх заалтын “газар” гэсний дараа “өмчлүүлэх,” гэж нэмэх; Энэ саналыг дэмжиж байгаа гишүүд гараа өргөнө үү. 11-11. Санал дэмжигдэж байна.
68.Төслийн 20 дугаар зүйлийн 20.1.3 дахь заалтын “төлөвлөгөөнд” гэсний өмнө “жилийн” гэж нэмэн, “ашиглуулах” гэснийг хасах; Дээрх гишүүд санал гаргасан байна. Дэмжиж байгаа гишүүд гараа өргөнө үү. 11-11. Санал дэмжигдэж байна.
69.Төслийн 21 дүгээр зүйлийн 21.1.2 дахь заалтыг дор дурдсанаар өөрчлөх:

 “21.1.2.аймаг, нийслэлийн газар зохион байгуулалтын ерөнхий төлөвлөгөөний төсөлд санал өгөх”; гэж. Энэ саналыг дэмжиж байгаа гишүүд гараа өргөнө үү. 11-11. Санал дэмжигдэж байна.


70.Төслийн 21 дүгээр зүйлийн 21.4 дэх хэсэгт дор дурдсан агуулгатай заалт нэмэх:

“21.4.3.багийн иргэдийн Нийтийн Хурлаар ашигт малтмал, газрын тос, байгалийн хий эрэх, хайх болон ашиглах зориулалтаар эзэмшүүлэх, ашиглуулах газрын асуудлыг хэлэлцэж, саналаа сумын Засаг даргад хүргүүлэх.” гэсэн санал байна. Энэ саналыг дэмжиж байгаа гишүүд. 11-11. Санал дэмжигдлээ.

71.Төслийн 25 дугаар зүйлийн 25.2 дахь хэсгийн “хамгаалах” гэсний дараа “, нөхөн сэргээх” гэж нэмэх; Дээрх гишүүд санал гаргасан байна. Дэмжиж байгаа гишүүд гараа өргөнө үү. 11-10. Санал дэмжигдэж байна.

72.Төслийн 28 дугаар зүйлийн 28.2 дахь хэсгийг дор дурдсанаар өөрчлөн найруулах:

“28.2.Аймаг, нийслэл, сум, дүүргийн хилийн цэсийн зургийг Геодези, зураг зүйн тухай хуульд заасны дагуу Засгийн газраас баталсан байрлал, өндөр, тусгагийн нэгдсэн тогтолцоог үндэслэн үйлдэнэ.” гэсэн саналыг дээрх гишүүд гаргасан байна. Дэмжиж байгаа гишүүд гараа өргөнө үү. 11-11. 

73.Төслийн 29 дүгээр зүйлийн “29.2.Бэлчээр, нийтийн эдэлбэрийн ба улсын тусгай хэрэгцээнийхээс бусад газрыг зөвхөн Монгол Улсын иргэнд өмчлүүлж болно.” гэсэн хэсгийг хасах; Энэ саналыг дэмжиж байгаа гишүүд. 11-11. Санал дэмжигдэж байна.

74.Төслийн 30 дугаар зүйлийн 30.2 дахь хэсгийг дор дурдсанаар өөрчлөн найруулах:

“30.2.Энэ хуульд өөрөөр заагаагүй бол газрыг Монгол Улсын 18 насанд хүрсэн иргэн, хуулийн этгээдэд эзэмшүүлнэ.” гэсэн санал гаргасан байна. Саналыг дэмжиж байгаа гишүүд гараа өргөнө үү. 11-11. Санал дэмжигдэж байна. 

75.Төслийн 30 дугаар зүйлийн “Эрхийн гэрчилгээ олгох, бусдад шилжүүлэх, гэрчилгээний хугацааг сунгуулахад төлөх үнийг Засгийн газар тогтооно.” гэсэн 30.5 дахь хэсгийг хасах; гэсэн санал гаргаж байна. Саналыг дэмжиж байгаа гишүүд гараа өргөнө үү. 11-11. Санал дэмжигдэж байна.

76.Төслийн 30 дугаар зүйлд дор дурдсан агуулгатай хэсэг нэмэх:

“30.5.Гадаадын хөрөнгө оруулалттай аж ахуйн нэгжид газар эзэмшүүлэхэд Монгол Улсын хуулийн этгээдэд газар эзэмшүүлэхтэй адил зарчмыг баримтална.” гэсэн санал гаргасан байна. Энэ саналыг дэмжиж байгаа гишүүд гараа өргөнө үү.
Гадаадын хөрөнгө оруулалттай аж ахуйн нэгжид газар эзэмшүүлэхэд Монгол Улсын хуулийн этгээдэд газар эзэмшүүлэхтэй адил зарчмыг баримтална. Энэ дээр тайлбар хэлэх үү.

Су.Батболд гишүүн.

Су.Батболд: -Гадаадын хөрөнгө оруулалттай аж ахуйн нэгж бол яг дотоодын аж ахуйн нэгжтэй адил зарчим л баримталж байгаа одоо бол. Бусад хууль тогтоомж дээр ч ялгаа байхгүй. Тийм учраас газар эзэмшүүлэхтэй холбоотой энэ зохицуулалтыг бол дотоодын аж ахуйн нэгжтэй адил буюу яг 100 хувь хөрөнгө оруулалттай тийм компани аж ахуйн нэгжийг бол арай өөр зарчим, өөр байна. Энэ газар эзэмших эрхгүй зөвхөн ашиглах эрхтэй. Нэмж хариулбал Мөнхбаатар аа.

Д.Мөнхбаатар: -Тийм, гадаадын хөрөнгө оруулалттай аж ахуйн нэгж адил зарчим баримтална гэдэг нь бид нарын одоо гол баримталсан зарчим бол Монгол Улсад бүртгэлтэй гадаадын хөрөнгө оруулалттай боловч Монгол Улсад бүртгэлтэй, Монгол Улсад татвараа төлдөг монголын аж ахуйн нэгж бол адил зарчим баримтална гэсэн зарчмаар оруулсан байгаа.

Ер нь бол гадаадын аж ахуйн нэгж бол арай өөр зарчим баримтална. Гадаадын хуулийн этгээд гэдгээрээ. Тэнд бол ашиглах асуудал яригдана. Гадаадын хөрөнгө оруулалттай боловч монголын аж ахуйн нэгж, монголд бүртгэлтэй бол эзэмшинээ гэсэн санаа явж байгаа.
П.Алтангэрэл: -Энхбаяр гишүүн асуулт асууя.

Ж.Энхбаяр: -Өнөөдөр гадаадын хөрөнгө оруулалтын тухай хуулинд хөрөнгө оруулалтын хэмжээ чинь 5 сая төгрөг байна уу даа. 5 мянган доллар байна уу. Үндсэндээ 5 мянган доллар төлөөд нэг монгол иргэн нь Дулмаа, Цэцгээтэй гэр бүл болсон гадны иргэн Монгол Улсад газар эзэмших, өмчлөх эрх нь нээлттэй болчихож байгаа байхгүй юу. Өнөөдөр тэр хуулиараа 5 мянган долларын бүртгэл хийгдээд, Монголд удаан хугацаанд орших давуу эрхээ олоод авчихаж байгаа юм. Одоо дээрээс нь бид нар газар эзэмших эрхийг нь нээж өгч байна шүү дээ. Газар эзэмших, ашиглах.
Тэгэхээр гадаадын хөрөнгө оруулалтын тухай хууль маань өөрөө их дутуу байгаа юм. Ялангуяа энэ нийтийн үйлчилгээний салбарууд, нийт хөрөнгө оруулагчдын 90 гаруй хувь нийтийн үйлчилгээний салбар. Тэнд ингээд шигчихсэн, тэгээд жижигхэн дүрмийн сантай ийм аж ахуйн нэгжүүдэд газар эзэмших эрхийг нээж өгч байгаа нь одоо яагаад ч болохгүй гэж хэлэх гээд байна. Энийг эрс эсэргүүцэж байна. 

Нэгдүгээрт гадаадын хөрөнгө оруулалтынхаа хууль, стратегийн дэд бүтэц, уул уурхай, томоохон боловсруулах юу гэдэг юм шинэ технологи шингэсэн томоохон үйлдвэр, хөрөнгө оруулалтын газрыг ордог хэмжээнд засч өгчихөөд тэрний дараа газар эзэмших асуудлыг нь ярьж өгөхгүй бол бид дахиад энэ хөрөнгө оруулалтын хуулиар нэг баахан улсуудыг Монголд амьдруулах эрхийг нь өгчихсөн, дээрээс нь газраар нь энд үүрд үлдэх эрхийг нь нээж өгөх юм бол энэ яагаад ч болохгүй. Энэ ёстой үндэсний аюулгүй байдал, ёстой Монгол Улсын эрх ашгийн төлөө нөгөө жинхэнэ улс төр болно. Энийг яагаад ч зөвшөөрөхгүй.

П.Алтангэрэл: -Батболд гишүүн тайлбарлая.

Су.Батболд: -Энэ одоо ингэж ярих юм бол их буруу яриа Энхбаяр гишүүн ээ, та одоо. Бид нар бол энэ гадаадын хөрөнгө оруулалтыг орж ирэх нээлттэй зах зээлийн эдийн засгийг байгуулаад 20 жил болж байна шүү дээ. Бид нар энэ 20 жилийн хугацаанд яаж байгаа вэ гэхээрээ гадаадын хөрөнгө оруулалт Монголд оронд орж ирээсэй, Монгол орны эдийн засгийг тэтгээсэй, хөгжилд нэмэр болоосой гэж бодож байгаа. Нэгдүгээрт энэ чинь энэ болохгүй байна.
Хоёрдугаарт, манай хүргэн болсон Жон ч бай, Ли нь ч бай манай хүнтэй гэрлэсэн бол ялгаа байхгүй эдлэх эрхээ л эзэмшинэ шүү дээ. Манай нөхдүүд ч гэсэн гадаадын хүнтэй тэнд очоод, тэр улсын хууль тогтоомжийн дагуу эдлэх эрхээ эдэлж байгаа шүү дээ. Тэд нарыг одоо ялгаварлан гадуурхах.

Ж.Энхбаяр: -Үгүй ээ, ялгаварлан гадуурхахаас илүү Монгол улсын онцлог байна. Ялангуяа ОХУ-ын.

П.Алтангэрэл: -Батболд гишүүн тайлбараа хийчихэг Энхбаяр гишүүн ээ.

Ж.Энхбаяр: -Гадаад бодлого, ялангуяа стратегийн бодлого дээр тухайн улсын хөрөнгө бусад газар нутагт байршиж байгаа нөхцөлд.

 Су.Батболд: -Гурав дахь гол юмаа хэлээдэхье. Бид нар гадаадын хөрөнгө оруулалттай аж ахуйн нэгжид.

Ж.Энхбаяр: -Ямар нэгэн... хүчээр тэр хөрөнгийг иргэдээ хамгаална гэдэг гадаад бодлогын концепцинд томоохон өөрчлөлт орчихсон байгаа хоёр хөрш чинь. Ийм цаг үед бид нар тэднийг нутагшуулах дээр ийм дэндүү сул байна. Би дахиад хэлэхэд гадаадын хөрөнгө оруулалтын хууль чинь дэндүү сул байна. Орж байгаа дүрмийн сан чинь маш сул байна, жижиг байна. 5 мянган доллар.
Су.Батболд: -Тэгвэл тэрийгээ л янзал л даа.

Ж.Энхбаяр: -Салбар нь их өргөн байгаа байхгүй юу.

Су.Батболд: -Олон улсын эрх зүйгээс гажууд юм хийж болохгүй шүү дээ. Тэрийгээ л янзлаач дээ тэгвэл. 

Ж.Энхбаяр: -Тэрийг янзалсны дараа энэ заалтыг оруулж болохгүй.

Су.Батболд: -Би одоо гурав дахь гол үндэслэлээ хэлээдэхье. Гурав дахь гол үндэслэл бол гадаадын хөрөнгө оруулалттай аж ахуйн нэгжид бид нар өмчлүүлэхгүй байгаа. Зөвхөн эзэмшүүлж байгаа. 100 хувь гадаадын иргэн болон 100 хувь гадаадын аж ахуйн нэгжид зөвхөн ашиглуулж байгаа. Ашиглах хугацаа бол 5 жилийн хугацаатай байгаа. Гадаадын хөрөнгө оруулалттай аж ахуйн нэгж гэдэг чинь тэндээс чинь өөрийнхөө үл  хөдлөх хөрөнгийг бий болгодог оо, байшин барилгаа барьдаг аа, томоохон хөрөнгө оруулалт бий болгодог оо. Тэр газруудад бид нар энэ газрыг нь эзэмшүүлэх байж байгаад ашиглахаар 5 жилийн хугацаатай өгөөд ч юм уу эсвэл маргааш нь хурааж авнаа гэх юм бол энд хэнд ч оруулж ирж тэрэн дээр байшин барилгаа барихгүй, хэн ч орж ирэхгүй. 
Тийм учраас энэ бол гадаадын хөрөнгө оруулалттай аж ахуйн нэгжид бол газар эзэмшүүлэх асуудлыг бид нар Монгол Улсын хууль тогтоомжтой адилхан хэмжээнд дотоодын аж ахуйн нэгжтэй адилхан хэмжээнд барина. Энэ бол аль ч улс оронд байдаг л жишиг. Бид нар одоо нэг хаалттай, хойд Солонгос шиг улс орон болъё гэж бодоогүй бол энийг ад үзэх хэрэг юу байсан юм. Бид нар 20 жил урьсан шүү  дээ. Гадныхныг орж ирээч ээ, хамтарч ажиллаасай гээд. Дөнгөж нэг хушуугаа цухуйлгангуут нь муухай ааштай авгай шиг хаалгаа хаагаад л, бүгдийг нь гаргахгүй гээд юу юм бэ, ингэж болохгүй шүү дээ. 

Ж.Энхбаяр: -Би тайлбар үндэслэлээ хэлье. Тэгээд дахин хэлэхэд гадаадын хөрөнгө оруулалт дүрмийн сангийн хэмжээ орж байгаа салбар нь маш дэлгэр байгааг энийг янзлах хэрэгтэй.

Хоёрдугаарт, нэгэнт Монголын аж ахуйн нэгжүүдтэй адил гадны хөрөнгө оруулалттай аж ахуйн нэгжүүд адил тэнцүү эрх эдэлнэ. Дээрээс нь энд хамгийн айхтар зарчим бол аж ахуйн зориулалтаар үйл ажиллагаа явуулах газар эзэмших эрхийг зөвхөн дуудлага худалдаагаар зохицуулна. 
Монголын аж ахуйн нэгжүүд энэ өрсөлдөөнд, тэгээд энэ бол давхар давхар тэр хөрөнгийг л, гадныхныг л байршуулах юм хүчтэй яваад байна шүү дээ. Миний дахин хэлээд байгаа нь энэ өнөөдөр орж ирж байгаа нь зөв зүйтэй. Гэхдээ ямар салбарт Монгол Улс гадны хөрөнгө оруулалтыг оруулах вэ. Өнөөдөр монголчууд үсээ засдаг болчихсон, хоолоо хийдэг болчихсон. Ойр зуурын ахуйн үйлчилгээний ажлын байрыг хамгийн ихээр бий болгодог салбарыг гадны хөрөнгө оруулалтаас гуйгаад байх шаардлагагүй цаг байхгүй юу даа. Тийм болохоор энийг нь цэгцэлчихээд, үнэхээр томоохон барилга байгууламж, үйлдвэрүүд, шинэ технологийн төвүүд дээр хөрөнгө оруулах нь зүйтэй, энийг ойлгож байгаа. 

Энийг дагасан бид нарын тэгж сайхан бодлогын нөгөөд сөрөг үр дүн маань хэдэн арван мянгаар нь халуун тогооны газар байгуулаад Монголд орших, суу орших, одоо газар эзэмших одоо бүр ийм бүх юмнуудыг энэ хуулиар чинь сууриар нь хийгээд өгнө. Би дахин хэлээд байгаа шүү дээ. Энэ үндсэн хуулийн дараа орох том хууль шүү. 
Тийм болохоор энийг маш олон Байнгын хороогоор хэлэлцэж, энэ бүх үг болгоны ард дандаа эдийн засгийн агуулгатай, айхтар юм орж ирээд байгаа юм. Аюулгүй бодлогын байнгын хороогоор, Эдийн засгийн байнгын хороогоор хэлэлцэж байгаад хамгийн сүүлд манай Байнгын хороо базаж явах ёстой энэ хуулийн төслийг. Дан ганц манай Байнгын хороогоор хэлэлцэх нь учир дутагдалтай. Ялангуяа гадны иргэд давуу  эрхээр энэ газар олгодог эрхийг хуульчлах нь эрс эсэргүүцэж байна гэж хэлэх байна. 

П.Алтангэрэл: -Баярсайхан гишүүн асуултаа асуучих.

Г.Баярсайхан: -Би 76-гийн 35 дугаар зүйлтэй холбогдуулаад байр сууриа илэрхийлье. Монголчууд гээд уул уурхайн салбарыг одоо гадны хөрөнгө оруулалтаар өөд нь татнаа, уул уурхайн салбарыг хөгжүүлнээ гээд 20 жилийн хугацаанд ярилаа. 20 жилийн өндөрлөгөөс эргээд харахад нөхцөл байдал ямар байгааг бүгдээрээ та бүхэн мэдэж байгаа. Үндэсний аюулгүй байдлын зөвлөл дээр энэ хайгуулын лицензийг бид тухайн үеийн ашигт малтмалын хуулиар олгосны хар гайгаар бол өнөөдөр дийлэнх лиценз гадныхны гарт очсон байдаг. Тэгэхээр би үүнтэй агаар нэг гэж би харж байна л даа. 
Одоо уул уурхайн маш том том ордууд бүгд гадныхны гарт очсон байдаг. Монголчууд эргүүлээд авъя гэхээр хүчин мөхөсддөг. Тэгэхээр одоо нэг л зүйлийг бүгдээрээ жаахан бодитой ойлгох хэрэгтэй байна. Монгол хүн гадаадын аливаа нэгэн улсад хойд хөрш юм уу, урд хөрш юм уу, 5 мянган доллар төлөөд хамтарсан компани байгуулаад, Хятадад юм уу, Орост очоод л газар авъя гэвэл энэ ёстой лөөлөө шүү дээ. Тийм зүйл байхгүй. Тэгэхээр бид бол энэ дэлхийд монголчууд бид өөрийн өвөрмөц онцлогоороо л хөгжих ёстой. Заавал одоо бид гадны компаниудад газраа өгч хөгжинөө гэвэл энэ өрөөсгөл ойлголт оо. Ийм зүйл бол байж болохгүй гэж би хувьдаа бодож байна. 

Тэгээд л одоо хэдэн жилийн дараа дийлэнх газар нутаг гадны компаниудын мэдэлд оччихсон. Та бүхэн сайн мэдэж байгаа шүү дээ. Тэр Сэлэнгэ аймгийн хэддүгээр баг билээ. Гадны компани ирээд нэг багийг хөөсөн байна лээ шүү дээ. Энэ чинь одоо манай газар нутаг гээд. Тэгэхээр бид ерөөсөө энэ асуудал дээр маш онцгой анхаарах хэрэгтэй. Газар бол улс оршин тогтнох үндэс гэж би хувьдаа харж байгаа. Тэгэхээр энэ асуудал дээр бид хэдүүлхэнээ сууж байгаад энэ асуудлыг ингэж хөнгөн гоомой шийдэж болохгүй.

П.Алтангэрэл: -Ганбямба гишүүн.

Н.Ганбямба: -Гадаадын хөрөнгө оруулалттай аж ахуйн нэгжид газар эзэмшүүлэхэд Монгол улсын хуулийн этгээдэд газар эзэмшүүлэхтэй адил зарчмыг баримтална гэдэг дээр ярьж байгаа. Тэгэхээр нөгөө эзэмших, ашиглах зарчим маань зөрчихлөө л гэж харагдаад байгаа юм. Гадаадынхан зөвхөн ашиглана. Монголын компаниуд эзэмшвэл эзэмших, монголын иргэд өмчлөх гэсэн нэг ийм л 3 зарчмаар 20 жил ярьж яваа. Тэгтэл өнөөдөр бид нар гадаадын хөрөнгө оруулалттай аж ахуйн нэгжид монголын аж ахуйн нэгжтэй адилхан эзэмшүүлэх ийм адил зарчмыг баримтална гэдэг бол алдаа л гэж ойлгож байна. Тэгээд Энхбаяр гишүүнтэй санал нэг байгаа. Яагаад гэвэл энэ дээр барьж байсан зарчмаа нэгдүгээрт цаашдаа ч баримтлах ёстой.
Хоёрдугаарт еще хатуужуулах хэрэгтэй. Гадаадын хөрөнгө оруулалт яах вэ нэг хэсэг бол дуудах гэж 90-ээд оны хоёрдугаар хагаст бол бүр тогтвортой байдлын гэрээ хүртэл байгуулж, алийгаа алдаж байсан үе бий, бүр сөгдөж гуйж байсан үе бий. Одоо бол гэдийдэг цаг болчихсон юм. Яг цаг нөхцөл нь өөр болчихсон. Одоо бол монголын ашигт малтмал руу арааны шүлс нь гоожиж байгаа энэ аж ахуйн нэгжүүдэд өөдөөс нь саад тавих хэрэгтэй. 

Ер нь бол бид нар саад хийх механизмуудыг бол бэлчээр дээр ашигт малтмал олзворлохыг хориглоно ч гэдэг юм уу, олон механизмуудыг энэ газрыг хуулийг хийж болно шүү дээ. Бэлчээр 121 сая га бэлчээр байсан чинь 113-аас доошоо болчихлоо шүү дээ ухаж төнхсөөр байгаад. Тийм учраас бид нар энэ механизмуудыг ашиглахын оронд харин ийм 30.5 дугаар заалт буюу гадаадын хөрөнгө оруулалттай аж ахуйн нэгж монголынхтой адилхан байж болно гэдэг зарчмаа өөрчлөөд, ганцхан гадаадад эзэмшүүлэх биш зөвхөн ашиглаж болно гэдэг л зарчмаа бариад явбал яасан юм. Ашиглахдаа бас жаахан хязгаарууд хийж өгөх хэрэгтэй. Ийм л зарчмыг баривал яасан юм бэ гэж.

П.Алтангэрэл: -За санал байна. Өөр гишүүн. Наранхүү гишүүн.

Х.Наранхүү: -Энэ яг одоо Батболд гишүүний тайлбарлаад байгаагаар бол зөв л дөө. Энэ чинь нөгөө үндсэн хуультайгаа зөрчилдөөд л, гадныхны нөгөө хууль тогтоомж, гадныхны барьдаг баримтлал, бид нарын нөгөө 90 оноос хойш хуулбарлаад байгаа барууны л хууль тогтоомж шүү дээ. Тэгэхээр гадаадын хөрөнгө оруулалттай компани гэдэг чинь өөрөө манай хуулийн этгээд л болчихсон, манайд бүртгэгдсэн компани байхгүй юу. Тэгэхээр манайд байгаа адилхан компани энэ нь ийм эрхтэй, тэр нь өөр эрхтэй гээд зүгээр хуулин дээрээ биччихээр зэрэг үндсэн хуультайгаа зөрчилдөөд явчихна. Манай өөрийн үндсэн хуультай. Энийг бол гадаад орнууд ихэнх нь яаж байна вэ гэхээр зэрэг эс бол ардчилсан орны тооноос гараад тэгээд ерөөсөө үндэсний эдийн засгийн үндсэрхэг үзэл гэсэн ийм далбаан дор ингээд байж байдаг. Одоо Венесийн хууль ч гэдэг юм уу тиймээ. 
Эс бол өөр нарийн хуулинд бичигдээгүй аргаараа хийдэг. Энийг хийдэг л дээ. Тэгэхдээ хуулин дээрээ бичиж байж хийдэггүй. Тэр нь их нарийн аргууд. Уг нь тэрүүгээрээ явах ёстой. Тэгэхээр гадаадын хөрөнгө оруулалтын хуулийг одоо юу гэдэг юм муу хууль, сайн хууль гэж ярихаасаа илүү саяны Ганбямба гишүүний хэлсэнтэй адилхан цаг цагаараа болчихоод байгаа байхгүй юу. Бид нар 90-ээд оны эхэнд хүссэн хүсээгүй дуудаад байсан. Яг хэрэгтэй үедээ олигтой орж ирээгүй, яагаад гэвэл зах зээлийн нөхцөл байдал өөр байсан. Тэгээд одоо бид нар ингээд түүхий эдийн үнэ ханш өндөр аятайхан болсон үед бараг дуудсан дуудаагүй ирэхээр үед манай хууль чинь ингээд хэтэрхий сул болчихсон байсан байхгүй юу.
Бид нар бүгдээрээ ойлгож байгаа, энийг одоо яах ёсгүй гэж. Ингэж ийм баймааргүй байна гэдгийг бүгдээрээ ойлгож байгаа. Гэхдээ нийтэд хэрэглэж байгаа хуулин дээрээ ингээд бичиж болохгүй байхгүй юу. Тэр бол эргээд үндсэн хуулийн цэц рүүгээ ч явна. Гадаад ертөнцөд яг энэ хэлсэн юмаа ингэж өөрчилж болохгүй. Тийм учраас энийгээ бодох хэрэгтэй, зарчмаа л бодох хэрэгтэй, саяны ярьсан зарчмаа.

П.Алтангэрэл: -Бат-Үүл гишүүн ээ, энэ нэг 76 дугаар зүйл дээр нэг жаахан хоёр өөр санал гараад байна л даа гишүүдээс. Энэ дээр та нэг тодорхой тайлбар өгөөдөхөөч. Энэ 30.5.Гадаадын хөрөнгө оруулалттай аж ахуйн нэгжид газар эзэмшүүлэхэд Монгол Улсын хуулийн этгээдэд газар эзэмшүүлэхтэй адил зарчим баримтална гэсэн заалтан дээр л гишүүд янз янзын саналтай байна л даа. Тэгэхээр та ажлын хэсгийн гишүүний хувьд энэ дээр нэг тодорхой тайлбар өгөөдөхөөч.
Э.Бат-Үүл: -Би зүгээр гишүүд яг ямар санал гаргасныг сайн мэдэхгүй. 

Ж.Энхбаяр: -Санал нь ингэсэн юм Бат-Үүл даргаа. Яг өнөөдөр газар эзэмших, ашиглахыг гадаадын хөрөнгө оруулалттай аж ахуйн нэгжүүдэд монголын аж ахуйн нэгжүүдэд тэгш хэмжээнд нөхцөлийг хангаад, дээрээс нь газар эзэмших эрхийг зөвхөн дуудлага худалдаагаар шийдвэрлэх ийм угсраа зарчмууд орж ирж байгаа. 
 Тэгэхээрээ бид өнөөдрийн Монгол Улсад байгаа гадаадын хөрөнгө оруулалтын хууль, гадаадын хөрөнгө оруулалтын компаниудын дүрмийн сангийн хэмжээ, оруулж байгаа салбарын дэндүү өргөн байдал, одоо юу гэдэг юм дандаа нийтлэг үйлчилгээний ийм салбарт гадны хөрөнгө оруулалтын дийлэнх нь, одоо аж ахуйн нэгжүүдийнх нь тооны хувьд бараг 90 гаруй хувь нь тэнд байгаа. Одоо нөгөө л хоол унд, үсчин, гоо сайхан тэгээд энэ дүрмийн сангийн хэмжээг нэлээн ихэсгэх, дээрээс нь бодлогын хувь нэлээн тодорхой салбарууд руу өндөр технологийг нь аваачиж ингэсэн гэдэг юм уу, үйлдвэр байгуулах, эцсийн бүтээгдэхүүн гаргах салбар гэдэг маягаар нь гадаадын хөрөнгө оруулалтыг нэлээн цэгцэлж журамласны дараа адил тэнцүү эрхийг нээж өгөхгүй бол өнөөдөр байгаа нөгөө масс хөрөнгө оруулалтын одоо 5 мянган доллар байна уу даа, эхлээд 1000 доллар байсан юм. Одоо бол 5 мянгаас хэтрээгүй байгаа болов уу. Би сайн мэдэхгүй байна. 

Тэгээд Монголд байнгын оршин суух эрхээ олж аваад байгаа, нэг аж ахуйн нэгжийн цаана 3-5 хүн байдаг байх аа. Монголд оршин суух эрх нь нээгдээд явж байгаа. Тэгээд ийм нөхдүүдтэй бид яг тэр хуулийн дагуу газар эзэмших нь, тэгээд дараагийн дуудлага худалдаанд оролцоод бүр ашиглах, өмчлүүлэх, дараагийн шат руу нь ингээд дэмжээд явчихаж байгаа тийм санаа гараад байна л даа. Тэгэхээрээ нөгөө суурь маань арай болоогүй цаг байнаа, тэрийгээ янзалж байж энэ асуудлыг эргэж ярья.
Дээрээс нь энэ асуудал эдийн засгийн агуулга ихтэй байна. Эдийн засгийн байнгын хороогоор яригдах ёстой. Аюулгүй байдалтай холбоотой олон зүйл байна. Аюулгүй байдлын байнгын хороогоор яригдах ёстой. Тэгж байж энэ газрын цогц асуудлыг шийдэхгүй бол зөвхөн хөдөө аж ахуйн байнгын хороо бид газрын асуудлыг ингээд явах нь учир дутагдалтай байнаа гэдэг санал гараад байгаа юм.
П.Алтангэрэл: -Ерөнхийдөө бол ийм л юм болсон. Энэ эзэмшүүлнэ, адил зарчим баримтална гэж байж болохгүй ээ. Эзэмшүүлж болохгүй, ер нь бол ашиглуулах л хэмжээнд байх ёстой гэдэг ерөнхий санал гарсан л даа. Эх үндсэн санаа нь бол.

Э.Бат-Үүл: -Яах вэ ер нь нэг энэ гадаадын хөрөнгө оруулалттай аж ахуйн нэгжид яаж хандах вэ гэдэг асуудал дээр бүр их гайхалтай нь бол харин валютын сан, дэлхийн банк анхнаасаа бидэнд битгий ялгаврлаа гэдэг санал тавьж байсан юм. Бид өөрөөр хэлбэл гадаадын хөрөнгө оруулалтыг татахын тулд их хөнгөлөлт үзүүлдэг байсан байхгүй юу. Тэгэхэд Дэлхийн банк, Валютын сан бол битгий та нар битгий тэгээрэй тиймээ. Яг л дотоодынхоо аж ахуйн нэгжтэй адилхан байлгаарай гэдэг бүр бид нарын өмнөөс санаа зовж, Дэлхийн банк, Валютын сан тэгдэг байсан юм. Яагаад та нар одоо жишээ нь америкийн компаниудад хөнгөлөлт үзүүлж байгаа юм, яагаад Хятадын компаниудад хөнгөлөлт үзүүлж байгаа юм. Яагаад дотоодынхоо компанийг дорд үзээд байгаа юм бэ гэж тэгж тавьдаг байсан юм. 

Хоёрдугаарт нь, дэлхийн худалдааны байгууллагын хэлэлцээр ёсоор бол бид нар харилцан ижил нөхцөлд тавибал алсдаа бидэнд ашигтай зарчим байдаг л даа. Яагаад гэвэл бид нар цаашаа хөрөнгө оруулна ч гэдэг юм уу, бид нар цаашаа гадаадад юм хийх ч юм уу. Тэгэх юм бол бид нар жишээ нь ийм шаардлагаа бид  тавина шүү дээ. Яагаад гэвэл манайх ингэж адилтгадаг аа. Танайх яагаад адилтгадаггүй юм бэ. Яагаад илүү хүнд нөхцөл өгч байгаа юм бэ гэж. Бид одоо жаахан юугаа өөрчлөх л ёстой санагдаад байгаа юм.

Тийм маягаар ер нь бол дотоод, гадаадын хуулийн этгээдийг бол адилтгаж, тэгээд нөгөө талаар бол энэ чинь нөгөө эзэмшлийн гэрээ учраас заавал төртэй гэрээ хийх ёстой. Зүгээр очоод юу яачихгүй шүү дээ. Заавал төртэй гэрээ хийж байхгүй юу. Ийм л юм бодоод байна.

Н.Ганбямба: -Тэгэхдээ нөгөө ашиглуулах зарчмаа л барих хэрэгтэй.

Су.Батболд: -Бид нар газар эзэмшүүлэхтэй холбоотой зарчмыг ингээд одоо нөгөө нэг уул уурхайгаараа дамжуулж бодоод байгаа байхгүй юу. Гэтэл энэ чинь өөрөө хөрөнгө оруулалтын нөхцөл нь их өөр шүү дээ. Энэ дээр чинь ирээд зочид буудал барьж байна. Зочид буудлыг жишээлэх юм бол хичнээн зуун жил, арван жил ашиглана шүү дээ. Тэр ашигт малтмалыг ашиглах, хайхтай холбоотой зохицуулалт бас өөр. Өөр хөрөнгө оруулалт, бусад юмтай холбоотой заалт нь их өөр шүү дээ. Тэгээд энэн дээр бол яахав хөрөнгө оруулалтын хуулийг бол эхэлж үзэх шаардлагатай. Үнэхээр одоо хүсч байгаа бол Энхбаяр гишүүн эд нар санаачлаад тэр хуулин дээр өөрчлөлт оруулаад янзлах хэрэгтэй. Гэхдээ бид нар энэ хуулин дотор бол ялгаварлан гадуурхсан, гадны хөрөнгө оруулалтаа бол шийдэх ёсгүй ээ, дотоодынх нь бол ингэнээ гэсэн ийм ялгаварлан гадуурхсан юм бол хийж болохгүй. Энэ үндсэн хуулийн зарчимтай бол зөрчилдөнө. 

Тэгээд ер нь бид нар цаашдаа манай орон бол ардчилсан, чөлөөт зах зээлийн эдийн засагтай орон шүү дээ. Тэгээд бид нар бусад оронтой харьцуулалт хийхдээ өөрийнхөө орны энэ онцлог нөхцөлтэй бодож харьцуулж хийж байхгүй бол төвлөрсөн төлөвлөгөөтэй ч юм уу хаалттай орнуудтай харьцуулалт хийгээд, манай орон тийм байх ёстой гээд явах юм бол бид нарын нөгөө нэг 20 жилийн үндсэн хуулийн зарчим нь алга болно шүү дээ. Манай зарим хүмүүс заримдаа бүр санаанд оромгүй юм амнаас нь гарах юм.
П.Алтангэрэл: -Бат-Эрдэнэ гишүүн.
Б.Бат-Эрдэнэ: -Энэ одоо шинээр газрын тухай хуулинд л юу оруулах гээд байна л даа тиймээ. Энэ одоо 30.5 дээр шинэ заалт нэмж оруулах гээд. Тэгээд гадаадын хөрөнгө оруулалттай аж ахуйн нэгжид газар эзэмшүүлэхдээ Монгол Улсын хуулийн этгээдийн газар эзэмшүүлэх адил зарчмыг баримтална. Энэ бол нэлээн тогтож ярихгүй бол болохгүй эд л дээ. Бид нар одоо ингээд, одоо манай гишүүд яриад байна л даа. Бид нар, гадаадын барууны хуулиудыг хуулбарласан, хуулбарлахаас гадна зааварчилгаа аваад ингээд хийсэн л дээ. 

Тэгээд одоо өнөөдөр ашигт малтмалын тухай хууль, бусад эрх зүйн зохицуулалтын хууль чинь өнөөдөр гацаанд орчихоод байна шүү дээ. Монгол Улс орон одоо оршин тогтнохын нэг үндэс болсон ерөөсөө хоёр үндсийн нэг нь болсон энэ газар нутгийн бүрэн бүтэн байдал, энэ газрын хэвлий, баялаг, газар шороотой холбоотой асуудал чинь ингээд тулчихаад байгаа шүү дээ. Ашигт малтмалын тухай хууль энэ эрдэс баялгийн салбар дахь энэ төрийн бодлого яаж цэгцрэх вэ гээд одоо бид нар толгойгоо гашилгаад суугаа шүү дээ, үйлээ үзэж суугаа шүү дээ. Тэгээд тийм учраас дахиад энэ газрын тухай хууль орж ирээд, тэгээд зарим гишүүн Наранхүү гишүүн хэлж байна л даа.

Нэгэнт одоо ийм зарчим нь ийм юм чинь зарчмаараа явах хэрэгтэй гэж. Яг таны хэлж байгаатай адилхан хөдөө сумын Засаг дарга бол яг тэгээд сууж байдаг байхгүй юу. Ашигт малтмалын хууль ийм зарчимтай шүү дээ, тэрний дагуу л бид явахаас өөр яахав гээд. Яг бодит байдал дээр бол өнөөдөр бий болсон энэ байгаль орчны доройтол, энэ газар нутаг, тэр газар шороо, тэр уул уурхайтай холбоотой бүх асуудлуудыг тэгээд яг нөгөө хууль барьж байгаа улсууд нь яг тийм маягаар асуудалд хандаад ингээд явж байгаа юм.
Тэгэхээр зэрэг одоо энэ зарчим нь ийм юмаа гээд  ингээд тэрүүгээр нь явуулах юм бол энэ байдал чинь бүр тэмээн дээр нөгөө ямааны гэдэг шиг юм болоод явах гээд байна шүү дээ. Тэгээд энэ чинь хамгийн аюултай нь бол гадаадын хүмүүстэй гэрээлсэн ийм хүмүүс чинь ирээд чөлөөтэй авах нь байна шүү дээ. 
Яг одоо энэ гэрлэлтийн байдал гэдэг чинь ямар хэмжээнд явж байна вэ гэдгийг бид нар бүгдээрээ мэдэж байгаа. Гадаад улс орнуудад гарсан манай монгол иргэд чинь бол зүгээр ийм хуурамч гэрлэлт бүртгүүлээд тэгээд тэнд оршин суух юм уу ямар нэгэн виз авахын тулд ийм хэлбэрийн гэрлэлтүүдийг их бий болгож байгаа шүү дээ. Яг тэрэнтэй адилхан монголын газар нутгийг эзэмшиж авахын тулд гадаадын иргэд үй олноороо жишээлбэл монгол хүнтэй тийм хуурамч гэрлэлт бүртгүүлэхийг хэн ч үгүйсгэх арга байхгүй шүү дээ.

Тэгээд тийм учраас ийм чухал асуудал дээр бол нэлээн манай Байнгын хороо бол анхааралтай хандах хэрэгтэй байх аа. Түрүүн гишүүдийн гаргаж байгаа энийг бол Эдийн засгийн байнгын хороо, тэр Аюулгүй байдал, гадаад бодлогын байнгын хороод зэрэг энэ холбогдох Байнгын хороогоор оруулж хэлэлцүүлээд, хамтарсан еще хамтарсан ажлын хэсэг гаргах юм уу ингээд одоо энэ дээрээ жаахан анхаарахгүй бол болохгүй нь байна.
П.Алтангэрэл: -Бат-Үүл гишүүн хариулъя.

Э.Бат-Үүл: -Би энд горимын санал хэлье. Энийг хэдүүлээ хоёр дахь хэлэлцүүлэг дээр бас дахин ярилцах нь боломжтой шүү дээ энэ чинь. Мэдээж нэлээн том бодлогын асуудал учраас бид ахиж ярилцах асуудал бол нээлттэй. Бат-Эрдэнэ гишүүний хэлж байгаа зүйл дээр би нэг засвар хэлэхэд бол яг үнэндээ ялгаварлан гадуурхсанаас болж гадныхан манайхтай хууль бусаар харьцах, гэрлэх асуудал тавигддаг шүү дээ. Бид нар гэрлэ гэж шаардаад байгаа шүү. Адилхан нөхцөлтэй байсан бол гэдэг юм уу эсвэл зүгээр бид нар ийм алагчилсан байдал бол дандаа тэр бусад улсыг хууль бус юм руу түлхээд байгаа юм. Энийгээ бид ойлгох хэрэгтэй шүү дээ.

Тэгээд л одоо нэг монгол хүүхэн гадны хүнтэй суугаад л, улс орноо аваад хаячих гэж байгаа энэ нэг энэ эмэгтэйчүүдээ доромжилсон ийм бүдүүлэг яриаг болимоор байнаа. Энэ их олон жил ярилаа шүү дээ одоо боль л доо. Хүмүүсийнхээ амьдралыг сайжруулчихъя. Тэгэхээр хүмүүс нь нэг их биеэ худалдаад байхгүй угаасаа ойлгомжтой. Би тийм учраас юу хэлэх гээд байна вэ гэвэл энийг бол зүгээр хоёр дахь хэлэлцүүлэг ярих бололцоотой. 

Хоёрдугаарт би хэлээд байна шүү. Дэлхий дээр одоо ганцаараа амьдарч байгаа юм шиг аашилж болохгүй шүү дээ. Одоо энэ бүр арай дэндлээ шүү дээ ингээд. Ерөөсөө бусад улсыг л дайсагнаад байгаа. Гэтэл манай тэр ерөөсөө л бүр хужаа нар, муу солонгосууд, муу тэр ёстой тэгээд бид нар өөрсдөө ажиллаж, амьдарч байна. Одоо хэлдэг шүү дээ. Хятадууд жишээ нь монголчуудын энэ бүдүүлэг авирыг мэдээллийн хэрэгслээр гаргах юм бол монгол хүн хятад руу явж чадахгүй тийм аюултай байдал гарна шүү дээ. Энэ чинь ингэж ерөөсөө болохгүй шүү дээ энэ чинь. Зүгээр л харилцан ашигтай хөгжье гээд угаасаа зарчмаа тавьчихсан байж байгаа шүү дээ.
Тийм учраас энэ одоо бидэнгүйгээр бусад улс болноо. Бид үнэндээ бас энэ чинь дэлхийн данстай, дэлхий дээр байгаа улс орон, зүгээр нэг ухаалаг бодлогоо л явуулах хэрэгтэй байна шүү дээ. Харилцан ашигтай.

П.Алтангэрэл: -Энэ асуудлыг ер нь түр хойшлуулчихвал яасан юм бэ.
Н.Ганбямба: -Ашиглах харилцаа бидэнд буруу байгаа юмаа. 

П.Алтангэрэл: -Тийм учраас эргэж ярья.

Н.Ганбямба: -Гадаадынханд бол зөвхөн ашиглана, дотоодод зөвхөн эзэмшинэ, зөвхөн Монгол Улсын иргэн өмчилнө гэдэг чинь ямар ч авцалдах үндэслэл байхгүй байгаа биз дээ. Үндсэн хуулийн зарчим шүү дээ. Үндсэн хуулин дотор Монгол Улсын иргэн өмчлөх эрхтэй. Гадаадынханг алагчлаагүй байгаа биз дээ. Зөвхөн Монгол Улсын аж ахуйн нэгж эзэмшинэ. Гадаадынхан зөвхөн ашиглана. Энд ямар ч алагчлал байхгүй.

П.Алтангэрэл: -Энэ асуудлыг эргэж ярья. 

77.Төслийн 30 дугаар зүйлд дор дурдсан агуулгатай хэсэг нэмэх:

“30.6.Газар эзэмших эрхийг үнэгүй авсан иргэн, хуулийн этгээд дараах тохиолдолд энэ хуулийн 17.1.10-т заасан аргачлалын дагуу тогтоосон дуудлага худалдааны анхны үнийг төлнө:

30.6.1.аж ахуйн үйл ажиллагааны зориулалтаар авсан газрын эрхийг бусдад шилжүүлэх;
30.6.2.гэр бүлийн хамтын хэрэгцээний зориулалтыг аж ахуйн үйл ажиллагааны зориулалт болгон өөрчлөх”; Энэ саналыг дэмжиж байгаа гишүүд гараа өргөнө үү. 
Ж.Энхбаяр: -Нэг юм асуугаадах уу. Хойно 35.1 дээр газар эзэмшүүлэх эрхийг зөвхөн дуудлага худалдаагаар гэсэн зарчим орж ирээд энд үнэгүй авсан иргэн гэдэг хуулийн юу гарч ирдэг нь яг юун дээр үнэгүй авах юм, ямар дээр нь дуудлага байх юм. Салбар байна уу, үгүй юу тодруулж өгөөч.

Су.Батболд: -Энэ үнэгүй авах тухайн заалт болгон дээр нь үнэгүй гэж тодотгож өгсөн байгаа. Тэгж тодотгоогүй бүх тохиолдолд газар дуудлага худалдаагаар. 
П.Алтангэрэл: -Энэ саналыг дэмжиж байгаа гишүүд гараа өргөе. 11-8. Дэмжигдэж байна.

78. Төслийн 31 дүгээр зүйлийн “31.1.4.нийтийн зориулалттай орон сууцны байшин, хотхон, хороолол барих” гэсэн хэсгийг хасах; гэсэн саналыг ажлын хэсгийн гишүүд гаргасан байна. Дэмжиж байгаа гишүүд гараа өргөнө үү. 11-9. Санал дэмжигдэж байна.
79. Төслийн 31 дүгээр зүйлийн 31.1 дэх хэсэгт дор дурдсан агуулгатай 31.1.4, 31.1.5, 31.1.6 дахь заалт нэмэх:

“31.1.4.өвөлжөө, хаваржааны болон эрчимжсэн мал аж ахуйн бэлчээрийн;

31.1.5.ашигт малтмал, газрын тос, байгалийн хий ашиглах;

31.1.6.концессын.” гэсэн ийм саналыг ажлын хэсгийн гишүүд гаргасан байна. Энэ саналыг дэмжиж байгаа гишүүд. 11-10. Санал дэмжигдэж байна.

80. Төслийн 31 дүгээр зүйлийн 31.4 дэх хэсгийг дор дурдсанаар өөрчлөн найруулах;
“31.4.Иргэний хууль, Төрийн болон орон нутгийн өмчийн тухай хуульд заасны дагуу иргэн, хуулийн этгээдийн өмчлөлд шилжүүлсэн барилга байгууламжийн доорхи газрыг Барилгын тухай хуулийн 3.1.11-д заасан барилгын орчны тохижилтод хамаарах талбайг оролцуулан тухайн этгээдэд нь эзэмшүүлж болно.” гэсэн заалтыг  нэмэх саналыг ажлын хэсгийн гишүүд гаргасан байна. Энэ саналыг дэмжиж байгаа гишүүд. 11-10. Санал дэмжигдэж байна.

81.Төслийн 31 дүгээр зүйлийн 31.5 дахь хэсгийг дор дурдсанаар өөрчлөн найруулах:
“31.5.Барилга байгууламж нь 2 ба түүнээс дээш өмчлөгчтэй тохиолдолд уг барилга байгууламжийн доорх газрыг дундаа хэсгээр буюу хамтран эзэмшүүлэхтэй холбогдсон журмыг Засгийн газар батална.”; 

За Ганбямба гишүүн.


Н.Ганбямба: -Ингэж байгаа юм. Энэ газар дээр бол хамтаар нь гэхээр Засгийн газраасаа илүү хуулиар их нарийн зохицуулалтыг нь зааж өгмөөр заалт байдаг юм. Тухайлбал одоо нэг барилгын компаний барьсан хувийн эзэмшлийн байшингийн тухай яриад байгаа юм. Тэр байшин ганцхан Доржийнх биш. 36 айлын орон сууц гэж байдаг. 12 айлын орон сууц гэж байдаг. Тэр 12 айл маань газар эзэмшихэд нь яаж хямдхан өгөх гэхээр хэсэгчилсэн байдлаар Засгийн газар тогтоол гаргая гэж байгаа юм шиг байгаа юм. Бишээ, нөгөө барилгын компаний захирал Ёндон гэдэг нөхөр нөгөө газрын зөвшөөрөл авахдаа энэ газрын зөвшөөрөл чинь аймаар авдаг шүү дээ. Газрын зөвшөөрлийг авчихсан байж байдаг. Дээр нь 12 айлын орон сууц барьчихсан, тэр газрынх нь зөвшөөрлийг хаана байгаагий нь мэдэхгүй улсууд очоод нөгөө байраа авчихдаг юм.

Би одоо хоёр өрөө байртай болчихлоо гээд баярлаад сууж байдаг. Тэгээд газрын эзэмшил нь бол өөр хүний өмч дээр байдаг. Бид нар энэ газрын хуулийг ярихад ганцхан концепци яриа биз. Газраас салгах юм бол эдийн засгийн агуулгаа алдах зүйлийг үл хөдлөх хөрөнгө гэнээ гэдэг энэ тодорхойлолт, эдийн засгийн тодорхойлолтыг энэ хуулиндаа л барья гэсэн шүү дээ. Газраас салгачих юм бол одоо тэр битгий хэл олон наст ургамал хүртэл чинь үл хөдлөх хөрөнгөд орно. Газраас нь ингээд салгаад авчих юм бол үхчихнэ. 


Тэрэн шиг байшин чинь яг газрынхаа эзэмшилтэй цуг явнаа гэдэг л нэг зарчим бид нар ярьсан. Гэтэл энд чинь 36 айлын орон сууц, 48 айлын орон сууцанд байгаа улсууд тэр барилгын компаний барьж өгсөн компаний захирлын газар дээр л барих гээд байгаа юм. Тэгээд энийг ингэж заавал Засгийн газраас зохицуулах хэрэг байгаа юм уу л гэж. Энийг бол ерөөсөө хуулиараа нэг аятайхан юм хийгээд өгчихвөл яасан юм. Тэр битгий хэл энэ орон нутгийн удирдлагууд чинь ихэнх нь монополь барилгын компаниуд. Дуртай газраа байшин бариад, араас нь зөвшөөрөл нь очиж байдаг ийм монополь компаниуд байж байгаа шүү дээ. Ийм тохиолдолд бид нар хуулиар зохицуулалт хийсэн нь дээр байхаа гэж бодож байна.

П.Алтангэрэл: -Батболд гишүүн хариулчих.

Су.Батболд: -Ганбямба гишүүн ээ, яг таны хэлж байгаа зориулалтаар энэ зохицуулалт хийсэн байгаа юм. Саяны бид нарын хураасан 31 дүгээр зүйлийн 31.1.4 дээр нийтийн зориулалттай орон сууцны байшин хотхон хороолол барихдаа хуучин бол газар эзэмшихийн зөвшөөрөл авчихдаг байсан байхгүй юу. 
Одоо бол энэ нийтийн зориулалттай орон сууцны байшин хотхон хороолол барихад бол газар эзэмшүүлэх гэрчилгээ олгохгүй. Тэр хүн ашиглах маягаар аваад, тэгээд байшингаа бариад худалдлаа, худалдсаных нь дараа бид нар 31.4-өөр энэ төрийн болон орон нутгийн өмчийн тухай хуульд заасны дагуу иргэн, хуулийн этгээдийн өмчлөлөөс барилга байгууламжийн газрыг Барилгын тухай хуулийн 3.11-д заасны дагуу орчны тохижилтын газартай хамтад нь нөгөө иргэнд эзэмшүүлж болохоор заачихаж байгаа.


Тэгэхээр нөгөө 36 айлын орон сууц барьсан компани бол газраа эзэмшихгүй, барилгаа барилаа, хүлээлгэж өглөө. Ашиглалтанд өглөө. Орон сууц нөгөө улсуудын өмчлөлд очлоо. Очсоны дараа бол орон сууцны доорх газар нь бол нөгөө шууд өмчлөгчдийн холбооныхоо мэдэлд очиж байгаа. Тэр тухайн хүнийх нь хувьд. Сууц өмчлөгчдийн холбооны газар гэдэг бол тухайн сууц өмчлөгчдийн холбооны гишүүн хүмүүсийн дундын өмчлөлийн бэлэн газар байж байгаа. Тэгэхээр яг таны ярьснаар энд орчихсон байгаа.

Орон сууцны биш зориулалттай газруудын тохиолдолд бид нар энийг хуулиар зохицуулах бололцоо байхгүй. Энэ тохиолдолд хоёр ...эзэмшлээ тухайн компани бариад тухайн хүнд худалдчихсан юу гэдэг юм үйлчилгээний зориулалттай барилга нь дотроо юу гэдэг юм кв, кв-таар нь авчихсан газрууд байх юм бол тэр журмыг нь Засгийн газар тогтооё л гэж байгаа юм. Орон сууцны зориулалттай, одоо бол ингээд хороолол барих гээд, хотхон барих гээд газар эзэмшээд өчнөөн сая доллараар худалдаж аваад байгаа шүү дээ. Тэгээд тэд нар нь гэрчилгээ нь нөгөө компаний эзэн дээр байгаа байдлыг болиулж байгаа. Одоо тэгэхгүй.

П.Алтангэрэл: -За ойлгомжтой юм байнаа. Энэ саналыг дэмжиж байгаа гишүүд гараа өргөнө үү. 


Су.Батболд: -СӨХ байгаа хэвээрээ.


П.Алтангэрэл: -11-10. Санал дэмжигдлээ. 


82. Төслийн 32 дугаар зүйлийн 32.1 дэх хэсгийн “Энэ хуульд өөрөөр заагаагүй бол” гэснийг хасах; гэсэн саналыг гаргасан байна. Энэ саналыг дэмжиж байгаа гишүүд. 

Ж.Энхбаяр: -Түрүүний бид нарын гадаадын хөрөнгө оруулалттай аж ахуйн нэгж, бусад одоо газар эзэмших эрхийн асуудалтай холбоотой асуудал яг энэний цаана бас давхар явна. Тэгэхээр энэ хуульд өөрөөр заагаагүй бол гэдгийг нь авч хаях юм бол үлдэж байгаа нь юу вэ гэвэл газар эзэмших хугацаа нь 15-60 жил байнаа гээд хатуу заачихаж байгаа юм. Тэгэхээрээ энэ хуульд өөрөөр заагаагүй бол гэдгээр энэ хуульд нэмэлт, өөрчлөлт оруулах бусад бололцоогоо энүүгээр бид нар авч үлдэх ёстой. Өөрөөр зааж болно энэ хуульд.


Тодорхой хязгаарлалт хийж болно. Тэгэхээр энэ хуульд өөрөөр заагаагүй гэдэг зарчмаа хасч болохгүй ээ гэж байна. Хэрвээ энэ хуульд өөрөөр заагаагүй бол гэдгийг нь аваад хаячих юм бол ерөөсөө л хатуу 15-60 жил газар өгнөө л гэдэг асуудал болчихож байна шүү дээ. Тэгээд тэрнийг нь цааш нь нөгөө давуу түрүүний маргаан чинь давхар явчихаж байгаа юм. Тэгэхээрээ бид энэ хуульд өөрөөр заана гэж би ойлгож энийг үлдээх ёстой гэж бодож байна.


П.Алтангэрэл: -Батболд гишүүн хариулъя.


Су.Батболд: -Энэ дээр ер нь зарчмаа бодох хэрэгтэй байгаа юмаа. Бид нар бол Монгол Улсын иргэн, хуулийн этгээдэд  газар эзэмшүүлж байгаа. Тэгээд бид нар энэ Монгол Улсынхаа иргэнд газар эзэмшүүлэхэд 60 жил эзэмшүүлэхээс юунд нь айгаад байгаа юм. Хэн энийг авч яваад тасдаад хаячих гээд байгаа юм. Хүн газар эзэмших эрх нь нэлээн урт хугацаатай байж байж энэ дагаатай байж байж тэрэн дээр чинь өөрийнхөө үл хөдлөх хөрөнгийг барина, түүнийгээ үр хүүхэддээ өвлүүлнэ, залгамжлуулан, хүн амьдралаа залгана шүү дээ.

Ж.Энхбаяр: -Би тэр хугацаан дээр айгаагүй юм шүү дээ Батболд даргаа.

Су.Батболд: -Энийг яагаад хурааж авах гээд, хумьж авах гээд байгаа юм бэ. Яагаад өглөөнөөс хойш нэг ийм сонин одоогийн байж байгаа үндсэн хуулийн үзэл баримтлалын эсрэг ийм нэг сонин бүр нэг юу гэж хэлмээр юм бэ дээ. Үзэл сурталжсан, коммунист тийм үнэр үнэртүүлээд ийм юм яриад байгаа юм бэ. Яагаад энэ чинь бид нар зөвхөн Монгол Улсын иргэн хуулийн этгээдэд газар эзэмшүүлье л дээ. 60 жилээр эзэмшсэн би тэрэн дээр чинь нэг өөрөө амьдрах нэг байшингаа барья, үр хүүхэддээ өвлүүлэх байшингаа барья. Тэрийг нь яагаад нэг 5 жил, 10 жил болгох гээд байгаа юм.
Ж.Энхбаяр: -Монгол Улсын иргэний тухай яриагүй. Энэ хуулийн чинь цаана гадаадын хөрөнгө оруулалттай аж ахуйн нэгж эзэмших эрх нь давхар нээгдэнэ. Бид яриад байна шүү дээ. Зарим салбарт зохицуулалт хийх зайлшгүй шаардлага гарнаа. Энэ хуулиар бид нар тэр өөрөөр заах эрхээ аваад үлдье, битгий хатуу заагаач ээ. Яг өнөөдөр бий болсон уул уурхай дагасан энэ нийгмийн бухимдал ахиад газар дээр хавтгай явбал бид дийлэхгүй ээ. Олон зүйл хуулиуд чинь цэгцэлж байж явъя. Тийм болохоор өөрөөр заах эрхээ бид нар аваад үлдчихье л дээ гэж байна.

Тэрнээс биш энэ Монгол Улсын иргэний асуудал биш, Монгол Улсын иргэн бол бүх үеэрээ монголд газар эзэмших эрхтэй, юун 15, 60 жил биш.

Су.Батболд: -Энэ хараа, өөрөө заанаа гэх юм бол дахиад нэг нэгэн заалт оруулж ирээд л тэгвэл тахир дутуу учраас 5 жил байнаа, энэ солиотой учраас 5 жил байнаа, энэ эрэгтэй учраас 10 жил байна, энэ эмэгтэй учраас 10 жил байна, энэ баян учраас 100 жил байна, энэ ядуу учраас 10 жил байна гээд заалт ороод ирэх учраас бид нар Монгол Улсын иргэн хуулийн этгээд хэн нь ч бай, 100 саяын хөрөнгөтэй хуулийн этгээд ч бай, 1 саяын хөрөнгөтэй хуулийн этгээд ч бай, баян ч иргэн бай, ядуу ч иргэн бай бүгдээрээ 60 жилээр газраа эзэмших эрх тэгш эрхийг нь олгоё гэж байгаа юм. Тэгэхгүй бол хуульд өөрөөр заана гээд оруулчих юм бол цаана нь хэн нэгэн эрх мэдэлтэй этгээд илүү эрх эдлэх тэр л замыг заана. Өөр ямар ч ашиг байхгүй.

П.Алтангэрэл: -За энэ санал дээр санал хураачихъя. Энийг дэмжиж байгаа гишүүд гараа өргөчих. 11-8. Санал дэмжигдэж байна.
83. Төслийн 33 дугаар зүйлийн “33.3.Энэ хуулийн 33.1, 33.2-т заасан зориулалт, хэмжээнээс илүү газрыг тухайн газрын суурь үнэлгээгээр тооцон төлбөртэйгөөр эзэмшүүлж болно. Суурь үнэлгээг Засгийн газар тогтооно.” гэсэн хэсгийг хасах; гэж байна. Энэ саналыг дэмжиж байгаа гишүүд. 11-9. Санал дэмжигдэж байна.
84. Төслийн 33 дугаар зүйлд дор дурдсан агуулгатай хэсэг нэмэх:

“33.3.Багийн иргэдийн Нийтийн Хурлын санал, сумын иргэдийн Төлөөлөгчдийн Хурлын шийдвэрийг үндэслэн, атаршсан газрыг услах, бордох зэргээр хөрсийг боловсруулан сайжруулж, хөрөнгө оруулсан иргэнд гэр бүлийнх нь хамтын хэрэгцээнд зориулан Засгийн газраас тогтоосон журмын дагуу давуу эрхээр эзэмшүүлж болно. Нэг иргэнд давуу эрхээр эзэмшүүлэх тариалангийн газрын хэмжээ нь үр тарианы зориулалтаар 100 га хүртэл, төмс, хүнсний ногооны зориулалтаар 5 га хүртэл байна.”; гэсэн саналыг ажлын хэсгийн гишүүд гаргажээ. Энэ саналыг дэмжиж байгаа гишүүд гараа өргөнө үү. 11-9. Санал дэмжигдэж байна.

85.  Төслийн “Гэр бүлийн хамтын хэрэгцээний зориулалтаар газар эзэмших тухай хүсэлт гаргах” гэсэн 34 дүгээр зүйлийг хасах; Гишүүд санал гаргасан байна. Энэ саналыг дэмжиж байгаа гишүүд. 11-8. Санал дэмжигдэж байна.

86. Төслийн 35 дугаар зүйлийн 35.1 дэх хэсгийг дор дурдсанаар өөрчлөн найруулах:

“35.1.Аж ахуйн үйл ажиллагааны зориулалтаар газар эзэмшүүлэх эрхийг дуудлагаар худалдана.” гэсэн саналыг ажлын хэсгийн гишүүд гаргасан байна. Энэ саналыг дэмжиж байгаа гишүүд.
Ж.Энхбаяр: -Асууя, дахиад асууя. 


П.Алтангэрэл: -Энхбаяр гишүүн.


Ж.Энхбаяр: -Тэгвэл 35-тай холбоотой шүү дээ. Энийг хойшлуулаач ээ. Үнэхээр газар эзэмших асуудлыг зөвхөн дуудлага худалдаагаар шийдэх юм бол нэг нь гадны хөрөнгө оруулалтын компанийг адил тэнцүү эрхтэй болгоод, дээрээс нь давхар дуудлага худалдаагаар ингээд орох юм бол өнөөдөр дэлхий дахинд газар олж авах дайн явж байна. Одоо энэ ялангуяа зүүн өмнөд азийн хүн ам ихэдчихсэн, хүнсний хангамж хүндэрч байгаа орнууд. Газрын төлөө л Орост явж байна, Африкт ч явж байна, Азийн орнуудад ч явж байна. Энийг дагасан маш том маргаан бий болчихсон. Тэр бололцоогий нь бид нар нээж өгөөд байна шүү дээ. Гадны иргэн орж ирээд л шинэ атар газрыг бордоод л, зуу зуун га-гаар авч болох нь байна, ахиад л зөвхөн дуудлага худалдаагаар орох нь байна. Би дахин хэлээд байна шүү дээ. Дахин дахин эсэргүүцэж байна гэж хэлээд байна шүү дээ. 

Алтангэрэл даргаа, яагаад ч байж болохгүй зарчим шүү дээ энэ чинь. Яаж тэнд байгаа нэг суманд байгаа нэг гэрхэн газраа тэр гадны компанитай өрсөлдөж дуудлага худалдаагаар авч чадах юм бэ. Энэ одоо яг юу яваад байгааг ерөөсөө ойлгохоо больчихоод байна ерөөсөө. 


П.Алтангэрэл: -Батболд дарга хариулчих. 


Ж.Энхбаяр: -Дахиад тэр Аюулгүй байдлын байнгын хороогоор оруулаач ээ.


П.Алтангэрэл: -Асуултаа асуугаад хариултаа аваад л явъя.


Су.Батболд: -За яах вэ би Энхбаяр гишүүнийг тэр гадаадын хөрөнгө оруулалт, гадныхнаас болгоомжлоод байгааг бол бас ойлгож байнаа ойлгож байна. Хэрэв энэ дээр үнэхээр тийм болгоомжлох юм бий болчихсон, энэ Монгол Улсын чинь газар нутгийг тэр гадныхан ирээд эзэмшээд, эзэлж авчих гээд байгаа бол энэ гадаадын хөрөнгө оруулалттай хууль өөр тэгээд энэ хуулин дээр ямар юм оруулмаар байгаа юм тэр зарчмын зөрүүтэй саналуудаа ирүүлж болно. Гэхдээ хууль маань бол яваад анхны хэлэлцүүлэг хийгдчихсэн байгаа шүү. Та энд асуудлаар санаа зовж байгаа бол маш хурдан хугацаанд юмаа янзлаарай гэж.


Ж.Энхбаяр: -Хэлэлцэх эсэх л явчихсан байгаа. Одоо бид нар анхны хэлэлцүүлэгт орж байгаа. Тэгэхээр миний хэлээд байгаа тэр шүү дээ.


Су.Батболд: -Байж бай Энхбаяр гишүүн ээ, би хариулаадахъя. Одоо бол газрын хууль чинь хэрэгжээд энэ чинь бараг 20 жил болж байна. Монгол Улсын иргэдийн хувьд бол бид нар өмчлөх газраа өмчлөөд авчихсан, эзэмших газраа эзэмшээд авчихсан. Одоо газар маань хоёр дахь тийм эргэлтэндээ орж байгаа юм. Одоо яаж байна вэ гэхээрээ аж ахуйн зориулалтаар одоо байшин барилга барих, үйлдвэр аж ахуйн газар барих, өөр бизнесийн зориулалтаар газар авах явдал ингээд хоёр дахь эргэлтэндээ орж байгаа. 
Тэгэхээр энэ тохиолдолд яах ёстой юм бэ гэхээрээ одоо нөгөө нэг жинхэнэ иргэдийн бухимдаад байгаа, жирийн иргэнд олдохгүй байгаа нөгөө газар чинь ямар замаар явж байна вэ. Нөгөө хээл хахууль, танил тал, газрын наймаа гэдэг юм чинь юун дээр байнаа гэхээрээ газрыг үнэгүй олгоод байгаадаа байгаа юм.


Өнөөдөр энэ Улаанбаатар хотын газар, аймгийн төвүүдийн газар дээр хэн хэзээ нь мэдэгдэхгүй нэг хашаа хатгачихсан байдаг. Яаж авсан нь мэдэгддэггүй, тэгээд энэ газрын наймаа, энэ үнэгүй аваад байгаа хээл хахууль өгөөд аваад байгаа газрыг тэгшлэх ганц арга нь бид нар энэ дуудлага худалдаагаар өмчлөх гэж байгаа. Нээлттэй зарла, үнэхээр тэнд ард түмэнд хэрэгтэй юм барих гэж байгаа бол нээлттэй дуудлага худалдаагаар газар нь ямар үнэтэй болдог юм тэрийг нь ороод л тэрнээс аваг. Тэрнээс хэн нэгэн эрх мэдэлтэй, мөнгөтэй хүн нь албан тушаалтны карманд мөнгөө хийгээд, тэгээд хотын цэцэрлэгт хүрээлэнгийн гаднаас нь  хашиж аваад, түүн дээр нь үнэтэй орон сууцны байшин бариад зардаг байж болохгүй шүү дээ.


Өнөөдөр энэ жишээ зөндөө байж байгаа шүү дээ. Хаана, хэн орон сууц бариад яаж амьдарч байгааг хүмүүс мэдэж байгаа шүү дээ.


Ж.Энхбаяр: -Батболд гишүүн ээ, таны энэ байр суурийг аягүй сайн дэмжиж байна.


Су.Батболд: -Тийм учраас газрын эрхийг шүүх эрхийг бид нар зөвхөн дуудлагаар худалдаалсанаараа энэ авлига хээл хахууль газрын наймааг зогсооноо, өөр арга байхгүй. Хэрэв гадаадын хөрөнгө оруулалтаас айгаад байгаа бол тэрийг нь арай өөр хуулиар зохицуулъя. Тэгэхгүй бол зүгээр Засаг даргад газар эзэмшүүлэх эрхийг нь одоо энэ шиг дураар нь орхих юм бол энэ хээл хахууль, энэ газрын үнэ, орон сууцны үнийн өсөлтөөс бид нар хэзээ ч ангижрахгүй байгаа юм. Гол зарчим нь цаанаа эндээ байгаа байхгүй юу.

П.Алтангэрэл: -Наранхүү гишүүн асуучих.


Ж.Энхбаяр: -Би нэмж тайлбарлаадахъя.


Х.Наранхүү: -Би асуух биш саяны асуулт дээр би нэг ийм гаргалгаа гаргах гээд байна зүгээр л. Бид бүгдээрээ энэ асуудлуудыг ойлгож байгаа л даа. Тэгэхээр миний санаа нэг ийм юм байна. Бид дотроо юмаа ашиглах, эзэмших, хөгжүүлэхээсээ нөгөө гадны хөрөнгө оруулагчдаас айгаад, тэд нар давуутай болох вий гэж айгаад, дотроо зохицуулалт, цэгцлэх юмаа хийхгүй байж болохгүй болчихоод байгаа юм. Тийм юмнуудаа хийчих юм бол бид нар өнөө маргаашдаа хожиж байна гэхэд алсдаа эргээд өөрснийгөө өрсөлдөх чадвараа муутгачихаж. Өөрөөр хэлбэл монгол хүн энэ газраа эзэмшиж, ашиглаж сураад, эзэмшээд авсны цагт бол бусдад, бусдаас илүү давуу талтай, туршлагатай, өрсөлдөх чадвартай болно. Тэгэхгүй бол болохгүй.

Тийм учраас бид нар энэ хуулиа одоохондоо өөрсний дотоод байгаа юмнуудаа эмхлэх, цэгцлэх, бусдын хэмжээнд аваачих хэмжээнд болгочих хэрэгтэй. Тэр гадны хөрөнгө оруулалт юмнаас айлгүйгээр. Гадны хөрөнгө оруулалттай холбоотой аюулгүй байдал энэ тэрээ юмнуудтай холбоотой заалтуудаа бүгдийг нь тусад нь жич одоо хаана байдаг юм тэр аюулгүй байдал дээр байдаг юм уу, ярих нь зүйтэй. Өөр энд тэнд ямар арга байдаг юм. 


Ер нь бол хуучин худалдаан дээр одоогийн ч гэсэн олон улсын  худалдаан дээр бүгдээрээ дэлхийн худалдааны байгууллагын гишүүн, чөлөөт худалдаа гэж яриад байгаа болохоос биш цаанаа дотроо бүгдээрээ худалдааны бүс, нөгөө тарифын бус арга хэмжээ гэдэг шиг карман дотроо янз янзын хэрэгсэл хэрэглээд байдаг байхгүй юу. Энэ бүх чөлөөтэй орнууд чинь бүгдээрээ хэрэглэж байгаа. 
Яг тэрэнтэй адилхан бид нар карманд дотроо өөр нөгөө нэг олон улсын хууль дүрэм, үндсэн хуулийн гол нийтлэг юмнуудаа зөрчихгүйгээр тэгэхдээ гадны тэр аюулгүй байдлаа хамгаалах юмнуудаа хийдэг арга хэрэгслээ тусдаа ярьж хийхгүй бол энэ логикоор явах юм бол бид нар манай хууль ерөөсөө юм болгон дээр ингээд өөрийгөө гадныхнаас айсан болоод үнэн хэрэг дээрээ өөрийнхөө хийх ёстой юмаа хийхгүй ингээд өөрийгөө хязгаарлаад байгаа байхгүй юу. Ийм байж бас болохгүй.

Тийм учраас энэ асуудлыг  орхихгүйгээр миний санаа бол ийм одоо ажлын хэсгийнхэнд гол нь хандаж хэлэх гээд байгаа юм. Ийм гадны хөрөнгө оруулалттай холбоотой эргэлзээтэй юмнууд бүх заалтуудыг тусад нь гаргаж тэмдэглээд, тэрийг нэг жич үндсэн хуультайгаа ч энэ яаж байгаа юм. Бусад орнууд тэгээд одоо дотоодын эрх ашиг, аюулгүй байдлыг яаж хамгаалдаг юм. Тэрэнтэй нь тусдаа нэг ярьж авъя. Тэрнээс одоо бие биентэйгээ чи сайн эх оронч энээ тэрээ гэж ийм хэрэггүй яриа энд гаргаад цаг аваад хэрэггүй ээ. 

П.Алтангэрэл: -Ганбямба гишүүн.


Н.Ганбямба: -Тэгэхээр ньюанс бол нь ийм л юм байгаа юм. Энэ дуудлага худалдаагаар бид хятадуудад өгөхгүй л гэсэн бодлогоо л барья гэж байгаа юм. Өөрөөр хэлбэл зарчмаараа явдаг бол эзэмшүүлнэ гэдэг дотоодын аж ахуйн нэгж л эзэмших эрхтэй, тэрүүгээрээ дуудлага худалдаа бол дотоодынхонд авнаа даа. Гэтэл урд нь 35-ын заалт чинь зарим гадаадын хөрөнгө оруулалттай аж ахуйн нэгжүүд дотоодынхтой адилхан зарчим баримтална гээд заалт хэрвээ босоод ирэх юм бол энд чинь тэгээд гадныхан мөнгөтэй улсууд нь авна гэдэг чинь бид нар аж ахуйн нэгжийн зориулалтаар эзэмшүүлэх газруудаа энэ мөнгөтэй улсуудад, гадныханд голцуу алданаа л гэсэн үг. 

Тийм учраас энийг хязгаар тавих хэрэгтэй. Өөрөөр хэлэх юм бол эзэмшинэ гэдэг бол зөвхөн дотоодын аж ахуйн нэгж бол газар эзэмших эрхтэй, гадаадынхан бол зөвхөн ашиглах л эрхтэй гэдэг зарчмаараа явах юм бол энэ заалт бол байж болж байна. Гэхдээ хязгаар тавихгүй бол одоо бид нар ер нь яг ний нуугүй хэлэхэд энэ лицензүүд чинь хятадуудын л гарт явж байгаа шүү дээ. Тийм учраас бид нар энэ газрын зохицуулалтын гол хуулин дээрээ хязгаараа сайн хийж өгмөөр байн гэсэн л зарчим байна.


Су.Батболд: -Ганбямба гишүүн ээ, ингэж байгаа юм. Тэр урд талын заалт чинь бол түдгэлзээд бид нар орхичихсон байж байгаа шүү дээ. Одоо энийгээ зөвхөн Монгол Улсын иргэн дотоодын аж ахуйн нэгж гэдэг утгаараа дуудлага худалдаа хийдэг зарчмаа дэмжээд явчихъя даа. Урдах заалтаа бол бид нар эргэж харахаар боллоо шүү дээ. Тэгэх үү Энхбаяр гишүүн ээ.


Ж.Энхбаяр: -Би нэг аж ахуй гэдэг юм чинь л цаанаа адилхан болчихоод байгаа нь л асуудал байна л даа. Одоо би ийм юм жишээ нь бид одоо аж үйлдвэрийн томоохон паркууд байгуулнаа гэж байнаа. Аж ахуйн газар. Гэтэл тэрийгээ байгуулахын тулд зөвхөн дуудлага худалдаа зарчим явчих гээд байна шүү дээ. Тэгэхээр би бол.


Су.Батболд: -Тэр чинь тусгай хэрэгцээний газрыг тусад нь авчихсан байгаа Энхбаяр гишүүн ээ. Тэр улсын эдийн засаг, нийгмийг хөгжүүлэх тусгай хэрэгцээний газар гээд энэ хуулийн бас нэг өөрчлөлтийн гол зарчим нь бол тусгай хэрэгцээний газар гэдгийг бид нар тусгай хэрэгцээний газар, тусгай ангилал бий болгоод, тэнд бол тийм газруудыг чинь бүгдийг нь авчихна. Тэд нарт дуудлага худалдааны зарчим үйлчлэхгүй. Энэ зүгээр иргэн, аж ахуйн нэгж, иргэн хуулийн этгээд аж ахуйн үйл ажиллагааны зориулалтаар газар эзэмшигчдэд дуудлага худалдаагаар байя. 
Тэгэхгүй бол бид нарын би түрүүчээс нь тэр буруу юмнуудыг нь цэгцэлж чадахгүй байна шүү дээ. Хэрэв бид нар энийг дуудлага худалдаа биш гээд за өөр санал гарга л даа гишүү дээ. Өөр ямар маягаар тэр нэг хээл хахууль, танил талаараа газар авдаг газрыг яаж зогсоох вэ, дуудлага худалдаанаас өөр ямар зарчим байна вэ. Тэгвэл хамаа алга хураалга.


Тэгэхгүй бол тэр чинь хэвээрээ үлдчихээд нөгөөдүүл чинь газрыг чинь худалдаад, эрх мэдэлтэй нь аваад байна шүү дээ.


Ж.Энхбаяр: -Тийм, энэ дээр зориулалт нь дуудлагаар худалдахдаа зөвхөн хот төлөвлөлтийн бодлогод орсон, хот төлөвлөлтөөр заавал нийгэмд үйлчлэх ёстой сургууль барих ёстой бол сургуулиа барьдаг, цэцэрлэг бол цэцэрлэгээр нь үлдээдэг, ногоон байгууламж бол ногоон байгууламжаа үлдээдэг гэж тодорхой төлөвлөгөө юм гарчихсан, батлагдсан, тэрийгээ хэрэгжүүлэх үүднээс энэ цэцэрлэгт хүрээлэн барь аа, энд сургууль барь аа, энд орон сууц барь аа гэдэг эрхийг нь л дуудлагаар худалдах нь зарчим зөв. Бид нар чинь яадаг вэ гэхээр газраа ногоон байгууламж, юутай хээтэй нь өгчихөөд, юу барих нь бүү мэд яваад байгаа байхгүй юу. Тэгээд барьсных нь дараа юм болдог. Тэгснээр өнөөдөр бид нар хот байгуулалт төлөвлөлтөө алдаад байгаа нь тэр.

Тэгэхээр би санааг зөвхөн тийм хот төлөвлөлтийн бодлогод нийцүүлж, тэр хотын төлөвлөлтийг ерөнхий төлөвлөгөө нь батлагдсан тийм зориулалтын барилга байшин, үйлдвэр, аж ахуйн нэгжийг барих газрыг дуудлагаар худалданаа гэж бүр тодотгож өгмөөр байгаа юм. Зөвхөн одоо бодлогод орсон, төлөвлөлтөнд орсон тийм зориулалтын барилга байшин, аж ахуйн нэгж. Барилга байшин тийм газруудыг л дуудлагаар худалдаад явчихвал арай нэг өөр сонсогдоно.


П.Алтангэрэл: -Уг нь түрүүний Байнгын хорооны хурал дээр бид нэлээн сайн яриад, санал хураагаад, наадуулыг чинь яриад явчихсан юм л даа. Ярьчихсан юм байгаа юм. Наранхүү гишүүн.


Су.Батболд: -Хуулиндаа орчихсон байгаа юм.


П.Алтангэрэл: -Хуулиндаа орчихсон байгаа юм л даа.


Х.Наранхүү: -Би тэр гадны хөрөнгө оруулалтыг ингээд бодоод заалт болгон дээр бодох юм бол энэ хууль гарахгүй. Тэгэхээр би ямар санал хэлэх гээд байна вэ гэвэл энэ угаасаа өмчлөх, эзэмших, ашиглах гэсэн нэг ийм 3 шат байна шүү дээ. Өнөөдөр бид нар зүгээр энэ дээ нэг иймэрхүү юман дээр тогтчихмоор байна. Гадаадын хөрөнгө оруулалтынханд бол зөвхөн тэр ашиглах дээр нь ижил нөхцөлтэй байх юм байнаа гэж зүгээр ойлгочихъё. Бусад дээр нь тусдаа яригдах юм байнаа гэж ойлгочихъё. Харин энэ асуудлаа жичид нь тусад нь нэг яримаар байна.

Ер нь одоо үндсэн хуульдаа хэр нийцэж байгаа юм, гадаад орны туршлага ямар байдаг юм, яг ингэж хийчихвэл ямар асуудал үүсэх вэ. Цэц рүү орох юм уу яах юм. Энийгээ нэг тусад нь ярьчихгүй бол заалт болгон дээр энэ асуудал гарч ирээд энэ хууль бүр гацчих гээд байгаа учраас тусад нь яачихъя. 


Су.Батболд: -Түрүүн тэгж тохирсон шүү дээ.


П.Алтангэрэл: -Тийм тэр юугаараа. Эхлээд ерөнхий юунуудаа явчихъя. Тэгээд тэр нөгөө бас тодруулж үзэх юмнуудаа жич бас нэг дахиад аваад хэлэлцье гэдэг энэ зарчмаараа хэдүүлээ явчихъя.


Буд гишүүн асууна гэсэн үү.


Р.Буд: -Би энэ аж ахуйн зориулалтаар гэдгийг түрүүн ажлын хэсэгт орж ажиллаж байгаад түрүүнд бас ажлын хэсэгт хэлж байсан. Болбол энэний томъёоллыг хийгээд өгөөч ээ урд хуулийнхаа нэр томъёон дээр. Тэгээд манай хүмүүсүүд бол яахав дэндүү олон юм орох гээд байна. Эндээс ийм санал гарч ирж сая Энхбаяр гишүүний хэлдэг тэр байхгүй юу. Энэ аж ахуйн зориулалтаар гэдгийг болбол томъёолчихмоор байгаа юм. Тэгвэл их тодорхой болно. Юугий нь дуудлага худалдаагаар. Одоо өнөөдөр тэнд л эргэлзээд байна шүү дээ бид нар чинь. Хэдэн га газрыг ямар хэмжээгээр дуудлага худалдаанд хэнд эзэмшүүлэх гээд байна вэ.


Тэгэхээр болж үзвэл энийг тэр аж ахуйн зориулалтаар гэдэгт ийм хот төлөвлөлт гэдэг юм уу одоо хөгжлийн хотын ирээдүйтэй холбогдсон, нийтийн орон сууц юу байдаг юм, аж ахуйг паркийн зориулалттай ч байдаг юм уу тэр юмнуудаа заагаад өгчихвөл их тодорхой байгаа юм. 
Тэрийг нь л одоо тэр нийтийн худалдаагаар худалдах юм байна дуудлага худалдаанд. Хүн ч гэсэн орохдоо ойлгомжтой. Энэ чинь аж ахуйн зориулалттай гэхээр аж ахуйн зориулалт юу юм гэдэг одоо их нээлттэй том хүрээг хамраад байгаа учраас энэ гишүүдийн эргэлзээ төрөөд байгаа, тэр давуу эрхийг нь бий болчих вий. Бид нар сайн юм бодож байгаа ч гэсэн цаана нь давуу эрхийг нь ухаандаа гадна дотныхон одоо байдаг газар нь эсвэл одоо хэмжээ дамжаагий нь заах юм уу ийм юм баймаар санагдаад байгаа юм. Би бас түрүүн ажлын хэсэг дээр саналаа хэлж байсан.


П.Алтангэрэл: -Тэгээд энэ 31.5 дахь саналаар санал хураачихъя. Дэмжиж байгаа гишүүд. 11-8. 

87. Төслийн 35 дугаар зүйлд дор дурдсан агуулгатай 35.4-35.9 дэх хэсэг нэмэх:

“35.4.Тариалангийн зориулалтаар эзэмшүүлэх газрын дээд хэмжээг Засгийн газрын саналыг үндэслэн Улсын Их Хурал тогтооно.

35.5.Аж ахуйн үйл ажиллагааны зориулалтаар эзэмшүүлэх газарт явуулах үйл ажиллагаа нь Байгаль орчинд нөлөөлөх байдлын үнэлгээний тухай хуулийн хавсралтад заасан ерөнхий үнэлгээ хийх төслийн ангилалд хамаарч байгаа бол байгаль орчинд нөлөөлөх байдлын ерөнхий үнэлгээг хийлгэнэ. 

35.6.Аймаг, нийслэлийн газрын алба, сумын газрын даамал нь энэ хуулийн 34.5-д заасан ерөнхий үнэлгээг газар эзэмшүүлэх эрхийн дуудлага худалдаа явуулахаас өмнө хийлгэж, дүгнэлт гаргуулсан байна.

35.7.Энэ хуулийн 34.5-д заасан дүгнэлтэд байгаль орчинд нөлөөлөх байдлын нарийвчилсан үнэлгээ хийлгэхээр заасан бол газар эзэмших эрхийн дуудлага худалдаанд ялсан этгээд газар эзэмшүүлэх тухай шийдвэр гарснаас хойш 90 хоногт багтаан  хийлгэнэ. 

35.8.Энэ хуулийн 34.6-д заасан үнэлгээгээр сөрөг дүгнэлт гарсан бол тухайн газрыг эзэмших эрхийн гэрчилгээг олгохоос татгалзаж, дуудлага худалдааны үнийг буцаан олгоно. 

35.9.Байгаль орчинд нөлөөлөх байдлын нарийвчилсан үнэлгээ хийлгэхтэй холбогдсон асуудлыг Байгаль орчинд нөлөөлөх байдлын үнэлгээний тухай хуулиар зохицуулна. Энэ саналыг дэмжиж байгаа гишүүд. 
Энхбаяр гишүүн.

Ж.Энхбаяр: -Тариалангийн зориулалтаар эзэмшүүлэх газрын дээд хэмжээ Их Хурал тогтооно гэж. Монгол Улсын хэмжээнд хөдөө аж ахуйн эдэлбэр газрыг тогтоох юм яриад байна уу, эсвэл нэг хүнд эзэмшүүлэх, нэг аж ахуйн нэгжид эзэмшүүлэх хэмжээ гэж орж байна уу? 

П.Алтангэрэл: -Батболд гишүүн.

Су.Батболд: -Энэ нэг аж ахуйн нэгжид одоо бол ингээд байна шүү дээ. Энийг яривал их юм бий. Ер нь одоо бол нэг аж ахуйн нэгж хэмжээ хязгааргүй газар эзэмшиж байгаа. Энийг бас хязгаарлах хэрэгтэй. 20 мянга, 30 мянгаар нь эзэмшиж байгаа хүмүүс бий. Аж ахуйн нэгж бий. Тийм учраас энийг бид нар Их Хурал дээр ярьж байгаад энэ Үндэсний аюулгүй байдал бусад юмтай холбогдуулж байгаад хэдээр эзэмшүүлэх вэ гэдгийг Их Хурал тогтооно. Бид нар энэ газрын тухай хуулиар нэлээн олон юмыг бас Их Хурал руу татаж ирж байгаа. Хуучин Засгийн газрын мэддэг юмыг Их Хурал руу нэлээн их татаж байгаа. 

Тэгээд бүр  Их хурал бол улсын төсөвтэй адилхан Монгол Улсын газар зохион байгуулалтын ерөнхий төлөвлөгөөг Их Хурал 12 сарын 1-нд батлахаар болж байгаа шүү дээ. Түрүүчийн санал хураалтуудаар явчихсан байж байгаа. Тэгээд газрын тухай эрх мэдэл бол Их хурал дээр нэлээн их ирж байгаа.
П.Алтангэрэл: -Өөр саналтай. За энэ саналыг дэмжиж байгаа гишүүд. 11-10. Санал дэмжигдлээ.

88. Төслийн “ГАЗАР ӨМЧЛҮҮЛЭХ, ЭЗЭМШҮҮЛЭХ, АШИГЛУУЛАХ” гэсэн 5 дугаар бүлэгт дор дурдсан агуулгатай зүйл нэмэх:

“36 дугаар зүйл. Өвөлжөө, хаваржааны болон эрчимжсэн мал аж ахуй эрхлэх зориулалтаар газар эзэмшүүлэх
“36.1.Өвөлжөө, хаваржааны бэлчээрийн газрыг эзэмших эрхийг Иргэний хуулийн 481 дүгээр зүйлд заасны дагуу зохион байгуулалтад орсон малчдын холбоо, нөхөрлөлд нэг удаа үнэгүй олгож болно.

36.2.Эрчимжсэн мал аж ахуй эрхлэх зориулалтаар бэлчээрийн газар эзэмших эрхийг тодорхой болзол, гэрээний дагуу иргэн, хуулийн этгээдэд нэг удаа үнэгүй олгож болно.
36.3.Бэлчээрийн газрыг эзэмшүүлэх, ашиглахтай холбогдсон харилцааг тусгай хуулиар зохицуулна. 

Сэдванчиг гишүүн.

Ц.Сэдванчиг: -Энэ өвөлжөө хаваржаа, эрчимжсэн мал аж ахуйн бэлчээр, ашигт малтмал, газрын тос, байгалийн хий ашиглах, ашиглалт явуулж байгаа газар, концессын гээд газар эзэмшүүлэх боломжийг энэ хуулиар өргөн агуулгаар нээгээд өгчихөж байгаа юмаа. Тэгээд нэг зүйлийг би хаягдчихсан байна уу гээд хараад байгаа. Хаа нэгэн газар нь орсон байж магадгүй, орчихсоныг асууж байгаа бол уучлаарай.

Энэ уст цэг, худаг ус гэж нэг эзэнгүйдсэн газар байдаг шүү дээ хөдөө. Дундын эзэмшил юм шиг мөртлөө эзэнгүй. Энийг одоо эзэмшүүлэх, өмчлүүлэх ч байдаг юм уу ашиглуулах ч байдаг юм уу тиймээ аль нэгэн хэлбэрээр нь эзэнд нь  ойртуулах, эзэнтэй болгох тал руу нь хуульчилж өгч байгаа юм байна уу. Би өнөөг хүртэл энэ эзэмшүүлэх гэдэг дээр олж харахгүй байна л даа. Энэ нэг эзэнгүй юм байгаад байгаа шүү дээ. Уг нь бол чухал цэг. Уст цэг,  худаг ус одоо юу байдаг юм. Одоо дундын чанартай нэг ийм юм эзэнгүйдсэн. 
Төрөөс жил бүхэн их хэмжээний хөрөнгө зарцуулж байгаа энд. Бараг хөдөөгийн 100, 360 хэдэн сумын одоо хэдэн мянган багт асар их хэмжээний хөрөнгө зараад худаг ус, уст цэг гаргаж байгаа шүү дээ. Тэгээд жилийн дараа байхгүй болчихдог. Нөгөөхийг нь хураагаад аваад явчихдаг, эсвэл одоо эвдэрчихдэг.

Эзэнгүй  энэ нэг хөрөнгө байгаад байдаг юмаа. Тэгээд хөрөнгө гэхээсээ илүү тэр орчмынх нь газар бэлчээрийн асуудал давхар яригдах байх л даа. Тэгээд энийг зохицуулж өгөөгүй ингээд хаячихсан л юм шиг харагдаад байх юм. 

П.Алтангэрэл: -Батболд гишүүн хариулчих.

Су.Батболд: -Энэ хуулийн концепцид шинээр орж ирж байгаа юмнууд бол энэ яг өвөлжөө хаваржаа нь бол эрчимжсэн мал аж ахуйн зориулалтаар газар эзэмшүүлэх тухай асуудал орж ирж байгаа. Тэгээд манай Улсын Их Хурлын гишүүдээс өргөн барьсан Хүнс, хөдөө аж ахуй, хөнгөн үйлдвэрийн яамнаас бэлтгэсэн энэ бэлчээрийн хуулийн төслийн концепцитэй бид нар уялдуулж энэ 3 заалтыг оруулж байгаа. Ер нь цаашдаа бол бид нар эхний ээлжинд өвөлжөө хаваржааны орчмын газрыг, орчмын бэлчээрийн газрыг бол малчдад эзэмшүүлье гэсэн концепци явж байгаа. Тэгэхдээ нарийвчилсан зүйлийг нь бол бэлчээрийн хуулиар зохицуулна.
Хоёрдугаарт нь, эрчимжсэн мал аж ахуйн зориулалтаар бэлчээрийг нэг удаа үнэгүй эзэмшүүлэхээр бас энд орж байгаа. Энэ бол цоо шинэ концепци байгаа. Хуучин бол бид нар өвөлжөө хаваржаан дээр гэрээ барьсан байна, байшингаа барьсан бол доодох 0.07 га-гий нь л эзэмшүүлж байсан байгаа. Худгийн тухайд бол худгийн мотор одоо байшин сав, насос гээд тэр юмнууд нь бол эзэмшүүлэх тухай Засгийн газрын тогтоолоор Засгийн газрын журам байж байгаа. Гаргаад малчдын холбоонд өөрөөр хэлбэл тухайн малчинд эзэмшүүлж байгаа. Тэгээд малчид өөрсдөө дундаасаа худгийн дундын сан бүрдүүлээд, засвар үйлчилгээгээ хариуцаад, өөрсдөө бензин тосоо аваад ингээд аваад явж байгаа. 

Манай хуулийн дээр бол энэ газартай холбоотой асуудлыг нь зохицуулах учраас одоо энэ хураагдах 108 дахь санал дээр, 107 дахь санал дээр худгийн орчмын газар бол нийтийн эзэмшлийн газартай байж байгаа. Бид нар энэ дээр нийтийн эзэмшлийн газарт юу юуг үлдээж байгаа вэ гэхээр зуслан, намаржааны бэлчээр, худаг, марз, давс хужир марз бүхий газар тэр орчмын газар бол нийтийн эзэмшилд байнаа гэж. 
Хэрэв тэрний ормын газрыг нийтийн эзэмшилд байлгахгүйгээр тодорхой эзэмшил заагаад өгчих юм бол худгаас чинь Батболдын мал, Будын мал, Сэдванчигийн мал очиж усална шүү дээ. Тэгээд энэ миний газар дээр ороод ирлээ гэсэн маягаар харьцаж болохгүй учраас нийтийн эзэмшилд нь үлдээхээс өөр арга байхгүй ээ гэж үзэж байгаа.  

П.Алтангэрэл: -Баделхан гишүүн.

Х.Баделхан: -Баярлалаа. Энэ өргөн уудам нутагтай манай Монгол орны хувьд бол бэлчээрийн мал хамгийн гол асуудал шүү дээ. Энэ газрын тухай хуулиар гол нь энэ бэлчээрийг л зохицуулах ёстой гэж би боддог юм. Яг өнөөдрийн байдлаар энэ харилцааг зохицуулсан хууль бол бараг байхгүй шүү дээ. Тэгээд энэ хуулиар бол энэ 31.1-ээрээ бол тусгай хуулиараа зохицуулна гэж хэлээд тэгээд тусдаа бэлчээрийн хууль гэсэн хууль гаргахаар ингээд тохирч байгаа юм уу гэж ойлгох уу. Бэлчээрийн хуулиар зохицуулах уу.
Су.Батболд: -Тийм. Манай энэ өнөөдрийн хэлэлцэж байгаа газрын тухай хууль маань энэ хамгийн их хууль нь. Тэрний энэнээс салбарласан нь нөгөө кадастр, төлбөртэй бэлчээрийн хууль гээд тусдаа гарах юм. Одоо бэлчээрийн хуулиа л бид нар хэлэлцэж чадахгүй хойш нь тавиад байгаа л даа. Манай Буд гишүүн санаачилсан хууль, том хууль явж байгаа. Тэгээд тэрэн дээр ярих байх.

П.Алтангэрэл: -Ганбямба гишүүн.

Н.Ганбямба: -Тэгэхээр бэлчээрийн хуулийн маань амин сүнс нь яг энд орж ирж байгаа. Одоо бид нар энэ өвөлжөө хаваржааг эзэмшүүлэх үү, үгүй юу гэдэг бол хамгийн том маргаантай сэдэв энэ л байгаа юм. Ер нь зүгээр яг уламжлалаа бодоход бол манайх нөгөө бэлчээрийн мал аж ахуй биш шүү дээ. Нүүдлийн мал аж ахуй шүү дээ бүр. Бүр сонгодог утгаараа. Бэлчээр усыг л дагаж нүүж ирсэн технологи юм билээ. 

Тэгэхээр одоо бол бэлчээр, өвөлжөөгөө эзэмшүүлэх үү, үгүй юу гэдэг маань бол бэлчээрийн хуулиар шийдэгдэнэ гээд хүмүүс тэрнийгээ хараад, хүлээгээд байж байдаг. Ер нь бол яг нарийндаа хамгийн амин сүнс нь энд байгаа юм. Нүүдлийн мал аж ахуйг устгахдаа бол хятадууд Өвөр монголын нүүдлийн мал аж ахуйг устгахад бол зүгээр хашаажуулаад устгачихсан. 
Ер нь гадаадад бэлчээрийн гэж өөрсдийгөө нэрлэдэг гадны мал аж ахуй бол бас хашаажуулчихсан. Ингээд газрыг нь ингээд хэсэгчлээд эзэмшүүлээд өмчлүүлчихсэн болохоор тэндээ таримал ургамал тариад явдаг. Ингээд манайх бол байгалиас ургасан өвс тэжээл иддэг цорын ганц мал аж ахуй байдаг. Тийм учраас өвөлжөө хаваржаа хамгийн эмзэг нь болж байдаг байна.
Сая манай ажлын хэсэг маань тайлбарлаж байна. Өвөлжөө хаваржааны орчны газрыг эзэмшүүлэх гэдэг бол яг энэ орчинд айл буух, энэ хашаа саравчны орчныг нэг хийж болно. Гэтэл сая томъёоллыг харсан тиймээ. Хашаа өвөлжөө хаваржааны орчны бэлчээр гэж. Тэгэхээр би миний бэлчээр дээр зуд болчихоод байхад би энд Энхбаярын бэлчээр дээр очъё гэхэд Энхбаяр оруулахгүй байж болно. Яагаад гэвэл миний эзэмшлийнх. Би бол таны малыг оруулахгүй ээ, миний бэлчээр шүү дээ, миний эзэмшлийнх гэхээр энэ бол нөгөө нүүдлийн мал аж ахуйн маань үндсэн зарчим алдагдаад яваад байдаг. 

Тэгэхээр энэний зохицуулалт бол Иргэдийн төлөөлөгчдийн хурал дээр бэлчээрээр, нийтийн хурал дээрээ их том том эрхүүд уг нь оногдохоор тийм л уг нь концепци одоогоор бол хэлэлцэгдээгүй л явж байгаа л даа. Тэгэхээр энэ одоо үндсэн хуулинд маань нэг ороод явчих юм бол том асуудлаа шийдэх тал руугаа орох гээд байна. 
Өвөлжөө хаваржаа, тэрний орчин бэлчээртэй шүү дээ. Энэ бэлчээрийн ойролцоо, энэ өвөлжөөний ойролцоо бэлчээрийг хэлж байгаа юм. Танд тэр бэлчээрийг давхар эзэмшинэ гэсэн үг болчихож байгаа юм. Тэгэхээр энэ бол одоо бэлчээрийн хуулийн чинь гол сүнсүүд бол яг энд л шийдэгдэх гээд байна. Би бол энийг бэлчээрийн хуулийн хойшилсон шалтгаан бол орон нутгаас, малчдаар нэг жаахан хэлэлцүүлж санал авна уу гэсэн сайн яваагүй л байгаа юм билээ. Уг нь Хүнс, хөдөө аж ахуйн яам бол уг нь хэлэлцүүлэх байх л гэж хараад байгаа шүү дээ.
П.Алтангэрэл: -Энэ дээр. За Энхбаяр гишүүн.

Ж.Энхбаяр: -Санал хэлье. 36.2-ыг 36.3-тай хамт авч үзье гээд энийгээ ярихгүй орхичих нь зөв байх аа. Алтангэрэл дарга аа.

П.Алтангэрэл: -Алийг.

Ж.Энхбаяр: -36.2-ыг Тийм нэг, хоёр гурваа. Энэ заалтыг ерөөсөө яг тэр тусгай хуулиар зохицуулнаа л гэсэн бол тэр хуулийн хүрээнд нь бүгдээрээ энэ мал аж ахуйнхаа үндсэн төлбөр ашиглалтаа ярьсан нь дээр байх аа.

Су.Батболд: -Юу гэсэн үг вэ. Энэ хуулийг ерөөсөө хэлэлцэхгүй ээ гээд больчих. Зүгээр л больчих. Энийг одоо ингэж.

Ж.Энхбаяр: -Батболд даргаа, энэ та бид хоёрын асуудал биш шүү дээ. Бидний асуудал биш, битгий та ингэ л дээ. Бүгдээрээ жаахан эрүүл жаахан санал сонсоод л, хувь хүнд хандахгүй. 

Су.Батболд: -Таны гарч байгаа санал болгон чинь энэ хуулийг гаргахгүй ээ гэсэн санал гараад байна. Тэгвэл больчих. Энийг ингэж бид нар тамаа идэж ажлын хэсэг хуралдаж байх хэрэг ч алга. Угаасаа энэ улс төржөөд та нар хууль гаргах ч үгүй юм байна. Дараагийн Их Хурал дээр болно биз.
Энэ чинь энэ дээр бид нар энэ үндсэн хуулин дээрээ бэлчээрийн хуулийнхаа гол юмыг хийж өгөхгүй яаж Бэлчээрийн хууль гаргах гээд байгаа юм. Тэртэй тэргүй энэ чинь хуульгүйгээр малчид өвөлжөө хаваржааны орчны газрыг эзэмшээд явж байгаа. Одоо харин яагаад муудалцах гээд байна вэ гэхээр энэ дээр нь хуульгүй учраас хүн орж ирж буучихаад байна шүү дээ. 
Миний өвөлжөөн дээр хүн ирж буучихаад байна. Хуульгүй учраас чи Монгол Улсын иргэн учраас хаана ч байнаа гээд тэрэн дээр мянган хоньтой эр хүн ирж буучихаад хоёулаа хонио үхүүлчихээд ингээд байна шүү дээ. Тэгэхээр одоо энэ чинь хүн чинь хувийн өмч байна, мал нь хувийн өмч байна. Бид нарт хувийн өмчөө хадгалж маллах тодорхой хэмжээний газрыг нь эзэмшүүлэхээс өөр яах юм бэ.  20 жил ярилаа. Би энэ өвөлжөө, хаваржааны орчны бэлчээр гэж бэлчээр гэж тодорхойлсон. Бусад нь болж байж байгаа шүү дээ.

Ж.Энхбаяр: -Ойлгоод байнаа таныг. Бүгдийг яг суурь та бол нэг талаас аягүй зөв аргон тавиад байна. Би дэмжээд байна л даа. Гэхдээ Ганбямба гишүүний хэлдэг тэр бэлчээртэй холбоотой маргааны асуудал, ялангуяа монголын уламжлалт мал аж ахуйг цааш нь яаж авч явах юм бэ гэдэг асуудал шүү дээ. Одоо их олон хүн манай баруун аймгаас урагшаагаа мах авч иддэг юм. Дандаа энэ урд талын өглөгч одоо ахмадууд нь монгол мах иддэг юм. 
Нөгөө махаа идэж чадахаа больчихсон. Бэлчээр хашигдаад ирэхээр байгалийн тэр чинь тархуу ургамал нь байх бололцоогүй, заавал таримал ургамал тарина, нэг төрлийн ургамал тариад нөгөө гол суурь нөгөө амтлаг чанараа алдаад байхгүй. Одоо урдаас монгол мах идье гэдэг захиалга их ирж байна шүү дээ. Жаахан мах явуулчих гээд. 

Тэгээд бид нарын давуу тал буюу одоо эргээд Монгол Улсын давуу тал газар зүйн тодотголтой гэсэн бүтээгдэхүүн гаргах давуу тал гэдэг. Тэгэхээр би нэг тэр суурь юмаа одоо энэ гэхэд Хөдөө аж ахуйн яамны хүн байхгүй л байгаад байгаа, дутаад байна шүү дээ. Хөдөө аж ахуйн яам маань өөрөө энэ бэлчээрийн асуудал дээр юу яриад байгаа юм бэ гэх юм байхгүй. 
Су.Батболд: -Ажлын хэсэг дээр Хөдөө аж ахуйн яамны хүмүүс өчигдөржингөө байж байгаад бэлчээрийн хуулийнхаа концепцийн дагуу энийг тохирчихоод яваад өгсөн. Биньеэг дуудаад байхад ирэхгүй юм. 

П.Алтангэрэл: -Бат-Үүл гишүүн нэг тайлбар хэлээдэх.

Э.Бат-Үүл: -Харин би Ганбямба гишүүн, Энхбаяр гишүүн хоёрын санаа зовоод байгааг ойлгоод байгаа юм. Тэгэхдээ яг та хоёрын тавьж байгаа асуудлыг шийдэх гэж энэ заалт орж ирсэн шүү дээ. Өөрөөр хэлбэл тийм. Та нар өгүүлбэрээ сайн унш л даа.  Өвөлжөө хаваржааны бэлчээрийн газрыг эзэмших эрхийг иргэний хуулийн 481 дүгээрт заасны дагуу зохион байгуулалтанд орсон малчдын холбоо, нөхөрлөл гэж тов тодорхой заагаад өгсөн.
 Өөрөөр хэлбэл Энхбаяраа, яг нөгөө Өвөр монголчуудын гашуун туршлагыг л харин яг энд авч үзсэн байхгүй юу. Малчид өөрөө бэлчээрийн газраа хашаад, одоо тэр нь асуудал болчихсон байгаа. Яг тэрийг зориуд энд тусгасан байхгүй юу. Анхаарсан бол малчдын холбоо, нөхөрлөл нэг удаа үнэгүй гэж байгаа юм. 

Өвөлжөө хаваржааны газар эрчимжсэн мал аж ахуй гэдэг нь тусдаа. Энэ бол эрчимжсэн мал аж ахуйд ногдуулж байгаа газар энэ бас тусад нь гаргаж байгаа юм. Өвөлжөө, хаваржаан дээрээ 2 өвөлжөө хаваржаагаа булаацалдаад зодолдоод байна шүү дээ наана чинь. Тэгэхээр нь зориуд тэр өвөлжөө, хаваржаагий нь бас орчны газартай эзэмшүүлэхгүй бол одоо наадах чинь өвөлжөө хаваржаагаа булаацалдаад байна шүү дээ. Малчид энийг шийдэж өгөөч гээд байна шүү дээ. Тэгээд яг энэ нөгөө зөрчлүүдийг нь яг шийдэх гээд л энэ бүр зориуд энэ зүйл орж ирсэн байхгүй юу.
Тэгэхээр зэрэг одоо наад өгүүлбэрээ сайн уншаач. Ерөөсөө малчинд өгнө гээгүй байна шүү дээ. Холбоо, нөхөрлөл, тэгээд гэрээний дагуу, бүр төрөөс өөрөө мэдэж байгаа хэмжээгээр гэрээгээ хийгээд ингээд бүх юмыг нь зохицуулахаар л хийчихсэн байгаа. Тэрэн дээр зүгээр сайжруулах санал байвал авъя л даа.

П.Алтангэрэл: -Ер нь саналаа хураагаад нэг тийш нь шийдээд явчихъя. Наранхүү гишүүн санал хэлье. Тэгээд санал хураая.

Х.Наранхүү: -Би зүгээр нэг асууж лавлах гээд байна. Энэ 36.1 дээр өвөлжөө  хаваржааны бэлчээрийн газар гэж. 36.3 дээр бэлчээрийн газрыг эзэмшүүлэх, ашиглахтай холбогдсон харилцаа тусгай хуультай. Тэгэхээр өвөлжөө, хаваржааны бэлчээр, бэлчээрийн газар гэдэг чинь бас хоорондоо нэг ялгаа зааг гараад байнаа даа энд. Тийм юм байна уу, үгүй юу. Энэ дээр тэгж ойлгох уу.

Су.Батболд: -Жаахан ялгаатай.

Х.Наранхүү: -Тэгэхээр энийг зөв ойлгоод, зөв гаргачихвал би магадгүй бас Энхбаяр гишүүний яриад байгаа нэг хэсэг асуудал нь аяндаа бараг яачихаж магадгүй ч юм шиг харагдаад байгаа юм.

П.Алтангэрэл: -Буд гишүүн  хариулт өгөх юм уу энэ дээр. Буд гишүүн.

Р.Буд: -Тэгэхээр энэ гишүүдийн бас бэлчээрийн мал аж ахуйтай холбогдолтой зовнисон асуудлыг бас ойлгож байгаа юмаа. Тэгэхээр хуучин бол газрын тухай хуулинд хаваржаа, өвөлжөөний дорхи газрыг гээд томъёолоод одоо 20 жил мөрдчихсөн тийм хууль. Тэгэхээр тэр бол ердөө утгагүй заалт байсан юм билээ. Ерөөсөө л 0.7 газар гэсэн үг. Тийм учраас одоо үндэснийхээ мал аж ахуйг эрчимтэй аятайхан авч явъя гэвэл өвөлжөө, өвөлжилтийн бэлтгэл ажлыг нь хангах, мал хавар төллөдөг, хаваржааных нь бэлтгэл ажлыг хариуцсан тэр хэсгийг нь тэр орчмынх нь малчдад эзэмшүүлэх асуудал их чухал байгаа юм.

Тийм учраас Бат-Үүл гишүүн ч уншаад байна. Тэр холбоо, нөхөрлөлд нэг удаа өгнөө гэж. Бусад Наранхүү гишүүний асууж байгаа, бэлчээрийн газар гэдэг дотор бусад нөгөө зун, намар зусах газар нь, намаржаа одоо отор нүүдлийн асуудал, хужир мараа энэ бүх юмнууд энд орж байгаа учраас энд бол зориуд тэр дээд талд нь өвөлжөө хаваржааны гэж томъёолсон тэр.

П.Алтангэрэл: -Ойлгомжтой. Энэ саналыг дэмжиж байгаа гишүүд. Энэ томъёоллоор санал хураалгачихъя. Тэгээд дэмжигдэхгүй бол тэгээд. Дэмжиж байгаа гишүүд гараа өргөе. 11-8. Санал дэмжигдэж байна.
89. Төслийн “ГАЗАР ӨМЧЛҮҮЛЭХ, ЭЗЭМШҮҮЛЭХ, АШИГЛУУЛАХ” гэсэн 5 дугаар бүлэгт дор дурдсан агуулгатай зүйл нэмэх:

“37 дугаар зүйл. Ашигт малтмал, газрын тос, байгалийн хий

 ашиглах зориулалтаар газар эзэмшүүлэх
1.Ашигт малтмал, газрын тос, байгалийн хий ашиглах тусгай зөвшөөрөл авсан этгээд уг зөвшөөрлийг авснаас хойш 30 хоногийн дотор тухайн шатны Засаг даргад ашигт малтмал, газрын тос, байгалийн хий ашиглах зориулалтаар газар эзэмших тухай хүсэлтээ гаргана. 

2.Ашигт малтмал, газрын тос, байгалийн хий ашиглах зориулалтаар газар эзэмшүүлэх шийдвэрийг аймаг, нийслэл, сумын Засаг дарга гаргана.



3.Ашигт малтмал, газрын тос, байгалийн хий ашиглах зориулалтаар эзэмшүүлэх боломжтой газрын байршлыг аймаг, нийслэл, сумын газар зохион байгуулалтын ерөнхий төлөвлөгөөнд тусгасан байна.


4.Засаг дарга энэ хуулийн 37.2-т заасан шийдвэрийг гаргахдаа ашигт малтмал, газрын тос, байгалийн хий ашиглах тусгай зөвшөөрөл авсан нутаг дэвсгэрт оршин суугаа иргэдийн багийн Нийтийн Хурлын саналыг үндэслэнэ.
5.Ашигт малтмал, газрын тос, байгалийн хий  ашиглах тусгай зөвшөөрөл авсан этгээдэд тусгай зөвшөөрөлтэй талбайтай тэнцэх хүртэл хэмжээтэй газрыг эзэмшүүлнэ.

6.Ашигт малтмал, газрын тос, байгалийн хий ашиглах зориулалтаар газар эзэмших эрх олгохтой холбогдуулан байгаль орчинд нөлөөлөх байдлын үнэлгээ хийлгэхэд энэ хуулийн 34.5, 34.6, 34.7, 34.9-д заасныг нэгэн адил баримтална.” гэсэн ийм саналыг дээрх гишүүд гаргасан байна. Энийг асуулт асуухаас өмнө би бас нэг арга хэмжээ явуулаадахъя.

Баделхан гишүүн гарах гээд байх шиг байна. Түрүүний хурал дээр бид Байнгын хорооноосоо бас төрийн дээд шагналаар шагнагдсан хүмүүстээ дурсгалын зүйл гардуулсан. Баделхан гишүүн байхгүй байсан учраас одоо гардуулчихъя. (алга ташив)

За Энхбаяр гишүүн асууна гэсэн үү.


Ж.Энхбаяр: -Газар эзэмшүүлэх асуудал. Ийм нэг дахиад тодруулах зүйл гараад ирлээ. Иргэдийн багийн нийтийн хурал хуралдаад нэг санал гаргах нь ээ. Тэрийг сумын Засаг дарга одоо эзэмшүүлэх шийдвэрийг гаргах нь ээ. Сумын Засаг даргын дараа тэр шийдвэрийг дахиад аймгийн Засаг дарга гарганаа гэж ингэж ойлгогдоод байна зөв үү. Тийм, багийн хурлын саналыг үндэслээд.
 Ер нь эцсийн шийд. Ерөөсөө эцсийн шийд бол багийн хурал байна. Эндээс Ашигт малтмалын хэрэг эрхлэх газраас нөгөө Ашигт малтмалын газраас газар ашиглалтын лиценз олгоод, хүсэлт ирэх юм байна. Хүсэлтийн эцсийн шийдвэр нь Иргэдийн багийн нийтийн хурал асуудлыг шийднээ гэж ойлгох ерөөсөө ингэж ойлгож байна зөв үү.

Су.Батболд: -Энэ бас энэ хуулинд орж байгаа цоо шинэ зохицуулалтын нэг байгаа. Одоогийн хуулиар бол Ашигт малтмалын тухай хуулиар бол тэр газрын хэвлий дорхи ашигт малтмалыг ашиглах, түүнийг ашиглах зөвшөөрлийг нь А зөвшөөрлийг олгочихоод байгаа. Яг газар дээрх газрын гадаргуу хэсгийг нь ашиглах зөвшөөрлийг бол ерөөсөө олгохгүй байгаа. Энэнтэй холбоотой зөрчил жишээлэх юм бол Өмнөговь аймгийн Цогтцэций суман дээр гарсан байх жишээтэй. Газрын дорхийг нь бол ингээд А лицензээр Ашигт малтмалын газар, аймгийн Засаг дарга олгочихсон байж байдаг. Гэтэл Д хэсэг дээр нь сумын засаг дарга клонк барих шийдвэр гаргачихсан байх жишээтэй. Яагаад гэвэл сумын Засаг дарга би дээд тал нь бол надад хамаатай, доод талыг нь та нар олгосон юм байгаа биз. Гэтэл нөгөөдөхийг нь ухах шаардлага гарнаа даа. Ийм зөрчил гарч ирж байх шиг.

Тэгээд одоо бид нар юу гэж оруулсан юм бэ гэхээрээ хоёр дахь үндэслэл нь юу юм бэ гэхээрээ энэ бас нөхөн сэргээхтэй холбоотой асуудал. Аж ахуйн нэгж, компаниуд бол би зөвхөн тэр доод талыг нь ашиглах эрх авсан. Тэрийг ашиглалаа. Буцаагаад буллаа. Түүний дээрхтэй холбоотой одоо миний хүсч байгаагаар бол нөгөө газар маань булагдаад, дахиад одоо байгаа шигээ өвс ургамалтай тийм онгон байдлаараа үлдэх ёстой шүү дээ. Тийм байдлыг бий болоход дээрх газрынх нь эзэмших эрхийг нь бас давхар олгох нь бол зарчмын хувьд ач холбогдолтой гэж энийг оруулсан байж байгаа. 


Одоо гурав дахь юм нь бол хамгийн их шүүмжлэгдэж байгаа асуудал бол өнөөдөр тэрэн дээр оршин сууж, амьдралаа залгуулж байгаа иргэдийн саналыг ерөөсөө авахгүй байгаа. Нэг мэдэхэд А лицензээ авчихсан нөхөр ирээд ухаад эхэлдэг. Одоо тэгээд иргэдийн хамгийн их бухимдалтай байгаа юм юу юм бэ гэхээрээ энэ чинь одоо миний өвөлжөө хаваржааны газар. Эцэг өвгөдөөсөө ажил амьдралаа залгуулж байсан газар нэг нөхөр ухаад эхэллээ. Тэгээд ингээд яваад өгөх юм онгичоод яваад өгөх юм. Бид нарын санаа хаана байнаа. Бид нар чинь энэ газрын эзэн мөн юм уу, биш юм уу гэсэн бухимдал гарч байгаа учраас манай энэ чинь одоо  энэ хуулийг чинь хэлэлцүүлэхийн тулд бараг 18 аймгаар явж хэлэлцүүлэг зохион байгуулсан.

 Бүх аймгуудын газрын албаны дарга нар ирж энд хэлэлцүүлэг зохион байгуулсан. Улсын Их Хурлын гишүүд тэр дунд хоёр, гурван удаа семинар зохион байгуулсан. Тэгээд зөвхөн манай Байнгын хороо хэлэлцэж байнаа гээд Энхбаяр гишүүн өмнөөс яриад байгаа юм. Энийг чинь манай Байнгын хороо биш бүх Их Хурлын гишүүдийг оруулсан 2-3 удаагийн том семинарыг зохион байгуулсан шүү д ээ. Тэрэн дээр ирсэн саналуудын дотор бол энэ сум, багийн иргэдийн нийт хурлын саналыг авч байгаач ээ гэсэн санаа ирсэн. Тэгээд энэ бүр маш хатуу санал ирсэн. 
Одоо яг маргааш Улсын Их Хурлын чуулганаар орох юм бол одоо энэ дээр зүгээр гишүүд босоод л ирнэ. Ямар хатуу санал ирсэн бэ гэхээр бүр юу гэсэн бэ гэхээр багийн Иргэдийн хурлын нийт иргэдийн 3-ны 2 нь орсон байх ёстой. Тэгээд тэндээс бичгээр шийдвэр гарсан байх ёстой. Тэр шийдвэр нь эцсийн байна. Энд ашигт малтмал олборлуулахгүй ээ гээд гарчих юм бол тэгээд л дуусаа гэсэн юм орж ирнэ. Бид нар нэлээн зөөлрүүлээд, бүр хамгийн зөөлөн вариантаар хийсэн шүү манай ажлын хэсэг бол.
Зүгээр л одоо саналыг үндэслэнээ гээд. Маргааш бол манай Ц.Баярсайхан гишүүн эд нар бол босоод ирнэ. Тэгээд нэг ийм байдлаар оруулъя. Тэгэхгүй бол энэ нь өөрөө энэ бас нэлээн хүндрэлтэй байдалтай тулгарнаа гэсэн үүднээс ингэж оруулсан байж байгаа. За тэгээд тэр чинь нөгөө хэн хаана гарах вэ гэдэг нь тусгай хуулиудаар зохицуулагдаж байгаа. Сумын Засаг дарга ямар эрх хэмжээнд нэг шийдвэр гаргах вэ, аймгийн Засаг дарга, аймаг, нийслэлийн Засаг дарга ямар хэмжээнд шийдвэр гаргах вэ гэдэг нь хуулиуд дээр тодорхой байж байгаа гэж үзэж байгаа.

П.Алтангэрэл: -Сэдванчиг гишүүн.

Ц.Сэдванчиг: -Манай ажлын хэсэг энэ заалтыг шинээр оруулаад ирж байгаа юм байна. Би зүгээр шүүмжлэх агуулгаар биш гол нь болж байгаа юм байх даа л гэж бодоод байх юм. Ядахдаа Ашигт малтмалын хууль Ерөнхийлөгчийн зүгээс өргөн баригдана гэж байгаа. 
Тэгэхээр ямархуу агуулга, концепцитэй зүйл орж ирэх юм бол. Тэрийг энэ тэр харах боломж байгаагүй юм болов уу. Энэ чинь одоо ашиглалт явуулах газрыг үндсэнд нь эзэмшүүлнэ гэдэг агуулга явж байна шүү дээ. Хайгуулын зөвшөөрөл өнөөдөр хэний карманд, хэний эзэмшилд явж байгаа билээ. Тэр бүхэн тэгээд ашиглалт болоод явах байлгүй дээ яваандаа. Тэгээд одоо олгогдсон байгаа нь бол үнэхээр энэ дундын газар нутаг, бэлчээр байтугай өвөлжөө хаваржааныхаа талбайгий нь хүртэл давхцуулаад л олгочихсон байдаг юм байна лээ шүү дээ.  
Тэгээд одоо өмнө нь оруулж өгсөн 36 дугаар зүйлтэйгээ энэ чинь тэгээд яг амьдрал дээр зөрчилдөөд ирэх ийм л юм оруулаад ирсэн байх шиг байх юм. Энэ одоо болж байгаа юм уу. Ер нь бол замбараагүй олгочихсон байгаа шүү дээ. Тэгээд тэр бүхэн ашиглалт болоод явнаа гэвэл тэгээд тэр чинь бэлчээрийн дундын юу гэдэг юм ингээд зөрчил үүсээд явах нь байна  шүү дээ. Ашигт малтмалын хуулийн агуулга эд нарыг харсан юм байна уу, тэрэнтэй уялдсан юм байгаа юм уу, үгүй юу. Энэ бол нэг л болохгүй юм ороод ирчихсэн юм шиг санагдаад байх юм.

П.Алтангэрэл: -Батболд гишүүн.

Су.Батболд: -Энэ яг Сэдванчиг гишүүний санаа зовж байгаа зүйлийг зохицуулах гэж оруулж ирсэн байхгүй юу. Одоо бүр хэцүү болж байгаа. Компаниуд А зөвшөөрөл авахад, хуучин бол А-гаа аваад аймгийн Засаг дарга дээрээс очоод юмаа аваад тэгээд зулраад алга болдог байсан бол хоёр зөвшөөрөл авна. Ашигт малтмалаа олборлох зөвшөөрөл авна, дараа нь дахиад нөгөө дээрх газрыг ашиглах эзэмших зөвшөөрөл авч байгаа учраас ашигт малтмалын үйл ажиллагаа эрхэлж байгаа аж ахуйн нэгжид хоёр шатны ийм хүнд суртал бий болгож байгаа. 
Гэхдээ би энийг бол хүнд суртал гэж бодохгүй байгаа. Энэ бол таны нөгөө яриад байгаа тэр давхардсан, тэрэн дээр амьдарч байгаа иргэдийн эрх ашгийг хамгаалах, тэрнээс нь болоод хоёрын хооронд байгаль орчинд хортой, нөөц багатай ашигт малтмалыг ашиглахаас аж ахуйн нэгжүүд айгаад, зугатаагаад залхаад яваасай гэсэн тэр л үндэслэлээр хийсэн заалт.
Тэгээд би таны ярьж байгааг бол бүрэн дүүрэн хангасан заалт байна.

П.Алтангэрэл: -Энхбаяр.

Ж.Энхбаяр: -Монгол Улсын нутаг дэвсгэр чинь үндсэндээ бүх багт хуваагдчихсан байгаа. Багт хуваагдчихсан. Тэгэхээр эдийн засгийн багт хуваагддаг уу.

Су.Батболд: -Баг бол засаг захиргааны хамгийн бага нэгж болохоос биш нутаг дэвсгэрийн нэгж бол сумдад хуваагддаг. 

Ж.Энхбаяр: -Эцсийн шийдвэрийг тэгээд л баг гаргах нь байна гэдгийг л одоо дахин дахин бид нар ойлгох хэрэгтэй. Багийн тэнд байгаа нэг үндсэндээ манай жишээ нь аймагт гэхэд нэг сумын нэг баг бол 100-150 өрх, тэр өрхийн хурлын шийдвэргүйгээр тэнд ямар нэгэн гадас хатгах нь хорогдоноо л гэсэн ердөө л шууд ойлголт. Ийм л концепци орж ирж байна шүү дээ. 

Ц.Сэдванчиг: -Би дахиад нэг зүйл тодруулчихъя.

П.Алтангэрэл: -Буд гишүүн эхлээд.

Ц.Сэдванчиг: -Гэхдээ яах вэ асуудал ойлгогдож байна. Өнөөг хүртэл олгогдсон зүйлийг яах вэ л гээд байна шүү дээ. Өнөөг хүртэл ингээд хайгуулын зөвшөөрөл олгочихсон замбараагүй. Одоо Монгол Улсын нутаг дэвсгэрийн сүүлийн үед ярьж байгаагаар бол 20-иод хувь гэж яриад байгаа юм. Тэгээд наадах чинь ингээд ерөөсөө замбараагүй болгочихсон байгаа шүү дээ. Тэгээд энэ хууль гарснаар тэр хууль цэгцлэгдээд явах юм уу. Хайгуулын зөвшөөрөл олгосон талбайтай бэлчээр, энэ худаг ус, өвөлжөө хаваржаа тогтсон байгаа гээд байгаа шүү дээ. Тэгэхээр тэр хайгуулын зөвшөөрлүүд тэр зөвшөөрөлд хамаарагдах талбай ингээд үндсэндээ чөлөөлөгдөөд, энэ хууль гарснаар тиймээ. Ингээд цэгцлэгдээд явна гэж ойлгож болох уу.
П.Алтангэрэл: -Батболд гишүүн.

Су.Батболд: -Тэгэхээр хайгуулын зөвшөөрөл, ашиглалтын зөвшөөрөл хоёр бол тусдаа. Одоо Монгол Улсад мөрдөгдөж байгаа хуулиар хайгуулын зөвшөөрлийг бол 400 мянган га хүртэл олгож байгаа тиймээ. 400 мянга га гэдэг бол нэг нутаг, нэг улс, нэг сумын нутаг дэвсгэрийн хэмжээний хайгуул хийж болохоор байгаа байхгүй юу. Яг ашиглалтыг бол яг нөгөө нөөц байгаа газар энд л олгож байгаа. Тэгэхээр энэ хоёр бол хоорондоо ялгаатай зүйлээ гэж үзэж байгаа.

Хоёрдугаарт нь бол хууль буцаж хэрэглэхгүй болохоор бид нар энэ хуулиараа бол зохицуулна гээд хийнэ. Энэ хууль гарлаа гээд урд нь өгсөн юмнуудыг хүчингүй болгоно ч гэдэг юм уу ийм юм байхгүй байх. Би зүгээр таны асуултуудад хэн хариулт өгөх вэ гэхээр Ашигт малтмалын тухай хуулийг хэлэлцэх үед л энэ дээр нэлээн сайн ярилцаж бид нар тодорхой юмнуудыг цэгцэлж авах ёстой гэж бодож байна. Би энэ хуулийг бол хатуу.
Ц.Сэдванчиг: -Тэгэхээр энэ бол айхтар юм хийгээд өгчихөж байгаа байхгүй юу. Одоо тиймээ өнөөг хүртэл олгочихсон байгаа энэ ашигт малтмал, газрын тос бүр хий гээд энэ олгох зөвшөөрлийн хэмжээнд хамаарах талбайг үндсэнд нь эзэмшүүлэхээр ингээд нээгээд өгчихөж байгаа байхгүй юу хуулиар. Тэгээд Ашигт малтмалын хууль нь юу гэж гарч ирэх юм билээ тиймээ. Өнөөг хүртэл олгосныг нь баталгаажуулаад өгчихөж байгаа юм үндсэндээ.
П.Алтангэрэл: -Бат-Үүл гишүүн нэг тайлбар өгье.

Э.Бат-Үүл: -Яагаад ингэж эсвэл бид одоо хуулиа бичихдээ тийм тааруу бичсэн юм уу. Яг л гишүүдийн саналыг л одоо энэ яг гишүүдээс гарсан удаа дараа гарсан саналыг бүр зориуд оруулсан. Манай гишүүд юу ярьж байсан. Төвөөсөө А лиценз авсан улс очоод малчдыг шууд дээрэлхээд л бэлчээрийг нь ухаад л, өвөлжөөн дээр нь ухаад л ингээд бүр малчид баларлаа. 
Нөгөө бэлчээр, нүүдлийн соёл иргэншил маань будаа боллоо уул уурхайгаас болоод тэгээд. Яг наадахыг чинь та нар дээд талын зүйлтэй үз дээ. Багийн малчид нийлээд холбоо нөхөрлөл болж байгаа. Тэр газрыг эзэмшиж байгаа за юу. Тэгсний дараа одоо тэр эзэмшсэн газар дээр нь юм олдвол яах вэ гэдэг асуудал тавингуут дараагийн чинь зүйл хариулт болж байгаа байхгүй юу. Тэр багийн нийтийн хурлаар хэлэлцэнэ шүү. Яагаад гэвэл нөгөө багийн нөхөрлөл холбооны эзэмшилд бэлчээр чинь оччихсон байж байгаа.

Ингээд одоо бид малчдаа бэлчээрээ бүх юмаа нөгөө гишүүдийнхээ захиалсны дагуу дархлаад авсан байхгүй юу. Одоо тэд нарын зөвшөөрөлгүйгээр тиймээ тэгж очиж дураараа, тэгж очиж юм ухна гэж байхгүй ерөөсөө. Шууд зогсож байгаа байхгүй юу одоо. Тэд нараас зөвшөөрөл авъя гэвэл тэр одоо Батболд түрүүн жаахан хэллээ шүү дээ. Жишээ нь багийн малчид бол одоо яадаг вэ гэхээр бүр зарим нь арай гайгүй компани ч гэсэн очсон гэсэн зүгээр эргэж буцаад яваад өгдөг байхгүй юу. 
Одоо нөгөө бэлчээрийг нь аваачиж будаа болгож хаячихаад эргээд шулдаг. Багийнхан бол асууна шүү дээ. Одоо энэ хууль гарснаар яах вэ гэхээр багууд манай бэлчээрийг буцааж сэргээж өгөх үү гэдэг асуудал тавьж байна шүү дээ. Өгвөл зөвшөөрье бэлчээрийг нь. Тэгвэл ашиглуулъя хамаа алга. 

Өөрөөр хэлбэл яг энэ одоо баг дээрээ энэ бүх ард түмнээрээ л энэ асуудлыг хэлэлцүүлж байгаа нь нөгөө шууд ардчиллын хэлбэрээ л ашиглаж байгаа байхгүй юу даа ердөө л. Яг л тэгж хийж байгаа. Сайн уншаарай. Тэгэхээр өөрөөр хэлбэл 36 дугаар зүйлтэй нийлүүлээд уншаарай.

Су.Батболд: -Салгаад салгаад санал хураахаар ингээд хүмүүст ойлгомжгүй болоод байгаа юм. Бүгдээрээ эцсийн хэлэлцүүлэгт бүгдийг нь ингээд харах юм бол нэлээн тийм.
Э.Бат-Үүл: -Одоо бэлчээрийг чинь холбоо нөхөрлөл эзэмшинэ. Тэр нь баг дээрээ байна. Тэр багийн одоо эзэмшүүлсэн газраа яах вэ гэдгийг багийн иргэд хурлаараа шийднэ. Аягүй чухал зүйл байгаа юм. 

П.Алтангэрэл: -Ганбямба гишүүн.

Н.Ганбямба: -Багийн иргэдийн хурлын санал болох байх аа да. Хуучин бол орон нутгийн эзэмших, ашиглахад

П.Алтангэрэл: -Ирсэн дарааллаараа л яваад байгаа. Та хамгийн сүүлд ирсэн учраас хамгийн сүүлд байх.

Н.Ганбямба: -Эзэмших, ашиглах дээр энэ ашигт малтмалынх дээр нэг орон нутгийн санал авдаг хуультай байсан шүү дээ. Орон нутгийн санал гээд Засаг дарга нь зөвшөөрөхгүй ч гэсэн тэр бол эцсийн шийдвэр биш байсан. Тэрэнтэй адилхан байна уу багийнх. Багийн нийтийн хурлаар хэлэлцэх чинь.
Су.Батболд: -Хуучин бол ингээд сумын Иргэдийн хурлын төлөөлөгчдийн хурал, сумын Засаг дарга зөвшөөрөл өгдөг байсан бол тэр чинь малчид яагаад дургүйцээд байсан бэ гэхээр тэр сумын Засаг даргыг чинь худалдаж авчихаад байнаа. Тэгээд энэ 20 хэдэн хүнийг чинь худалдаж авчихаад.

Н.Ганбямба: -Тийм, одоо багийнх.

Су.Батболд: -Тухайн баг дээр орд нээгдэхэд тэгвэл баг нь шийднээ гэж байгаа. Бид нар нэлээн шууд ардчилал руу нь аваачиж хаяад байна л даа.

Н.Ганбямба: -Тэгэхээр Сэдээ гишүүн ээ, энэ багийн нийтийн хурлаар хэлэлцэнэ гэдэг бол аятайхан сонсогдож байгаа боловч энэ эцсийн шийдвэр биш. Тэгэхээр нөгөө хуучин сумын Засаг дарга, аймгийн Засаг даргаас санал авдагтай адилхан. Санал нь зөвшөөрөхгүй гэсэн ч гэсэн лиценз олгодог байсан юм хуучин. Тэгтэл яг нарийндаа, одоо бол багийн хурлаар зөвшөөрөхгүй байсан ч гэсэн тэр эцсийн шийдвэр биш болохоор багийн хурал бол формальный болчихож байгаа юм.
Су.Батболд: -Саналыг үндэслэнэ гэж байгаа юм. Үгүй гэвэл үгүй. 

Н.Ганбямба: -Үндэслэнэ гэж байгаа юм. Түрүүн бас тэгж байгаа юм.

Су.Батболд: -Тэгэхээр нөгөө ингэнэ шүү дээ. Бид нарын нөгөө бодож байгаа. Ганбямба гишүүн ээ.

Н.Ганбямба: -Саналыг үндэслэнэ гэдэг байсан. Хоёрдугаарт, энд тэгж байгаа. Хуулийн үед авсан ашиглах ба тусгай зөвшөөрөл авсан этгээдэд тусгай зөвшөөрөлтэй талбайтай тэнцэх хүртэл хэмжээний газар эзэмшүүлнээ гэхээр одоо өмнөх бид нар энэ юмыг яаж арилгах вэ гэдэг том проблем байгаа юм. Одоо бол яг нарийндаа энэ ашигт малтмалын газрын харилцаатай холбоотой юм бол өмчийн харилцаа. Ерөөсөө гол нь л өмчийн харилцаа. Гэтэл одоо Ашигт малтмалын хууль чинь лицензийн хууль шүү дээ. Цаасны хууль. 

Су.Батболд: -Тэгэхээр харин энийг хурдан өөрчильё.
Н.Ганбямба: -Тэгэхээр одоо бид нар өмчийн харилцаагаар нь хийж өгөхгүй бол ингээд л ерөөсөө хуучин лиценз авсан хэмжээгээр чинь чамд эзэмшүүлнэ гэх юм бол энэ нь бас айхтар заалт болчих гээд байгаа юм. Сэдванчиг гишүүнтэй би санал нэг байна.

Хоёрдугаарт тэр багийн нийтийн хурлаар хэлэлцэх нь сайхан боловч тэрнийг үндэслээд шийдвэр гаргахдаа эсрэг шийдвэр гарчих вий гэдэг тэр юм нь бас энэ дотор бүрхэг байна.

Су.Батболд: -Тэгэхээр гишүүдийн ирсэн санал хатуу байсан. Энэ дээр жаахан хатууруулж бас болно. Ер нь юу юм бэ гэхээр одоо бол нөгөө компани үнэхээр бид нар чинь ингээд дийлэхгүй байна шүү  дээ. Энийг сэргээчих ээ, нэг байгаль орчны байцаагч аваад дийлэхгүй байна шүү  дээ. 
Одоо компани зөвшөөрлөө авахын тулд нөгөө багийн нийтийн хурал дээр очиж оролцоно. Тэгээд би энийг чинь ийм болгоно, энд ийм өвс ургамал ургаж байсан бол 5 жилийн дараа манайх олборлолтоо хийгээд дуусахад ийм өвс ургамал ургана. Би танайд ийм худаг байгуулж өгье. Багийн төвийг чинь ингэе, энэ чинь ...биетэй болгоё. Энийг нөгөө иргэдэд нь өгчихөж байгаа байхгүй юу. Тэрүүгээрээ маш сайн зүйл болноо л гэж бодож байгаа.
Тэгэхдээ ашигт малтмал олборлодог аж ахуйн нэгжүүд бол биднийг харааж зүхэх байх л даа. Гэхдээ энэ сайн зүйл. Би сайн зүйл гэж бодож байна. Үндэслэнэ гэдэг бол би энэ үгэн дотор хамаг гол юм байна гэж бодож байгаа. За гэвэл за гэж үндэслэнэ, үгүй гэвэл үгүй гэж үндэслэнэ гэж үзэж байгаа. Манай Ц.Баярсайхан гишүүний томъёолол байгаа. Тэрийг гишүүдэд тараачихдаг юм уу. Тэр бол бүр их айхтар томъёолол байгаа. Тэр бол жаахан хатуу байсан. Бид нар жаахан зөөлрүүлсэн.
П.Алтангэрэл: -Бат-Эрдэнэ гишүүн.

Б.Бат-Эрдэнэ: -Тэгэхээр зэрэг энэ хамгийн гол түвэгтэй юм бол би ерөөсөө түрүүн ч асуусан. Яг одоо энэ яагаад энэ Эдийн засаг, Аюулгүй байдал, гадаад бодлогын байнгын хороогоор ингэж 3 Байнгын хороо хэлэлцэхгүй юм уу. Зөвхөн одоо ингээд газрын тухай хуулийг бол Байгаль орчны байнгын хороогоор хэлэлцээд гаргачих нь зөв гэж үзээд байгаа юм уу.

Су.Батболд: -Бид нар мэдэхгүй шүү дээ. Тэр Байнгын хороо хэлэлцэнэ гэвэл.

Б.Бат-Эрдэнэ: -Нэгдүгээрт, хоёрдугаарт бол одоо ингээд ашигт малтмалын тухай хуулийн шинэчилсэн найруулга яригдаад байгаа. Гэтэл энэтэйгээ одоо яаж уяж холбож өгөх юм бэ. Зөвхөн бид нар ойчин цойчин нэг зохицуулалтыг нь хийгээд өгчихдөг, тэгээд сүүлд нь энэ хуулин дээрээ одоо бид нар зохицуулалтыг нь хийчихсэн байгаа юмаа гээд ингээд яваад байх юм бол энэ улс орны чинь нөгөө үндэсний аюулгүй байдал бүрэн бүтэн байдал бусад юмнууд чинь ингээд болохгүй болоод байх нь байна шүү дээ. Тэгээд тэнд хуулинд зохицуулсан гэдэг. Нөгөөдөхийгөө бариад түрүүний манай гишүүдийн бариад байдаг нэгэнт зохицуулчихсан зарчим тодорхойлчихсон юм чинь тэрүүгээрээ явах ёстой гээд ингээд явчих юм бол хэцүү болох гээд байна шүү дээ. 

Одоо хууль өмнө нь олгогдсон ашигт малтмалын тухай хуулиар чинь газар нутгийнхаа 50-иас илүү хувийг нь өгчихөөд, одоо өнөөдөр бол яахав зүгээр ашигт малтмалын нөгөө агентлаг бол 20 гаруй хувьд хүргэсэн буулгасан гэж яриад байгаа боловч бодит байдал бол 50 хувьдаа л байж байгаа шүү дээ. 50-иас илүү хувьтай л байж байгаа ер нь яг ярих юм бол.
Тэгээд одоо энэ чинь дахиад ашигт малтмалын тухай хуулиар тэр лиценз тусгай зөвшөөрөл авчихсан аж ахуйн нэгж, хуулийн этгээдийг дахиад энүүгээр чинь баталгаажуулаад өгчих юм бол энэ чинь их түвэгтэй юм болох гээд байна шүү дээ.

П.Алтангэрэл: -Бат-Үүл гишүүн  хариулъя. Тэгээд саналаа хураагаад явъя хэдүүлээ.

Э.Бат-Үүл: -Би түрүүн Батболд гишүүний хэлсэн зүйл дээр нэг зүйлийг засахгүй бол хуулийг буцааж хэрэглэхгүй гэдэг ойлголт нь ямар ойлголт вэ гэвэл одоо энэ хууль гарангуут одоо энэ хайгуулын лицензтэй улсууд энэ хуулинд нийцүүлнэ. Өөрөөр хэлбэл энэндээ нийцүүлэх арга хэмжээ авна одоо мөн үү. Ингэж нийцүүлдэг байхгүй юу. Өөрөөр хэлбэл нийцүүлдэг. Шинэ хуулиндаа нийцүүлж үйл ажиллагаагаа явуулдаг. Энийг би бол зориуд хэлье.

Хоёрдугаарт нь би харин гайхчихлаа л даа. Одоо энэ чинь ингээд малчид яг одоо бэлчээрээ хамгаалаад, багийн Иргэдийн хурлаараа яг одоо манай ард иргэд юмаа сэддэг болж байгаа байхгүй юу. Одоо энэ чинь ингэж байгаа юм. Багийн хурлаар үндэслээд Засаг дарга шийдвэр гаргана. Засаг дарга гаргангуут эзэмшлийн гэрээ байгуулна. Тэр гэрээн дээр чинь нөгөө багийн Засаг дарга юуг үндэслэх вэ гэхээр багийн иргэдийн нөгөө хэлэлцээрийн үр дүнг үндэслэж гэрээ байгуулна шүү дээ. Одоо бэлчээрийг нь эргэж сэргээ. Одоо энэ бол үнэхээр урд ердөө энэнд Ашигт малтмалын хуулийн шинэчилсэн найруулга нь энэнд нийцэж гарна. Энд нийцэж гарна. Тийм учраас зориуд энийг оруулсан байхгүй юу.
Яагаад гэвэл Ашигт малтмалын хууль одоо гарахгүй байгаадаа их сонин сунжраад байгаа байхгүй юу. Ерөөсөө ажиллахгүй сунжраад байгаа. Тэр хооронд бөөн юм болчихоод болж өгөхгүй байгаа байхгүй юу. Тэгэхээр бид нар газрын хуулиараа газрын асуудлыг нь шийдээд өгч байгаа ийм л учиртай юм шүү дээ одоо. Гайхаад л байна одоо. 

П.Алтангэрэл: -Буд гишүүн.

Р.Буд: -Тэр 37.2-ийг нэг найруулгын хувьд авч үзэхгүй бол ашигт малтмал, газрын тос, байгалийн хий ашиглах зориулалтаар газар эзэмшүүлэх шийдвэрийг аймаг, нийслэл, сумын Засаг дарга гаргана гэж байгаа юм. Тэгэхээр энэ нутаг, дэвсгэрийн харьяаллын дагуу тухайн шатны Засаг дарга ч байдаг юм уу нэг ийм зүйл хийж өгөхгүй бол бүгдээрээ давхцсан шийдвэр гаргахаар. Түрүүн Батболд дарга энэ тусгай заалтаар зохицуулж байгаа, ямар хэмжээнийх нь ямар юуг гаргахгүй. Тэгэхээр энийг гурвуулангий нь нэг дор ингэж болохгүй байх аа. Давхардаж гарчихвал энэ чинь сум нь нэг шийдвэр гаргачихдаг. Тэгэхээр энийг тэр нутаг дэвсгэрийн харьяаллын дагуу тухайн шатны Засаг дарга гаргана гэдэг юм уу нэг тийм томъёолол найруулгын чанартай юмнууд яваад байна.

П.Алтангэрэл: -Дараагийн хэлэлцүүлэг дээр энийг анхаараад явчихъя. Наранхүү гишүүн.

Х.Наранхүү: -Энэ орон нутаг аймаг, сум ашигт малтмалын асуудал дээр тодорхой санал гэж байх ёстой гэдэг ерөнхий зарчмыг нь бол дэмжиж байгаа л даа. Тэгэхдээ яг бусад орны хууль бол яг энэ хэмжээн дээр ингээд ийм байдлаар орхичихдог байхгүй юу. Заавал ч үгүй ямар шат нь ямар оролцоотой гэдгийг нь зааж өгдөг. Тэгэхгүй бол бас эргээд л хүнд суртал, нөгөө л хээл хахууль, нөгөө л болж бүтэхгүй баахан юмнууд нь бий болчихдог. Бид нарт бол хөдөөгийн малчны асуудал, яг уул уурхайн асуудалтай яг ижилхэн ач холбогдлоороо нэг л ач холбогдол. Уул уурхай хөгжихгүй бол эргээд нөгөө улс орны эдийн засаг, тэгээд хөдөө мал аж ахуй адилхан л хөгжихгүй.
Тэгэхээр энэ дээр би зүгээр багийн хурал байна уу, сумын хурал байна уу, аймаг байна уу яг чухам юун дээр саналаа, юун дээр шийдээ гаргах вэ гэдгээ тодруулж өгөх хэрэгтэй л гэж бодоод байна. Энэ дээр бодсон уу ажлын хэсэг. Энийг цаашдаа бодож байгаа юм байгаа юм уу. Тэгэхгүй бол дээрээс нь одоо улсын хэмжээний ач холбогдолтой объект, зам харилцаа, гүүр юу байдаг юм юм барих гээд байдаг. 
Нөгөө юм нь тэнд нь нэг өвөлжөө байдаг юм уу, одоо нэг эвдэрсэн худаг байдаг юм уу. Тэгээд манай худагтай ашиглахгүй ч гэсэн худаг байгаа, энийг бид нар засаж авна гээд ингээд л улсын хэмжээний юмыг шийдэхгүй юм байгаад байна. Ийм юм зөндөө гараад байгаа байхгүй юу  амьдрал дээр.

Тэгэхээр энэ дээр оролцоноо, тэгэхдээ ийм ийм юмаа шийднэ шүү. Одоо юу гэдэг юм. Энэ газар дээр худаг байхгүй, өвөлжөө байхгүй гэдгийг нь баталгаажуулж, ийм юмаа хэлнээ. Тэгээд хууль чинь ингэж гарахгүй бол зүгээр нэг ерөнхий гарчихаар зэрэг хууль байгаагүйгээсээ ялгаагүй олон проблемуудтай болчихоод байгаа байхгүй юу.
П.Алтангэрэл: -Энэ асуудлыг ажлын хэсэг дараагийн хэлэлцүүлэгт орж ирэхдээ бүр нэлээн анхаараад, дахиад санал хураахад.

Э.Бат-Үүл: -Наадах чинь яг энэ хуулийн шинэчилсэн найруулгын гол зорилго сая яг энэ байсан байхгүй юу. Өөрөөр хэлбэл ангилаад, ангиллын алийг нь аль шат нь хариуцах юм бэ гэдгийг бүр тодорхой болгочихсон юм одоо хамгийн гол нь. Бүр тов тодорхой болгочихсон. Нөгөө урдах заалтууд нь бүр тодорхой болчихсон.
П.Алтангэрэл: -За ойлгомжтой. Энэ саналыг дэмжиж байгаа гишүүд гараа өргөе.

Ж.Энхбаяр: -Тэгэхдээ найруулахдаа.

П.Алтангэрэл: -Тэгнэ, дараа орж ирэхдээ дараагийн хэлэлцүүлэг дээр сайн анхаарч, саяын хэлсэн саналуудыг тусгаж оруулж ирнэ шүү. 11-8.

90. Төслийн “ГАЗАР ӨМЧЛҮҮЛЭХ, ЭЗЭМШҮҮЛЭХ, АШИГЛУУЛАХ” гэсэн 5 дугаар бүлэгт дор дурдсан агуулгатай зүйл нэмэх:

“38 дугаар зүйл.Концессын зориулалтаар газар эзэмшүүлэх


1.Концессын гэрээ байгуулах хүсэлт гаргагч нь концессын гэрээ байгуулах шийдвэр гарснаас хойш ажлын 5 өдрийн дотор тухайн аймаг, нийслэлийн Засаг даргад концессын зориулалтаар газар эзэмших тухай хүсэлтээ гаргана. 

2.Газар нь концессын гэрээний зүйлийн бүрдэл хэсэг бол уг гэрээтэй холбогдуулан газар эзэмшүүлэх шийдвэрийг аймаг, нийслэлийн Засаг дарга гаргана. 

3.Засаг дарга энэ хуулийн 37.1-д заасан хүсэлтийг хүлээж авснаас хойш ажлын 5 өдрийн дотор шийдвэрлэх үүрэгтэй.

4.Концессын гэрээний зүйлийн бүрдэл хэсэг нь газар бол уг гэрээнд газрын үнийг тусгасан байна. Газрын үнийг тооцох журмыг Засгийн газар батална. 

5.Концессын гэрээгээр эзэмшүүлэх газрын байршлыг улс, аймаг, нийслэлийн газар зохион байгуулалтын жилийн төлөвлөгөөнд тусгасан байна.



7.Концессын гэрээгээр эзэмшүүлэх газрын хэмжээг концессын зүйл, үйл ажиллагааны онцлогоос хамааруулан тогтооно. 
8.Концессын зориулалтаар газар эзэмших эрх олгохтой холбогдуулан байгаль орчинд нөлөөлөх байдлын үнэлгээ хийлгэхэд энэ хуулийн 34.5- 34.8-д заасныг нэгэн адил баримтална.” гэсэн саналыг ажлын хэсгийн гишүүд гаргасан байна. Энэ саналыг дэмжиж байгаа гишүүд. 11-8.
Энхбаяр гишүүн 5 өдөр гэдгийг бас нэг.

Ж.Энхбаяр: -Засаг дарга 37 ... хүсэлтийг хүлээн авснаас хойш ажлын 5 өдөр дотор шийдвэрлэх үүрэг хүлээж байгаа юм. Засаг дарга байхгүй ч юм уу ямар нэгэн нөхцөлд энэ хэрвээ шийдвэрлээгүй бол яах вэ. Жишээлбэл ашигт малтмалын нөгөө лиценз олгохтой л Засаг дарга шийдвэрээ гаргаж чадаагүй бол зөвшөөрсөн гэж үзнээ гээд шууд явуулчихдаг байхгүй юу. Тэрэн шиг энэ Засаг дарга тэгээд үүргээ биелүүлээгүй нөхцөлд тэгэхээр концессын шийдвэр яаж тэрэнтэй холбогдох гээд байгаа юм бэ гэдэг л.
П.Алтангэрэл: -Энийг бас яах уу. Товчхон.

Су.Батболд: -Товчхон тайлбарлачихъя. Энэ юу шүү. Концессын гэрээ байгуулах шийдвэр гаргасан гэж. Концессын гэрээ байгууллаа. Гарын үсэг зурлаа. Тэгээд 5 хоногийн дотор нөгөө Засаг дарга шийдвэрээ гаргана. Тэгээд Засаг дарга бол тэрнээс хойш 5 хоногийн дотор Засаг дарга шийдвэрээ гаргах юмаа. Тэгэхээр концессын хуулин дээр өөрөө нэн даруй шийдвэрлэнэ гэсэн тийм өгүүлбэр байгаа юм. Тийм учраас 5 хоног, ажлын 5 хоног. 10 хоног үндсэндээ. Гэрээг нэгэнт байгуулагдсан учраас шийдэхээс өөр арга байхгүй.

П.Алтангэрэл: -Энэ саналыг дэмжиж байгаа гишүүд 11-10. Санал дэмжигдэж байна.

91.Төслийн 37 дугаар зүйлийн 37.4 дэх хэсгийн “талууд жил бүр дүгнэнэ.” гэснийг “дүгнэх журмыг газрын асуудал эрхэлсэн төрийн захиргааны төв байгууллага батална.” гэж өөрчлөх; Энэ саналыг дэмжиж байгаа гишүүд. 11-10. Санал дэмжигдэж байна.
92.Төслийн 37 дугаар зүйлд дор дурдсан агуулгатай 37.6 дахь хэсэг нэмэх:

37.6.Аймаг, нийслэл, дүүргийн газрын алба, сумын газрын даамал дор дурдсан тохиолдолд холбогдох мэдээллийг газрын мэдээллийн санд тухай бүр оруулна:


37.6.1.газар эзэмших эрх олгосон, хугацааг сунгасан, шилжүүлсэн бол эрх бүхий этгээдийн шийдвэрийг үндэслэн;

37.6.2. газар эзэмших эрхийг барьцаалсан;
37.6.3. газар эзэмших эрх дуусгавар болсон. Энэ саналыг дэмжиж байгаа гишүүд. 11-10. Санал дэмжигдэж байна.

93. Төслийн “ГАЗАР ӨМЧЛҮҮЛЭХ, ЭЗЭМШҮҮЛЭХ, АШИГЛУУЛАХ” гэсэн 5 дугаар бүлэгт дор дурдсан агуулгатай .... дугаар зүйл нэмэх:
“39 дүгээр зүйл. Газар эзэмших хүсэлт гаргах 

1.Газар эзэмших хүсэлт гаргах, хүсэлтийг хянан шийдвэрлэхтэй холбогдсон нарийвчилсан харилцааг Газрын кадастрын тухай хуулиар зохицуулна.” Энэ саналыг дэмжиж байгаа гишүүд. 11-10. Санал дэмжигдэж байна.

94.Төслийн 38 дугаар зүйлийн 38.1.4 дэх заалтын “эд хөрөнгийн эрхийн улсын бүртгэлд бүртгүүлсний үндсэн дээр газар эзэмших эрхийг энэ хуульд заасны дагуу” гэснийг “газар эзэмшүүлэх тухай шийдвэр гаргасан этгээдийн зөвшөөрөлтэйгээр газар эзэмших эрхээ” гэж өөрчлөх; Энэ саналыг дэмжиж байгаа гишүүд. 11-9. Санал дэмжигдэж байна.

95.Төслийн 38 дугаар зүйлийн 38.1 дэх хэсэгт дор дурдсан агуулгатай заалт нэмэх:

“38.1.6.тухайн газрыг улсын болон орон нутгийн тусгай хэрэгцээнд авах шийдвэр гарсан бол хуульд заасан нөхөх олговор авах гэсэн заалтыг дэмжиж байгаа гишүүд. 11-10. 

96. Төслийн 38 дугаар зүйлийн 38.1.8 дахь заалтын “газрыг” гэсний дараа “үнэгүй” гэж нэмэн, “ашиглах” гэснийг хасах; Энэ саналыг дэмжиж байгаа гишүүд. 11-10. Санал дэмжигдлээ.

97.Төслийн 38 дугаар зүйлийн “38.2.6.энэ хуульд заасны дагуу газар эзэмших эрхийг барьцаалах, бусдад шилжүүлэх тохиолдолд эд хөрөнгийн эрхийн улсын бүртгэлд бүртгүүлэх;” гэсэн заалтыг хасах; Энэ саналыг дэмжиж байгаа гишүүд. 11-10. Санал дэмжигдэж байна.

98.Төслийн 38 дугаар зүйлийн 38.2 дахь хэсэгт дор дурдсан агуулгатай заалт нэмэх:

“38.2.8.аж ахуйн үйл ажиллагааны болон ашигт малтмал, газрын тос, байгалийн хий ашиглах, концессын зориулалтаар газар эзэмших тохиолдолд байгаль орчинд нөлөөлөх байдлын үнэлгээг хийлгэх.” Энэ саналыг дэмжиж байгаа гишүүд. 11-10. Санал дэмжигдэж байна.

99. Төслийн 39 дүгээр зүйлийн 39.1 дэх хэсгийн “хүсэлтээ” гэсний дараа “аймаг, нийслэл,” гэж нэмэх; Энэ саналыг дэмжиж байгаа гишүүд гараа өргөе. 11-10. Санал дэмжигдлээ.

100. Төслийн 40 дүгээр зүйлийн 40.1.1 дэх заалтын “газар эзэмшигчийн нэгж талбар дээрх эд хөрөнгө өмчлөх эрхийн улсын бүртгэлд бүртгэгдсэн” гэснийг хасах; Энэ заалтыг дэмжиж байгаа гишүүд. 11-10. Санал дэмжигдэж байна.

101. Төслийн 40 дүгээр зүйлийн 40.2.Газар эзэмшигч нь энэ хуулийн 41.1-д заасны дагуу газар эзэмших эрхээ бусдад шилжүүлэхэд газрын төлбөртэй холбогдсон болон гэрээгээр хүлээсэн бусад үүрэг хамтдаа шилжинэ” гэснийг хасах; Энэ саналыг дэмжиж байгаа гишүүд. 11-10. Санал дэмжигдэж байна.

102. Төслийн 41 дүгээр зүйлийн 41.1 дэх хэсгийг дор дурдсанаар өөрчлөн найруулах:

“41.1.Энэ хуульд өөрөөр заагаагүй бол газар эзэмшигч нь газар эзэмших эрхээ өмчлөгчийн зөвшөөрөлтэйгөөр, хуульд нийцүүлэн Монгол Улсын иргэн, хуулийн этгээдэд барьцаалж болно.” гэсэн заалт. 11-10. Санал дэмжигдэж байна. 

103. Төслийн 42 дугаар зүйлийн 42.1 дэх хэсэгт дор дурдсан агуулгатай заалт нэмэх:

“42.1.5.газар эзэмшигч газар эзэмших гэрээгээ цуцлах хүсэлт гаргасан;” заалтыг нэмэх нь байна. Энийг дэмжиж байгаа гишүүд. 11-10. Санал дэмжигдлээ.

104. Төслийн 43 дугаар зүйлийн 43.1.3 дахь хэсгийн “тариалангийн” гэснийг хасах; Энэ саналыг дэмжиж байгаа гишүүд. 11-9. Санал дэмжигдлээ.

105. Төслийн 43 дугаар зүйлийн 43.2, 43.3 дахь хэсгийг дор дурдсанаар өөрчлөн найруулах:

“43.2.Засаг дарга энэ хуулийн 43.1-д заасан үндэслэлээр газар эзэмшүүлэх тухай шийдвэрийг хүчингүй болгож, газар эзэмших гэрээг цуцална.

43.3.Энэ хуулийн 43.2-т заасан шийдвэрийн талаар газар эзэмшигч болон эд хөрөнгийн эрхийн улсын бүртгэлийн асуудал эрхэлсэн төрийн захиргааны байгууллагад ажлын 5 өдрийн, хэрэв газар эзэмших эрх барьцаанд байгаа бол барьцаалагчид ажлын 14 өдрийн дотор  албан ёсоор мэдэгдэнэ.” гэсэн заалтыг нэмье гэсэн санал байна. Энэ саналыг дэмжиж байгаа гишүүд. 11-9.  Санал дэмжигдлээ. 


106. Төслийн 43 дугаар зүйлийн 43.5 дахь хэсгийг дор дурдсанаар өөрчлөн найруулах:

“43.5.Энэ хуулийн 43.2-т заасан шийдвэрийн талаар газар эзэмшигч болон барьцаалагч шүүхэд гомдол гаргасан бол шүүхийн хүчин төгөлдөр шийдвэр гартал тухайн газрыг бусдад өмчлүүлэх, эзэмшүүлэх, ашиглуулахыг хориглоно.” гэсэн заалтыг дэмжиж байгаа гишүүд гараа өргөе. 11-10. Санал дэмжигдэж байна.

107. Төслийн 44 дүгээр зүйлд дор дурдсан агуулгатай 44.4, 44.5 дахь хэсэг нэмэх:

“44.4.Хуульд өөрөөр заагаагүй бол дараах газрыг нийтээр ашиглана: 

44.4.1.зуслан, намаржаа,  бэлчээр дэх уст цэг, хужир мараа бүхий газар;

44.4.2. хот, тосгон, бусад суурины нийтийн эдэлбэрийн газар;

44.4.3. зам, шугам сүлжээний газар;

44.4.4. ойн сан бүхий газар;

44.4.5. усны сан бүхий газар.”

44.5.Энэ хуулийн 44.4-т заасан газрын ашиглалтад харьяалах нутаг дэвсгэрийн Засаг дарга хяналт тавина.” Энэ заалтыг дэмжиж байгаа гишүүд. 11-9. Санал дэмжигдэж байна.

108. Төслийн 45 дугаар зүйлийг 48 дугаар зүйл болгон, дор дурдсанаар өөрчлөн найруулах:

“48 дугаар зүйл.Төрийн өмчийн газрыг ашиглуулах зориулалт

48.1.Төрийн өмчийн газрыг дараах этгээдэд дор дурдсан зориулалтаар ашиглуулна:

48.1.1.Монгол Улсын 18 насанд хүрсэн иргэн, хуулийн этгээдэд аж ахуйн үйл ажиллагааны;
48.1.2.гадаад улсын дипломат төлөөлөгчийн болон консулын газар, олон улсын байгууллага, түүний төлөөлөгчийн газарт үндсэн үйл ажиллагаанд нь; 

48.1.3.Монгол Улсад байнга /183 хоногоос дээш хугацаагаар/ оршин суугаа гадаадын иргэн, харъяалалгүй хүнд гэр бүлийн хамтын хэрэгцээний;

48.1.4.сууц өмчлөгчдийн холбоонд нийтийн зориулалттай орон сууцны байшингийн орчны газрыг тохижуулах, арчлах, хамгаалах; 

48.1.6.Монгол Улсын хууль тогтоомжийн дагуу байгуулагдан үйл ажиллагаа явуулж байгаа, Монгол Улсад татвар төлөгч хуулийн этгээдэд ашигт малтмал, газрын тос, байгалийн хий эрэх, хайх;
48.1.7.концессын. Дээрх саналыг дэмжиж байгаа гишүүд. 11-9. 

109. Төслийн “ТӨРИЙН ӨМЧИЙН ГАЗРЫГ АШИГЛУУЛАХ” гэсэн зургадугаар бүлэгт дор дурдсан агуулгатай зүйл нэмэх:
“49 дүгээр зүйл. Газар ашиглагчийн эрх үүрэг

1.Газар ашиглагч дараах эрхтэй:       


1.гэрээнд заасан зориулалтын дагуу газрыг ашиглах;     

2.ашиглаж байгаа газрынхаа төлөв байдал, чанарын улсын хянан баталгааг  гаргуулах;     
Гишүүдийг оруул оруул. Одоо дуусах гээд байна л даа. Одоо ерөөсөө цөөхөн. Дуусах гээд байна.  Яагаад та нар гишүүдээ гаргаад явуулчихав. Оруул, дууд. Дэмжээд байгаа юм л даа. Дээрх саналыг дэмжиж байгаа гишүүд. 

  3.гуравдагч этгээдийн газарт учруулсан хохирлыг буруутай этгээдээр тогтоосон журмын дагуу нөхөн төлүүлэх;    

4.газрын тухай хууль тогтоомж, газар ашиглах гэрээнд заасан үүргээ зохих ёсоор биелүүлж байсан бол газар ашиглах эрхийн хугацааг сунгуулах.  

2.Газар ашиглагч дараах үүрэгтэй:               



2.1.газар ашиглах гэрээнд заасан нөхцөлийг биелүүлэх;          


2.2.газрыг үр ашигтай, зохистой ашиглах, хамгаалах, байгаль орчныг хамгаалах тухай хууль тогтоомж болон төрийн эрх бүхий байгууллагаас газар ашиглалттай холбогдуулан тавьсан хууль ёсны шаардлагыг биелүүлэх;     


2.4.газрын төлбөрийг тогтоосон хугацаанд төлөх;          


2.5.газрын төлөв байдал, чанарын улсын хянан баталгааг тогтоосон журмын дагуу хийлгэх;


2.6.үйл ажиллагаагаа эхлэхээс өмнө байгаль орчинд нөлөөлөх байдлын үнэлгээг эрх бүхий мэргэжлийн байгууллагаар хийлгүүлэх;


2.7.бусдын эрх, хууль ёсны ашиг сонирхлыг зөрчихгүй байх.” Дээрх саналыг дэмжиж байгаа гишүүд. 11-11. Санал дэмжигдэж байна.

110. Төслийн 47 дугаар зүйлийн 47.7 дахь хэсгийн “33.2, 33.4, 34.1-34.5, 34.6,  38.1.1-38.1.3, 38.2-38.2.5-д” гэснийг “37, 39.1-д” гэж өөрчлөх; Саналыг дэмжиж байгаа гишүүд. 11-11. Санал дэмжигдэж байна.

111. Төслийн 48 дугаар зүйлийн 48.5 дахь хэсгийн “аймаг, нийслэлийн” гэснийг “дүүргийн” гэж өөрчлөх; Саналыг дэмжиж байгаа гишүүд. 11-10. Дэмжигдэж байна.

112. Төслийн “ТӨРИЙН ӨМЧИЙН ГАЗРЫГ АШИГЛУУЛАХ” гэсэн 6 дугаар бүлэгт дор дурдсан агуулгатай дараах зүйл нэмэх:

“51 дүгээр зүйл. Монгол Улсын иргэн, хуулийн этгээдэд аж ахуйн үйл ажиллагааны зориулалтаар газар ашиглуулах

1.Монгол Улсын 18 насанд хүрсэн иргэн болон хуулийн этгээдэд аж ахуйн үйл ажиллагааны зориулалтаар газар ашиглуулна.

2.Аж ахуйн үйл ажиллагааны зориулалтаар газар ашиглуулахад энэ хуулийн 34.5-34.9-д заасныг нэгэн адил баримтална гэснийг дэмжиж байгаа гишүүд. 11-11. 

113. Төслийн ТӨРИЙН ӨМЧИЙН ГАЗРЫГ АШИГЛУУЛАХ” гэсэн 6 дугаар бүлэгт дор дурдсан агуулгатай дараах зүйл нэмэх:
 

“55 дугаар зүйл. Ашигт малтмал, газрын тос, байгалийн хий эрэх,





                хайх зориулалтаар газар ашиглуулах
1.Ашигт малтмал, газрын тос, байгалийн хий эрэх, хайх зориулалтаар газар ашиглуулахад энэ хуулийн 37 дугаар зүйлд заасныг нэгэн адил баримтална гэснийг дэмжиж байгаа гишүүд. 11-10.

114. Төслийн ТӨРИЙН ӨМЧИЙН ГАЗРЫГ АШИГЛУУЛАХ” гэсэн 6 дугаар бүлэгт дор дурдсан агуулгатай дараах зүйл нэмэх:

“56 дугаар зүйл. Концессын зориулалтаар газар ашиглуулах
“....1.Концессын зориулалтаар газар ашиглуулахад энэ хуулийн 38 дугаар зүйлд заасныг нэгэн адил баримтална. Энэ саналыг дэмжиж байгаа гишүүд. 11-11.

115.  Төслийн 49 дүгээр зүйлийг дор дурдсанаар өөрчлөн найруулах:

“57 дугаар зүйл. Тусгай хэрэгцээг үндэслэн газрыг нөхөх
 олговортойгоор cолих буюу эргүүлэн авах

57.1 Энэ хуулийн 13.3.1-13.3.9, 13.4-д заасан тусгай хэрэгцээг үндэслэн бусдын эзэмшил газрыг гэрээний хугацаа дуусахаас өмнө бүхэлд нь буюу түүний тодорхой хэсгийг тухайн газар эзэмшигчтэй урьдчилан тохиролцож гэрээ байгуулсны дагуу нөхөх олговортойгоор солих буюу эргүүлэн авч болно. 

57.2. Улсын тусгай хэрэгцээг үндэслэн бусдын эзэмшил газрыг бүхэлд нь буюу түүний тодорхой хэсгийг нөхөх олговортойгоор солих буюу эргүүлэн авах шийдвэрийг энэ хуулийн 15.1.4-т заасан төлөвлөгөөний дагуу Засгийн газар, орон нутгийн тусгай хэрэгцээг үндэслэн бусдын эзэмшил газрыг гэрээний хугацаа дуусахаас өмнө бүхэлд нь буюу түүний тодорхой хэсгийг нөхөх олговортойгоор солих буюу эргүүлэн авах шийдвэрийг энэ хуулийн 18.1.2-т заасан төлөвлөгөөний дагуу аймаг, нийслэлийн Засаг дарга гаргана. 

57.3. Энэ хуулийн 57.2-т заасан шийдвэр гарахаас өмнө тусгай хэрэгцээнд авахаар төлөвлөж буй газрын хил хязгаарын дотор багтаж байгаа нийт газар эзэмшигчдийн гуравны хоёроос доошгүй хувьтай нь тохиролцож гэрээ байгуулсан байна. 

57.4.Энэ хуулийн 49.2-т заасан шийдвэрт газар эзэмшигчтэй байгуулсан гэрээг харгалзан уг газраас салгаж үл болох үл хөдлөх эд хөрөнгийн тухайн үеийн зах зээлийн ханшаар үнэлсэн үнэ, газрыг чөлөөлөх зардлыг  тусгана. 

57.5.Энэ хуулийн 49.1-д заасны дагуу бусдын эзэмшил газрыг солих буюу эргүүлэн авахад газар эзэмшигчид олгох нөхөх олговрыг улс, орон нутгийн төсвөөс гаргана. 

57.6.Газрыг нөхөх олговортойгоор солих буюу эргүүлэн авах ажлыг аймаг, нийслэлийн Засаг дарга, газрын асуудал эрхэлсэн төрийн захиргааны байгууллагатай хамтран зохион байгуулна. 

57.7.Хувийн гэр, амины орон сууцны хашааны газрыг нөхөх  олговортойгоор солих буюу эргүүлэн авах тохиолдолд түүнийг чөлөөлөх ажлыг 5 дугаар сарын 15-ны өдрөөс 9 дүгээр сарын 15-ны өдрийн хооронд хийнэ.

57.8.Газрыг нөхөх олговортойгоор солих буюу эргүүлэн авах, газар чөлөөлөх, нүүлгэн шилжүүлэхтэй холбогдсон нарийвчилсан харилцааг тусгай хуулиар зохицуулна.” Энэ саналыг дэмжиж байгаа гишүүд. 11-11. 

116. Төслийн 50 дугаар зүйлийг 58 дугаар зүйл болгон, дор дурдсанаар өөрчлөн найруулах:

“58 дугаар зүйл. Газрыг солих буюу эргүүлэн авахад 

                   олгох нөхөх олговор

58.1.Тусгай хэрэгцээг үндэслэн газрыг солих буюу эргүүлэн авахад олгох нөхөх олговрыг хууль ёсны газар эзэмшигчид олгоно. 

 58.2.Газар ашиглагчид зөвхөн газар чөлөөлөхөд гарах зардлыг олгоно. 

58.3.Тусгай хэрэгцээг үндэслэн газрыг бүхэлд нь буюу түүний тодорхой хэсгийг солих буюу эргүүлэн авахаар газар эзэмшигчтэй урьдчилан тохиролцож гэрээ байгуулсан өдрөөс хойш тухайн газарт оруулсан хөрөнгө оруулалт, барьж байгуулсан барилга байгууламжийн үнийг нөхөх олговрын үнэлгээнд оруулахгүй.  

58.4.Нөхөх олговрын үнэлгээг тогтоохдоо энэ хууль болон Хөрөнгийн үнэлгээний тухай, Газрын кадастрын тухай хуульд заасан зарчим, аргачлалыг баримтална.” Энэ саналыг дэмжиж байгаа гишүүд. 11-11.

117. Төслийн 51 дүгээр зүйлийг 59 дүгээр зүйл болгон, дор дурдсанаар өөрчлөн найруулах:

“59.1.Засгийн газар гамшгийн аюулаас хүн ам, мал, амьтан, эд хөрөнгө, хүрээлэн байгаа орчныг урьдчилан сэргийлэх, аврах, хор уршгийг арилгах, хойшлуулшгүй сэргээн босгох зорилгоор бусдын эзэмшил, ашиглалтад байгаа газрыг уг нөхцөл байдал арилтал захиргааны журмаар нийтийн  эдэлбэрт болон тусгай хэрэгцээнд төлбөртэй буюу төлбөргүйгээр ашиглах тухай шийдвэр гаргаж болно.” Энэ саналыг дэмжиж байгаа гишүүд. 11-10. Дэмжиж байна.

118. Төслийн 52 дугаар зүйлийн 52.2 дахь хэсгийг 52.2, 52.3 дахь хэсэг болгон, дор дурдсанаар өөрчлөн найруулах:

 “52.2.Энэ хуулийн 52.1.1-д заасан үндэслэл бий болсон бол газар эзэмшигч, ашиглагч нь тухайн газрыг 45 хоногийн дотор чөлөөлнө.

52.3.Энэ хуулийн 52.1.2-т заасан үндэслэл бий болсон бол газар эзэмшигч нь нөхөх олговрыг, газар ашиглагч нь газар чөлөөлөхөд гарах зардлыг хүлээн авснаас хойш 10 хоногийн дотор чөлөөлнө.” Энэ саналыг дэмжиж байгаа гишүүд. 11-11.

119. Төслийн 52 дугаар зүйлийн 52.5 дахь хэсэгт  дор дурдсан агуулгатай 52.5.3 дахь заалт нэмэх: 

“52.5.3.энэ хуулийн 49.3-д заасан гэрээг байгуулаагүй газар эзэмшигч энэ хуулийн 49.2-т заасан шийдвэр гарснаас хойш газрыг чөлөөлөхгүй байгаа.” гэж нэмэх. Энэ саналыг дэмжиж байгаа гишүүд. 11-10.

120. Төслийн 53 дугаар зүйлийг 61 дүгээр зүйл болгон дор дурдсанаар өөрчлөн найруулах:

“61 дүгээр  зүйл. Бусдын эзэмшил, ашиглалтад байгаа газрыг 

      



хязгаарлагдмал эрхтэйгээр ашиглах, уг газарт 






       нэвтрэх, дайран өнгөрөх

 61.1.Үл хөдлөх эд хөрөнгө өмчлөгч нь эд хөрөнгөө ашиглах, хамгаалах зорилгоор зам, цахилгаан, холбооны болон инженерийн шугам татах, гарц гаргах болон бусад зориулалтаар бусдын эзэмшил, ашиглалтад байгаа газрыг  хязгаарлагдмал  эрхтэйгээр ашиглахыг шаардах эрхтэй.

61.2.Газар эзэмшигч, ашиглагч болон уг газрыг хязгаарлагдмал эрхтэйгээр ашиглахаар шаардаж буй этгээдийн хооронд хэлэлцэн тохиролцсоны үндсэн дээр газрыг хязгаарлагдмал эрхтэйгээр ашиглах эрх үүсэх бөгөөд тухайн газрыг эзэмших, ашиглах эрх өөр этгээдэд шилжихэд газрыг хязгаарлагдмал эрхтэйгээр ашиглах бусдын эрх хадгалагдана.

61.3.Газар эзэмшигч, ашиглагч нь газраа бусдад хязгаарлагдмал эрхтэйгээр ашиглуулснаас уг газрыг зориулалтын дагуу ашиглах боломжгүй болбол тийнхүү ашиглахаа зогсоохыг газрыг хязгаарлагдмал эрхтэйгээр ашиглаж байгаа этгээдээс шаардах эрхтэй.

61.4.Бусдын эзэмшил, ашиглалтад байгаа газарт нэвтрэх, дайран өнгөрөхийг хориглосон дохио тэмдэг тавих, хашаа барих зэргээр тусгайлан хамгаалаагүй бол аливаа этгээд тухайн газарт  хохирол учруулахгүйгээр нэвтэрч, дайран өнгөрч болно. 

61.5.Энэ хуулийн 61.4-т заасан хориглох дохио тэмдгийн загвар, түүнийг хэрэглэх журмыг газрын асуудал эрхэлсэн төрийн захиргааны төв байгууллага батална.

61.6.Газрыг хязгаарлагдмал эрхтэйгээр ашиглахтай холбогдсон бусад харилцааг Иргэний хуулиар зохицуулна.” Энэ саналыг дэмжиж байгаа гишүүд. 11-11. Санал дэмжигдлээ.

121. Төслийн 56 дугаар зүйлийн 56.2 дахь хэсгийн “малчдын” гэсний дараа “холбоо,” гэж нэмэн, “ашиглуулж” гэснийг “эзэмшүүлж” гэж өөрчлөх; Энэ саналыг дэмжиж байгаа гишүүд. 11-9. 

122. Төслийн 56 дугаар зүйлийн “56.5.Эрчимжсэн суурин мал аж ахуй эрхлэх болон тэжээвэр амьтныг өсгөн үржүүлэх зорилгоор хашсан бэлчээрийг иргэн, аж ахуйн нэгж, байгууллагад улирал харгалзахгүй тодорхой болзол, гэрээний дагуу ашиглуулж болно.” гэсэн хэсгийг хасах; Энэ заалтыг дэмжиж байгаа гишүүд. 11-11. Санал дэмжигдлээ.

123. Төслийн 62 дугаар зүйлийн 62.1 дэх хэсэгт дор дурдсан агуулгатай заалт нэмэх:

“62.1.4.газар эзэмших, ашиглах талаар иргэн, хуулийн этгээдийн хооронд үүссэн маргааныг тухайн шатны Засаг дарга.” Энэ саналыг дэмжиж байгаа гишүүд. 11-10. 

124. Төслийн “Газрын тухай хууль тогтоомжид тавих хяналт“ гэсэн 63 дугаар зүйлийг хасах; Энэ саналыг дэмжиж байгаа гишүүд. 11-11.

125. Төслийн “Төрийн өмчийн газрыг ашиглуулах” гэсэн зургадугаар бүлгийн гарчгийг хасах; Энэ саналыг дэмжиж байгаа гишүүд. 11-11.

126. Төслийн “Газар өмчлүүлэх, эзэмшүүлэх, ашиглуулах” гэсэн тавдугаар бүлгийг гуравдугаар бүлэг болгож, үүнтэй холбогдуулан төслийн бусад бүлгүүдийн дугаарыг  өөрчлөх. Энэ саналыг дэмжиж байгаа гишүүд. 11-11.

Ингээд газрын тухай хуулийн зарчмын зөрүүтэй саналаар санал хурааж дууслаа. Дараагийн хэлэлцүүлэгт орж ирэхдээ саяын Байнгын хорооны хурал дээр гишүүдийн гаргасан саналыг ажлын хэсгийн гишүүд их сайн анхаарч, зохицуулалт хийж, найруулж янзалж өөрчилж оруулж ирээрэй.


Энэ Байнгын хорооны дүгнэлтийг нэгдсэн чуулганд Батболд гишүүн танилцуулна.


Су.Батболд: -Гишүүд ээ, ингэх үү. Сая чинь бид нар нэлээн хэдэн ийм заалт үлдээчихлээ.


П.Алтангэрэл: -Дараа нь асуудал бий шүү гишүүд ээ.


Су.Батболд: -Бат-Үүл гишүүн ээ, энэ одоо зарим заалт маань санал хураагдалгүй хоцорчихлоо шүү дээ. Энийг дахиж анхны хэлэлцүүлэг дээр оруулж ирэх юм уу, эсвэл анхны хэлэлцүүлгээ энэ 126 саналаа чуулганаар хэлэлцүүлчихээд хоёрдугаар хэлэлцүүлэг дээр тэр зарчмын зөрүүтэй саналуудаа оруулж ирэх юм уу. Бас гишүүдийн зүгээс өөр Байнгын хороод дээр ярилцмаар байна гээд байгаа байхгүй юу. Тэгэхээр энийг нь хүлээгээд анхны хэлэлцүүлгээр чуулганд оролцуулахаас нэг 7 хоногоор хойшлуулах уу, яах уу гэдгээ бас ярилцмаар байгаа юмаа. Тэгэхгүй одоо би нэг дуртайдаа гаргах гээд байгаа юм шиг энийг нь хамаагүй чирж ороод сүүлд нь янз бүрийн юм болчихвол би бас санаа зовж л байна. 

Тийм учраас хэрэв энэ гишүүд одоо тэгээд энийг хойшлуулаа, анхны хэлэлцүүлгээр дахиж нягтлаад анхны хэлэлцүүлэг дээр Байнгын хороон дээр ярих юм байна. Мөн бусад Байнгын хороо яах нь вэ гэдэг саналыг харгалзая гэвэл нэг 7 хоног хойшлуулж болж байна. Үгүй бол энэ 7 хоногтоо чуулганаар оруулж болж байна. Яамаар байна. Наранхүү гишүүн.


Х.Наранхүү: -Энд иймэрхүү яриа бол өөр газар улам энэнээс хэд дахин хүчтэй яригдах учраас эртхэн шиг тэр бусад Байнгын хороодоор яриулчихсан нь дээр. Тэгж байж бараг эцсийн эцэст тэр нь илүү цаг хожих байх гэж би бодоод байх юм. Процедураар яваад. 

Су.Батболд: -Би Байнгын хорооны даргыг Улсын Их Хурлын даргын зөвлөл дээр ярьж байгаад бусад Байнгын хороод хэлэлцэх үү, үгүй юу гэдгийг тохирчих. 


Хоёрдугаарт, бид нар сая одоо нэг одоо энэ бүх саналаа хураачихсан учраас дахиад энийгээ нэг хавтгай дээр буулгаад, нэг үзээд, түрүү яриад байсан тэр одоо тэгэхдээ энэ хуулийн заалт чинь сая ингээд дараачийн дараачийн гар өргөсөн хуулийн заалтуудаар бол хөрөнгө оруулалттай аж ахуйн нэгж бол дотоодын аж ахуйн нэгж гэж бүртгэгдэж байгаа учраас бүх зүйл явчихсан. Тэгэхдээ яахав дахиж нэг ярья. Тийм учраас бид дахиж яриад дараагийн 7 хоногт Байнгын хороо яг энэ асуудлаар дахиж хуралданаа гэсэн үг тийм үү.

П.Алтангэрэл: -Одоо нэгдсэн чуулганаараа оруулаад л явчихсан яасан юм. За Бат-Үүл гишүүн.


Э.Бат-Үүл: -Бишээ. Нэгдүгээрт, дэгээрээ явмаар байна Батболд оо, дэгээрээ явмаар байна. Байнгын хороо энэ асуудлыг аваад Байнгын хороонд хариуцуулаад, Байнгын хороо нь ажлын хэсэг байгуулсан тиймээ. Тэгээд чуулганд оруулах бэлтгэлийг ханга гэсэн шүү дээ. Хөөе Батболд оо, таны ярьж байгаа санал бол дэг зөрчсөн санал болчихоод байна нэгдүгээрт.


Наранхүүгийн ярьдагаар явах юм бол Байнгын хорооноос шүүрч аваад ажлын хэсэг байгуулаад наадах чинь тэгээд шууд зогсоноо гэсэн үг. Дэгээрээ  явъя л даа. Дэгээрээ л явъя. 

П.Алтангэрэл: -Энэ дэгээрээ л явж байгаа.

Э.Бат-Үүл: -Одоо тэртэй тэргүй чуулганыхаа хуралдаанд оруулаад яв л  даа.

П.Алтангэрэл: -Байнгын хороонд энэ хуулийг хэлэлцээ гэж үүрэг өгсөн тэрнийх нь дагуу Байнгын хороо хэлэлцсэн. Бид хэлэлцчихлээ. Одоо нэгдсэн чуулгандаа л оруулна.
Э.Бат-Үүл: -Тийм, бэлтгэлийг ханга гэсэн шүү дээ. Өөрөөр хэлбэл хэлэлцэх эсэхийг шийдээд, тэгээд Байнгын хороонд шилжүүлсэн байхгүй юу. За одоо дараагийн нэгдүгээр хэлэлцүүлэг хийх бэлтгэлийг хангаарай, ажлын хэсэг байгуулаарай гээд ингээд л явсан шүү дээ. 
Х.Наранхүү: -Тэгэх юм байна шүү дээ, манай Байнгын хороо дахиад саяны энэ яриаг эргээд хавтгайгаар нь чуулган дээр яриулахгүйн тулд саяны эмзэг зарчмын хэдэн асуудал дээрээ хариугаа бэлтгээд дотроо нэг ярьчихсан нь дээр. Тэгэхгүйгээр тэнд бүх юм давтагдаад, цаг алдаад ингээд явна.

П.Алтангэрэл: -Энд найруулгын чанартай бас энэ чинь 55 санал байна. Тэгэхээр энэ саналыг ерөнхийд нь дэмжчих үү. Найруулгын чанартай санал байгаа юм чинь. Энэ саналыг дэмжье.

Тэгэхээр яахав Байнгын хороо бол ер нь Их Хурлынхаа дэгээр энэ асуудлаа хэлэлцчихсэн бэлтгэлээ хангаад л нэгдсэн чуулгандаа оруулна. Тэгээд бусад Байнгын хороодтой би бас ярья. Та нар яах юм, ийм юм гээд. Бид нар оруулдагаараа л оруулна.

Э.Бат-Үүл: -Ярих юм байхгүй шүү дээ. Нэгдсэн чуулган дээр гишүүд саналаа хэлнэ биш дээ. 

П.Алтангэрэл: -Тиймээ тийм. 

Э.Бат-Үүл: -Тэгээд Их Хурлын дарга өөрөө нэгдсэн чуулганаараа.

П.Алтангэрэл: -Бид оруулдагаараа л оруулъя. Тэгэхээр нэг асуудал байгаа тэрийг гялалзуулчихъя амархан. Ингээд нэгдсэн чуулганд санал, дүгнэлтийг Батболд гишүүн уншина. 
Гурав дахь асуудал. Зарим тусгай хамгаалалттай газрын хилийн заагт өөрчлөлт оруулах тухай Улсын Их Хурлын тогтоолын төсөл. 

Танилцуулгыг төсөл санаачлагч Ганхуяг гишүүн танилцуулна. Ажлын хэсгийн гишүүд сайн ажиллана шүү.
Д.Ганхуяг: -Байнгын хорооны гишүүдийн энэ өдрийн амар амгаланг  айлтгая.
Өмнө нь ийм хуулийн төсөл хэлэлцэгдэж байсан юм. Энэ Баянзүрх, Налайх дүүрэгт байдаг 11 дүгээр хороо төмөр замын зөрлөг гэдэг газар. Энд байгаа нэг хэсэг иргэд Тэрэлжийн төв суурингаас мэднэ. Дээр үед мэднэ. Энэ хоёр сууринд бол иргэд нь 50 оноос хойш амьдарч байгаа. 
Мөн төрийн захиргааны нэгж байдаг. 81 он, 2001 онд байгуулагдсан ийм нэг хэсэг иргэдийн үе үед дамжиж оршин сууж ирсэн иргэдийн яг сууж байгаа 296 га газар, энийг тусгай хамгаалалттай газраас чөлөөльё гэсэн хуулийн төсөл санаачилсан юм. Тэгээд холбогдох дүүргийн иргэдийн төлөөлөгчдийн хурал, хорооны иргэдийн нийтийн хурал, Засаг даргын бүх шийдвэрүүд гарч ингэж хавсрагдсан байгаа. Ийм жишиг бол өмнө нь байсан. Хөвсгөл аймгийн анх Хэнтийн Дадал гээд засаг захиргааны нэгж нь байдаг, иргэд нь амьдарч байдаг ийм нэг жаахан газрыг бас тусгай хамгаалалттай газраас гаргаж байсан.

Тэгээд энд бол нийтдээ нэг 11 дүгээр хорооноос нэг 296 га газар, налайхын 6 дугаар хорооноос 33.5 га газар, нийтдээ нэг 566 өрх, 1500 иргэдийн газраа өмчилж авах, тэрэн дээр үл хөдлөх хөрөнгө барих, эдийн засгийн эргэлтэнд оруулах, хойч үедээ өвлүүлэн үлдээх ийм боломж нээгдэх юмаа. Тэгээд товчдоо танилцуулахад ийм байна. Тэгээд гишүүдийн асуултанд хариулъя гэж ингэж хэлэх байна.
П.Алтангэрэл: -Гишүүдээс асуух асуулттай гишүүн байна уу. Санал хэлэх гишүүн байна уу? Бат-Эрдэнэ гишүүн санал хэлье.

Б.Бат-Эрдэнэ: -Манай Байнгын хорооноос энэ яг нэг иймэрхүү газрууд бас хэд хэдэн газрууд байдаг. Түүнээс гадна энэ нөгөө ер нь тусгай хамгаалалтанд энэ газар нутгийг нэлээн авах талаар зорилго зорилт дэвшүүлээд тавьчихсан байгаа шүү дээ. Тэгээд энэ юмаа зүгээр дэвшүүлж тавьчихаад яг бодит байдал дээр энэ орон нутагт одоо тусгай хамгаалалтанд газруудыг авах ажил их удаашраад байгаа. Тухайлах юм бол орон нутгаас одоо саналаа өгчихсөн байдаг. Нөгөө юмнуудыг нь авах талаар ерөөсөө явж өгдөггүй. Яаман дээр ялангуяа энэ нэлээн их гацаатай байдаг юм шиг байгаа юм. Тийм учраас манай Байнгын хорооноос энэ ажлыг жаахан шуурхайлж түргэлэх талаас анхаарал тавьж өгөх ийм саналыг хэлж байна.

П.Алтангэрэл: -Санал хэлэх гишүүн байхгүй байна. Уг тогтоолыг хэлэлцэхийг дэмжиж байгаа гишүүд. 11-10. Чуулганд дүгнэлтийг Ганбямба гишүүн уншъя.

Байнгын хороогоор хэлэлцэх асуудал дууслаа. Та бүхэнд баярлалаа. Хуралдаан дууссаныг мэдэгдье.

Хуралдаан 13 цаг 00 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
 Д.Энэбиш

� Ашигт малтмалын тухай хууль-“Тєрийн мэдээлэл” эмхтгэлийн 2006 оны 30 дугаарт нийтлэгдсэн.


� Цөмийн энергийн тухай хууль-“Тєрийн мэдээлэл” эмхтгэлийн 2009 оны 8 дугаарт нийтлэгдсэн.





27

